
AMEZWARU
Taxelqit n ujenna d tmurt

1 1Deg umezwaru ixleq-dd AREBBI ajenna d tmurt.  
2TuVa tammurt tarebbej u texla u x wudem n lallaV n waman ïïlam u Arrup n AREBBI tuVa ittrap 

ittas-dd x wudem n waman. 

	 3Uca inna AREBBI “Ad dd-tas tfawt” uca tus-dd tfawt!  4IÇra AREBBI belli tifawt teãbep uca 
ibäa AREBBI jar tfawt d ïïlam.  5IlaVa AREBBI tifawt ‘azil ’ u ‘ïïlam’ ilaVa as ‘llilet’. Uca tedwel 
d tameddit u idwel d ããbep: d ass amezwaru. 

	 6Uca inna AREBBI “Ad tili ict n lqubbet di lwesï n waman, ad tebäa aman x waman!”   7AREBBI igga 
lqubbet n ujenna uca ibäa aman i illan swadday i lqubbet x waman i illan sennej i lqubbet. Uca ammu i 
temsar.  8IlaVa AREBBI i lqubbet ‘ajenna’. Uca tedwel d tameddit u idwel d ããbep: d ass wiss 
tnayen. 

	 9Uca inna AREBBI “Ad munen waman i illan swadday i ujenna Var ijj n wemcan mapend ad dd-iban lbarr!” 
Uca ammu i temsar.  10IlaVa AREBBI i lbarr ‘tamurt’ uca amuni n waman ilaVa as ‘lebpur’. Uca iÇra 
AREBBI belli man aya iãbep. 
	 11Inna AREBBI “Ad dd-tesseVmi tmurt aVemmuy aziza: afsu aziza i izarroen zzarioet d tcejjura 
s lVillet i d itticcen lVillet amecnaw marka nsent s zzarioet nsent dayes x wudem n tmurt!” Uca ammu 
i temsar.  12TesseVmi-dd tmurt aVemmuy aziza: afsu aziza i izarroen zzarioet amecnaw marka nnes 
d tcejjura i d itticcen lVillet amecnaw marka nsent s zzarioet nsent dayes. Uca iÇra AREBBI belli 
man aya iãbep.   13Uca tedwel d tameddit u idwel d ããbep: d ass wiss tlata. 

	 14Uca inna AREBBI “Ad din ilint tfawin di lqubbet n ujenna pima ad bäant jar ass d llilet, ad ilint 
d limarat d lweqt itwaggen d wussan d isegÅusa  15uca ad ilint d tifawin di lqubbet n ujenna pima 
ad wcent tifawt x tmurt!” Uca ammu i temsar.  16Igga AREBBI tnayen n tfawin mVarent, tifawt tameqqrant 
pima ad tepkem x wass u tifawt tameÇyant hima ad tepkem x llilet, ula d itran.   17Issars itent 
AREBBI di lqubbet n ujenna pima ad wcent tifawt x tmurt  18u pima ad pekment x wass d llilet u pima 
ad bäant jar tfawt d ïïlam. Uca iÇra AREBBI belli man aya iãbep.  19Uca tedwel d tameddit u idwel 
d ããbep: d ass wiss areboa. 

	 20Uca inna AREBBI “Ad ssfuffyen aman s wesfay n marra min dayes n bupbel iddaren uca ad din äwan 
ijäaä sennej i tmurt Var mani tella lqubbet n ujenna!”  21Ixleq-dd AREBBI imudar imeqqranen di lebpar 
u marra bupbel iddaren ittenpezzan i xas issfuffyen aman amecnaw marka nnes uca marra ijäaä s 
wefriwen amecnaw marka nsen. Uca iÇra AREBBI belli man aya iãbep.  22Ibark iten AREBBI, inna “Jjem-dd 
lVillet, twaktarem, oemmarem aman n lebpur uca ad twaktaren ijäaä di tmurt.”  23Uca tedwel d tameddit 
u idwel d ããbep: d ass wiss xemsa. 

	 24Uca inna AREBBI “Ejj tmurt ad tessuffeV marra min Vares bupbel iddaren amecnaw marka nnes: 
lebhayem d imudar inni ittbuoen d lmal n lexla amecnaw marka nsen!” Uca ammu i temsar.  25Igga AREBBI 
lmal n lexla n tmurt amecnaw marka nsen, u lebhayem amecnaw marka nsen u marra imudar inni ittbuoen x 
tmurt amecnaw marka nsent. Uca iÇra AREBBI belli man aya iãbep. 
	 26Inna AREBBI “Ejj aneV ad negg ‘Adam’ di ããifet nneV uca ad Vares yili jjehd x iselman n lebpar u 
x ijäaä n ujenna u x lebhayem u x marra tamurt u x marra imudar inni ittbuoen x tmurt!”  27Ixleq-dd 
AREBBI ‘Adam’ di ããifet nnes. Ixleq it-dd di ããiffet n AREBBI, ixleq iten-dd awtem d tewtemt.  
28Ibark iten AREBBI uca inna asen AREBBI “Jjem-dd lVillet, twaktarem, oemmarem tamurt uca arrem 
tt-idd sadu ufus nwem, pekmem x iselman n lebpar u x ijäaä n ujenna u x marra imudar inni ittbuoen x 
tmurt!”  29Inna AREBBI “XÇarem, ad awem wceV marra afsu aziza i izarroen zzarioet x wudem n tmurt 



u marra ticejjura s lVillet Var tcejjart tenni izarroen zzarioet, ad awem tili d macca  30u i marra 
lmal n lexla n tmurt u i marra ijäaä n ujenna u i marra min ittbuoen x tmurt i di illa bupbel iddaren, 
ad asen yili marra afsu aziza d macca i nitni.” Uca ammu i temsar.  31Uca iÇra AREBBI marra min 
igga, u xÇar, tuVa iãbep aïïas. Uca tedwel d tameddit u idwel d ããbep: d ass wiss setta. 

2 1Ammu i itwakemmel ujenna d tmurt d qao usettef nsen n tzemmar.  2Deg wass wiss seboa ikemmel 
AREBBI lxedmet nnes i igga uca yareyyep deg wass wiss seboa zi marra lxedmet nnes i yegga.  

3Ibark AREBBI ass wiss seboa uca issqeddes it, minzi dayes i yareyyep zi marra lxedmet i 
dd-ixleq AREBBI. 

Taxelqit n Adam d temVart nnes di oadn 

4Ina d inni itwawalwen zeg ujenna d tmurt lami dd-twaxelqent deg wass i igga SIDI AREBBI 
tamurt d ijenwan.  5Ula d ijj n cbarq war tuVi oad di tmurt niV d ijj n ufsu n iyyar war dd-iVmi 
oad, minzi SIDI AREBBI war ijji anÇar ad iwwet oad x tmurt uca war tuVi din oad Adam, bnadem, 
pima ad ixdem tamurt.  6Maca tgaooed ict n tayut zi tmurt, tessu marra udem n tmurt. 
	 7Xenni ikewwen SIDI AREBBI ‘Adam’ zi toejjact n ucal uca iãuä leowin n tudart di tinzart nnes. Ammu 
i idwel Adam d ij n bupbel iddaren. 
	 8Xenni iÇÇu SIDI AREBBI ict n jjennet jjihet n ccarq di oadn uca issars din bnadem i ikewwen.  9Uca 
isseVmi-dd SIDI AREBBI zi tmurt kul tacejjart tecna i lxeÇrat u tmiÇidt i macca u isseVmi-dd 
tacejjart n tudart di lwesï n jjennet ula d tacejjart n tussna n lxar d lVar. 
	 10U iffeV-dd zi oadn ij n iVzar pima ad issessuw jjennet u ssenni ittemsebäa x areboa n iqemmumen.  
11Isem n yeVzar amezwaru d Ficun i tuVa innäen i marra tamurt n pawila mani illa wureV.  12Aqqa ureV n 
tmurt nni iãbep. Aqqa din oawed lebxur n ssudan d weÇru n ‘biril’.   13Isem n yeVzar wiss tnayen d 
Jihun i tuVa innäen i marra tamurt n Kuc.  14Isem n yeVzar wiss tlata d pidiqqel i issuffuVen Var 
ccarq n Accur. IVzar wiss areboa d Furaï. 
	 15Xenni iksi SIDI AREBBI Adam uca issars it di jjennet n oadn, hima ad tt ixdem u ad tt ipäa.  
16SIDI AREBBI iweããa bnadem, inna “Zi marra ticejjura n jjennet ad tecced macca,   17maca zi tcejjart 
n tussna n lxar d lVar war ttetted ca zzayes, minzi mala teccid zzayes, lmewt i Va temted.” 
	 18Inna SIDI AREBBI “War ioeddel ad yili Adam wepdes. Ad as ggeV wi t i Va ioawnen, wi t i Va 
iliqqen qibalt nnes.” 
	 19Uca igga SIDI AREBBI zeg ucal marra lmal n lexla u marra ijäaä n ujenna uca indeh iten Var Adam 
pima ad iÇar mammec ten i Va isemma. Mammec ten i Va isemma Adam kul bupbel iddaren d wa d isem 
nnes.  20Igga Adam ismawen i marra lebhayem d ijäaä n ijenwan u i marra lmal n lexla, maca i Adam war 
itwifi wi t i Va ioawnen d wi t i Va iliqqen qibalt nnes.  
	 21Issehwa-dd SIDI AREBBI ij n iäeã yulleV x Adam uca am tuVa iïïeã, lexdenni iksi icten zi 
tVezdisin nnes uca iqqen amcan sadu nnes s weysum.   22Yarra SIDI AREBBI taVezdist tenni i iksi zi 
Adam d tamVart uca iwyi tt-idd Var Adam.   23Inna Adam “lexxu tanita aqqa-tt d iVes zeg ixsan inu d 
aysum zeg weysum inu. Ad tetwasemma ‘taryazt’, tamVart, minzi nettat tetwakkes-dd zeg weryaz.  24S 
man aya ad yejj aryaz babas d yemmas, ad iqqen Var temVart nnes, ad ilin d ijj n weysum.”  25TuVa-ten 
s tnayen idsen d ioaryanen, Adam d temVart nnes, uca war tuVi din ca lepya jar asen. 

Ddenb amezwaru - afiVar d temVart

3 1TuVa afiVar d apraymi x marra lmal n lexla i igga SIDI AREBBI. Inna i temVart “Ma d tidett inna 
AREBBI ‘Varwem war ttettem ca zi marra ticejjura n jjennet!’?”  2Tenna temVart i ufiVar “Zi lVillet 

n tcejjura di jjennet nzemmar ad necc,  3maca zi lVillet n tcejjart tenni di lwesï n jjennet, inna AREBBI 
‘War zzayes ttettem, war tt ttpadam, minzi mala lla ad temmtem.’ ”  4Inna ufiVar i temVart “Kenniw war 
tettmettim ca s lmewt qao,   5maca AREBBI issen belli ass min di zzayes i Va teccem, ad twarzment 
tiïïawin nwem uca ad tilim amecnaw Arebbi, tettessnem lxar d lVar.”  
	 6TeÇra temVart belli tacejjart teãbep i macca uca teojeb asent i tiïïawin, u belli tacejjart 
tegga dayes mmeÇri mapend ad zzayes tedwel d tamiVist, xenni teksi zi lVillet nnes, tecca uca tewca 
oawed i weryaz nnes i tuVa akis uca netta icca.  7Nnarzment tiïïawin nsen uca ssnen aqqa-ten d ioaryanen. 



Xenni xeyyaäen tifray n wartu uca beysen ixef nsen zzaysent.  8Nitni slin lpess n SIDI AREBBI i yeg-
guren di jjennet zeg uãuäi n usemmiä n wass uca issnuffar Adam d temVart nnes zeg wudem n SIDI 
AREBBI jar tcejjura n jjennet. 
	 9Uca ilaVa SIDI AREBBI Adam, inna as “Mani tellid?”  10Netta inna “SliV i tmijja nnek di jjennet uca gg-
wedeV minzi necc d aoaryan, xenni nnuffareV.”  11Inna as SIDI AREBBI “Wi d ac innan belli cek d aoaryan? 
Ma teccid zi tcejjart tenni x cek weããiV ‘War zzayes ttett ca!’ ”  12Inna Adam “TamVart tenni tewcid 
mapend ad tili akidi, nettat tewca ayi zi tcejjart uca cciV.”   13Inna as SIDI AREBBI i temVart “Ma-
nawya i teggid?” Tenna as temVart “IVarra ayi ufiVar uca cciV.” 

	 14Inna SIDI AREBBI i ufiVar 

“Minzi teggid aya, aqqa tetwaneoled jar marra lebhayem u jar marra lmal n lexla. 
 X uoeddis nnek ad tmurded uca ad tecced taoejjact marra ussan n tudart nnek.

 15Ad ggeV leodawat jarac d temVart, jar zzarioet nnek d zzarioet nnes, 
 d tenni nnes ad terbez azellif nnek u cek ad trebzed i tenni nnes anirz nnes.”

	 16Inna i temVart 

“Aïïas i Va arniV lepriq d lewjao n tarwa nnem. 
 S lepriq ad talud tarrawt, 

Var weryaz nnem ad temmeÇred d netta ad xam iselleä.”

	 17Uca i Adam inna 

“Almi teslid Var tmijja n temVart nnek 
 u teccid zi tcejjart tenni x cek weããiV ‘War ttett ca zzayes!’, 

 ad tili tmurt tetwanoel x ssibbet nnek. 
 S tamara ad tecced zzayes marra ussan n tudart nnek

 18uca isennanen d tzegÅurt i d ac-dd i Va tesseVmi 
 uca ad tecced afsu n tmurt.

 19S tidi n uVembub nnek ad tecced aVrum 
 al dd Va tdewled Var tmurt i zi temmeksid, 

 minzi cek d taoejjact uca Var toejjact i Va dd-tdewled.”

	 20IlaVa Adam isem n temVart nnes pawwa minzi nettat d yemmas n marra inni iddaren. 

	 21Igga SIDI AREBBI i Adam d temVart nnes arruä s yilem uca issyarä iten.  22Inna SIDI AREBBI 
“XÇar, Adam wa aqqa idwel am ijjen zzayneV, issen lxar d lVar. lexxu, ejj it war isswaÇÇaä afus 
nnes mapend ad iksi zi tcejjart n tudart oawed, ad yecc pima ad iddar i lebda.”  23Uca issuffuV it 
SIDI AREBBI zi lepwic n oadn pima ad ixdem x tmurt i zi tuVa immeksi.   24YuÇÇel it uca issars 
Adam ccarq i lepwic n oadn d ‘ixirubin’ d ij n ssif ittepduduqen ittecäiäipen ssa d ssa i uoessi 
x webrid Var tcejjart n tudart. 

Qayen d Habil

4 1Issen Adam pawwa, tamVart nnes, uca nettat teysi s ddeyset uca tulu Qayen, tenna “S ufus n SIDI 
wciV tudart i weryaz!”  2Xenni oawed tejj-dd umas Habil. TuVa Habil d ameksa n tpimart n wulli 

u Qayin irup ixeddem di tmurt. 
	 3Uca awarni ussan imsar belli Qayin iqeddem ict n tmewci zi lVillet n tmurt i SIDI.  4Iqeddem 
Habil oawed zeg imenza n tpimart nnes d tadunt nsen. IxÇar SIDI Var Habil d tmewci nnes.  5Maca 
Var Qayin d tmewci nnes war d as yarri ca taynit. Uca ixeyyeq Qayin aïïas, inneqleb as uVembub.  
6Inna SIDI i Qayin “MaVar txeyyqed? Mayemmi i d ac inneqleb uVembub?  7Ma war telli tmeslact ammu, 
mala teggid mlip ad din yili usgaooed uca mala war teggid mlip, wenni i d ac immeÇren aqqa-t Var 



tewwart, u cek, ittxeããa cek ad xas tpekmed.”  8Issiwel Qayin ak-d Habil umas. Uca imsar, umi llan 
deg iyar, belli Qayin ikkar x umas Habil uca inVa it. 
	 9Inna SIDI i Qayen “Mani illa umac Habil?” Netta inna “War ssineV. Ma necc d ameksa x uma?”  10Uca netta 
inna “Min teggid? Aqqa tmijja n idammen n umac tessVuyyu-dd Vari zi tmurt.  11Xenni lexxu, aqqa cek 
tetwaneoled mapend ad tiggwjed zi tmurt tenni yarzmen aqemmum nnes pima ad teqbel idammen n umac zeg 
ifassen nnek.  12Xmi i Va txedmed x tmurt, war tdikÆil ad ac tewc marra jjehd nnes uca cek ad ti-
lid d amennejru d umetluo di tmurt.”  13Xenni inna Qayin i SIDI “loiqab inu imVar al war t zemmareV ad 
ksiV.  14Aqqa cek ass-a tuÇÇled xafi zeg uVembub n tmurt-a uca zeg uVembub nnek ad iliV twaffareV, 
ad iliV d amennejru d ametluo di tmurt uca ad yili marra wenni i d ayi i Va yafen ad ayi ineV.”  15Xenni 
inna as SIDI “S uya marra wenni i Va inVen Qayin, ad zzayes itwaxlef s seboa n twalawin.” Uca igga 
SIDI ict n tiggest x Qayin pima war t ineqq marra wenni i t Va yafen. 

Tarwa n Qayen

16Xenni iffeV-dd Qayin zeg uVembub n SIDI uca irup izeddeV di tmurt n Nud, ccarq i oadn.  17Issen 
Qayin tamVart nnes uca nettat teysi s ddeyset uca tulu Hanux. TuVa Qayen ibna ict n tendint uca ilaVa as 
i tendint amecnaw isem n mmis Hanux.   18Uca itwalu oirad i Inux u oirad yejj-dd Mixuyayil u Mixuyayil 
yejj-dd Maxuyayil u Maxuyayil yejj-dd Lamak.  19Imellec Lamak tnayen n timVarin. Icten qqaren as Ada, 
tenneäni qqaren as Tsilla.  20Tulu Ada Yabal. Netta idwel d babatsen i imezdaV n ioicwen u i imeksawen 
n lebhayem.  21Isem n umas Yubal wenni tuVa d babatsen i marra inni ittiraren lgambri d temja.  22Uca 
Tsilla tulu-dd oawed Tubal-Qayin, amzil n marra inni ixeddmen s nnpas d wuzzal. Ultmas n Tubal-Qayen 
d Naoama. 
	 23Inna Lamak i temVarin nnes, Ada d Tsilla, “Slent i tmijja inu, a timVarin n Lamak! Arezment imezzuVen 
nkent uca päant min i Va iniV. Aqqa nViV aryaz i uyezzim inu d uharmuc i uyeddim inu.  24Aqqa ad itwaxlef 
zi Qayin seboa n twalawin, maca zi Lamak seboa-u-seboin n twalawin.” 

Axelqed n Cit

25Issen Adam tamVart nnes oawed uca nettat tulu apenjir. TlaVa as Cit, minzi tenna “AREBBI iwca ayi 
zzarioet nneäni deg wemcan n Habil, minzi Qayin inVa it.”  26Ula i Cit oawed itwaxleq-dd useymi uca 
ilaVa isem nnes Inus. lexdenni ibda bnadem s ulaVi x yisem n SIDI. 

Tarwa n Adam 

5 1Wa d adlis n yinni itwawalwen zi Adam. Ass min di igga AREBBI Adam, igga it deg warwas n 
AREBBI.  2Awtem d tewtemt ixelq iten-dd. Ibark iten uca ilaVa asen s yisem ‘Adam’, bnadem, deg 

wass i di twaxelqen.  
	 3Awarni lami iddar Adam meyya-u-tlatin n isegÅusa, xenni yejj-dd apenjir deg warwas nnes d di 
ããifet nnes uca ilaVa as Cit.  4Awarni lami dd-yejja Cit, iddar Adam oad temn-mya n isegÅusa uca 
yejj-dd iparmucen d tparmucin.  5Ammu i iddar Adam tesoa-mya-u-tlatin n isegÅusa uca immut. 
	 6Awarni lami iddar Cit mya-u-xemsa n isegÅusa, xenni yejj-dd Inus.  7Awarni lami dd-yejja Inus, 
iddar Cit oad temn-mya-u-seboa n isegÅusa uca yejj-dd iparmucen d tparmucin.  8Ammu i iddar Cit 
tesoa-mya-u-tenoac n isegÅusa uca immut. 
	 9Awarni lami iddar Inus tesoin n isegÅusa, xenni yejj-dd Qinan.  10Awarni lami dd-yejja Qinan, iddar 
Inus oad temn-mya-u-xemmestac n isegÅusa uca yejj-dd iparmucen d tparmucin.  11Ammu i iddar Inus 
tesoa-mya-u-xemsa n isegÅusa uca immut. 
	 12Awarni lami iddar Qinan seboin n isegÅusa, xenni yejj-dd Mahalalil.  13Awarni lami dd-yejja Ma-
halalil, iddar Qinan oad temn-mya-u-arboin n isegÅusa uca yejj-dd iparmucen d tparmucin.  14Ammu i 
iddar Qinan tesoa-mya-u-oecra n isegÅusa uca immut. 
	 15Awarni lami iddar Mahalalil xemsa-u-settin n isseÅusa, xenni yejj-dd Yarad.  16Awarni lami 
dd-yejja Yarad, iddar Mahalalil oad temn-mya-u-tlatin n isegÅusa uca yejj-dd iparmucen d tparmucin.  
17Ammu i iddar Mahalalil temn-mya-u-xemsa-u-tesoin n isegÅusa uca immut. 



	 18Awarni lami iddar Yarad mya-u-tnayen-u-settin n isegÅussa, xenni yejj-dd Axnux.  19Awarni lami dd-
yejja Axnux, iddar Yarad oad temn-mya n isegÅusa uca yejj-dd iparmucen d tparmucin.  20Ammu i iddar 
Yarad tesoa-mya-u-tnayen-u-settin n isegÅusa uca immut. 
	 21Awarni lami iddar Axnux xemsa-u-settin n isseÅusa, xenni yejj-dd Matucalah.  22Awarni lami dd-
yejja Matucalah, yuyur Axnux ak-d AREBBI telt-mya n isegÅusa uca yejj-dd iparmucen d tparmucin.  
23Ammu i iddar Inux telt-mya-u-xemsa-u-settin n isegÅusa.   24Yuyur Axnux ak-d AREBBI uca war itwif 
oad minzi AREBBI iksi it. 
	 25Awarni lami iddar Matucalah mya-u-seboa-u-tmanyin n isegÅusa, xenni yejj-dd Lamak.  26Awarni 
lami dd-yejja Lamak, iddar Matucalah oad seboa-mya-u-tnayen-u-tmanyin n isegÅusa uca yejj-dd iparm-
ucen d tparmucin.  27Ammu i iddar Matucalah tesoa-mya-u-tesoa-u-settin n isegÅusa uca immut. 
	 28Awarni lami iddar Lamak mya-u-tnayen-u-tmanyin n isegÅusa, xenni yejj-dd aparmuc.  29IlaVa isem 
nnes Nup uca iqqar “Wa ad aneV ifewwej x lxedmet nneV d tamara n ifassen nneV, minzi SIDI aqqa inoel 
tmurt!”  30Awarni lami dd-yejja Nup, iddar Lamak oad xemsa-mya-u-xemsa-u-tesoin n isegÅusa uca yejj-
dd iparmucen d tparmucin.  31Ammu i iddar Lamak seboa-mya-u-seboa-u-seboin n isegÅusa uca immut. 
	 32TuVa Nup d mmis n xemsa-mya n isegÅusa, uca xenni Nup yejj-dd Cam d pam d Yafit. 

Tuoeffna n iwdan

6 1Ammu i temsar, aqqa iwdan bdan ad ktaren x tmurt uca twalwen asen-dd oawed illitsen.  2Uca Çrin 
tarwa n AREBBI belli yessis n iwdan dewlent cnant uca ksin tent d timVarin i ixef nsen i ixsen 

nitni.  3Inna SIDI “War ittVimi Arrup inu ittmenVa lebda ak-d bnadem, aqqa-t d aysum. Ad ilin wussan n 
tudart nnes mya-u-oicrin n isegÅusa. 
	 4Deg wussan nni tuVa ‘jjwahel’ di tmurt uca awarni man aya oawed, umi dd-udfen tarwa n AREBBI Var 
yessis n iwdan uca nitenti ulwen asen-dd. Nitni d ‘ijebbaren’ n zzman nsen, d iryazen s yisem.  5IÇra 
SIDI belli tuoeffna n bnadem d aïïas x tmurt uca marra lemwayal n uxarreã n wul nnes d aoeffan kul 
ass.   6Indem SIDI umi igga bnadem di tmurt uca idoeq wul nnes.   7Inna SIDI “Ad mpiV x uVembub n 
tmurt bnadem i dd-xelqeV, bnadem ak-d lebhayem d imudar inni ittbuoen d ijäaä n ujenna, minzi nedmeV 
umi ten ggiV.”  8Maca Nup yufa nniomet di tiïïawin n SIDI. 

Nup d ïïufan

9Ina d inni itwawalwen zi Nup. TuVa Nup d aryaz isegged ikmel jar marra jjilat inni iddaren akis. Yuyur 
Nup ak-d Arebbi.  10Uca yejj-dd Nup tlata n ipenjiren: Cam d pam d Yafit.  11TuVa tmurt d ict n lxarbet di 
tiïïawin n AREBBI uca tuVa tmurt teccur s lounf.  12IxÇar AREBBI Var tmurt, u xÇar, aqqa-tt d lxarbet, 
am marra aysum tuVa yareyyeb abrid nnes x tmurt. 
	 13Inna AREBBI i Nup “Aneggar n marra aysum aqqa-t zzat i uVembub inu, minzi tamurt teccur s lounf 
zzaysen. XÇar, necc ad ten teppiV ak-d tmurt.  14Egg i yixef nnek ij n uVarrabu zeg ukeccuä n ssibri 
uca egg ixxamen deg uVarrabu. Vellef aVarrabu zi daxel u zi barra s tizeft.  15Ammu ittxeãã ad t 
tegged: tuzzeggart n uVarrabu ad tili telt mya iVallen uca ttiru n uVarrabu ad tili xemsin iVallen 
uca luola nnes ad tili tlatin n iVallen.  16Ittxeãã ad tegged ict n tburjet i tfawt sennej i uVarrabu uca 
ad tt tkemmled anect ijj n uVil zi sennej. Ad tegged tawwart n uVarrabu deg uVezdis nnes. Ad tegged 
tizeddaV n wadday d tinni wiss tnayen di lwesï d tinni n wiss tlata sennej.  17Aqqa necc ad ssekkeV 
ict n ssepret n waman x tmurt pima ad teppiV sadu ujenna marra aysum i di illa bupbel n tudart. 
Marra min din di tmurt ad zzayes iffeV bupbel nnes.  18Maca ad ssbeddeV loahd inu akik uca cek 
ad tadfed deg uVarrabu, cek d ipenjiren nnek d temVart nnek d temVarin n ipenjiren nnek.  19Uca zi marra 
min iddaren, zi kul aysum, ittxeãã ad tessidfed Var uVarrabu tyuya n marra pima ad ddaren akik. 
Ittxeãã ad yili d awtem d tewtemt.   20Ittxeãã ad Varek-dd tas tyuya zi marra pima ad tepäid 
tudart nsen: zeg ijäaä amecnaw markat nsen, zi lebhayem amecnaw markat nsent u zi marra imudar inni 
ittbuoen x tmurt amecnaw markat nsen.  21Uca cek, ksi i yixef nnek zi marra macca i itwaccan uca smun 
it Varek, pima ad ac yili d macca ula i nitni.  22Uca igga it Nup. Am mammec i d as iweããa AREBBI 
marra, ammu i igga.  



7 1Inna SIDI i Nup “Adef-dd cek d marra lall n taddart nnek deg uVarrabu, minzi ÇriV cek d 
amsegged zzat i uVembub inu jar jjil-a.  2Zi marra lebhayem n leplal ittxeãã ad teksid Varek 

seboa d seboa, awtem d tewtemt nnes, uca zi lebhayem i war illin izdigen tyuya, awtem d tewtemt 
nnes.  3Ula zeg ijäaä n ujenna ittxeãã ad teksid seboa d seboa, awtem d tewtemt, pima ad tepäid 
zzarioet nsen i tudart di marra tamurt,   4minzi xmi i Va odun seboa n wussan necc ad jjeV anÇar ad 
iwwet x tmurt areboin n wussan d areboin n llyali uca ad teppiV zeg wudem n tmurt marra min illan, 
d min ggiV necc.”  5Uca igga Nup s marra mammec t iweããa SIDI. 
	 6TuVa Nup d mmis n setta-mya n isegÅusa lami dd-tusa ssepret n waman x tmurt.  7Uca yudef Nup Var 
uVarrabu di ssibbet n ssepret, netta d tarwa nnes d temVart nnes d temVarin n tarwa nnes akis.  8Zi 
lebhayem n leplal u zi lebhayem irãuäen u zeg ijäaä u zi marra min ittbuoen x tmurt   9tudef tyuya 
s tyuya Var Nup deg uVarrabu, awtem d tewtemt am mammec t yumur AREBBI Nup.  10Uca awarni seboa n 
wussan imsar belli aman n ssepret usin-dd x tmurt.  11Di tudart n setta mya n isegÅusa n Nup, deg 
usegÅas nni, deg uyur wiss tnayen, deg wass wiss seboïac n uyur nni, deg wass-a nnit, tuVa ssefyen-
dd marra lounãarat n lallaV n waman uca twarezment tburjatin n ujenna.  12TuVa anÇar iqqim iccat s jjehd 
x tmurt areboin n wussan d areboin n llyali.  13Deg wass-a nnit yudef Nup Var uVarrabu d Cam d pam d 
Yafit, ayt n Nup, ula d tamVart n Nup d tlata n temVarin n tarwa nnes udfen akisen,  14nitni d marra markat 
n lmal n lexla d marra markat n lebhayem d marra markat n imudar inni ittbuoen x tmurt d marra 
markat n ijäaä, marra ajäiä d marra min Var illa afriw.  15Uca zi marra aysum i di illa bupbel n 
tudart, tudef tyuya s tyuya Var Nup deg uVarrabu.  16Uca zi marra aysum i di illa bupbel n tudart, 
tudef tyuya s tyuya Var Nup deg uVarrabu, am mammec yumur AREBBI uca iqqen SIDI tawwart awarni 
as.  17Uca tuVa ssepret x tmurt areboin n wussan uca mmarenyen-dd waman uca ssgaooden aVarrabu alami 
itwassgaooed sennej i wudem n tmurt.  18Uca feyäen-dd waman tamurt uca mmarenyen-dd aïïas s waïïas 
sennej i tmurt uca yuyur uVarrabu x wudem n waman.  19Mecpal tuVa temVar ssepret n waman, ula d marra 
idurar yuolan i din illan sadu marra ajenna, dewlen dlin.  20pekmen waman xemsïac iVilen sennej i tqicca 
nsen uca dewlen idurar dlin zzaysen.  21Uca iffeV bupbel zi marra aysum i ittenpezzan x tmurt, zeg 
ijäaä d lebhayem, zi lmal n lexla, zi marra imudar inni ittbuoen x wudem n tmurt u zi marra iwdan.  
22Marra inni i di illa bupbel n tudart Varsen di tinzarin nsen zi marra min din illan x lbarr, aqqa 
immut.  23Uca marra min din illan x wudem n tmurt itwateppi, zi bnadem al lmal d imudar inni ittbuoen 
d ijäaä n ujenna. Ina twatephan zi tmurt. Nup wepdes i iqqimen d marra min kides illan deg uVarrabu.  
24Uca pekmen waman x tmurt mya-u-xemsin n wussan. 

8 1Uca ioqel AREBBI x Nup d marra lmal n lexla d marra lebhayem i tuVa akides deg uVarrabu. 
Igga AREBBI ad ikk ij n usemmiä x tmurt uca arsan waman.   2Twabelloen lounãarat n lallaV n waman d 

tburjatin n ujenna uca itwassbed wenÇar zeg ujenna.  3Uca am dd-ttasen ttrapen, njarwen waman zi tmurt. 
Uca awarni xemsa-mya n wussan neqãen waman.  4Deg uyur wiss seboa, deg wass wiss seboa-oecra n 
uyur nni, yarsa uVarrabu x idurar n Ararat.  5Aman qqimen tnejriwen u tenqiãen al uyur wiss oecra. Deg 
uyur wiss oecra, deg wass amezwaru n uyur, äharent-id tqiccatin n idurar. 
	 6Awarni lami iodu areboin n wussan, Nup yarzem tburjet n uVarrabu tenni i tuVa igga  7uca issekk 
abaVal. Wanita iqqim ittrap ittas-dd alami uÇVen waman x tmurt.  8Xenni issekk ssenni tadbirt, pima 
ad iÇar, ma aman neqãen x wudem n tmurt.  9Maca war tufi tedbirt mani i Va tessars taleqqa n uäar 
nnes uca teoqeb-dd Vares Var uVarrabu, minzi aman tuVa-ten oad x wudem n marra tamurt. IsswiÇeä 
afus nnes, iïïef itt uca issidef itt-id Vares deg uVarrabu.  10Iraja oad seboa n wussan nneäni, 
xenni issekk tadbirt oawed zeg uVarrabu.  11Uca tadbirt teoqeb-dd Vares Var tmeddit, u xÇar, 
aqqa afray n zzitun deg uqemmum nnes. Xenni ifhem Nup belli aman neqãen zi tmurt.  12Iraja oad seboa 
n wussan, xenni issekk tadbirt oawed uca nettat war Vares-dd teoqib oad.  13Deg usegÅas wiss 
wapit-u-setta-mya, deg uyur amezwaru, deg wass amezwaru n uyur nni, imsar belli aman uÇVen x tmurt. 
Iksi Nup aseqqaf n uVarrabu, ixÇar Var barra, aqqa tamurt tuÇeV.  14Deg uyur wiss tnayen, deg wass 
wiss seboa-u-oicrin n char nni, aqqa tamurt tuVa tuÇeV. 
	 15Xenni issiwel AREBBI Var Nup, inna   16“FfeV zeg uVarrabu, cek d temVart nnek d tarwa nnek d tem-
Varin n tarwa nnek akik.  17Marra min iddaren i illan akik zi marra aysum, zeg ijäaä, zi lmal u zi 
marra imudar inni ittbuoen x tmurt, ejj iten ad ffVen akik, ejj iten ad mïarrcen x tmurt, ad arren 
lVillet uca ad mmarenyen x tmurt.”  18IffeV Nup d tarwa nnes d temVart nnes d temVarin n tarwa nnes 



akis.  19Marra lmal n lexla , marra min ittbuoen d marra ijäaä d marra min ittenpezzan x tmurt ame-
cnaw markat nsen, ffVen zeg uVarrabu. 
	 20Ibna Nup ij n uoalïar i SIDI uca iksi zi marra lmal n leplal u zi marra ijäaä n leplal uca iss-
gaooed iten x lmedbep s tmessi.  21Uca icemm SIDI lefwap aräan uca inna SIDI deg wul nnes “War ttoi-
qqibeV oad ad neoleV tmurt x ssibbet n bnadem, minzi min dd-itteffVen zeg wul n bnadem d aoeffan 
waha zi temÇi nnes. War ttoiqqibeV oad ad aredlleV marra min iddaren am mammec ggiV.  22Uca marra 
ussan i Va teqqim tmurt tella, ad tili tyarza d tmeyra, tesmeät d lepmu, unebdu d lmecta uca ass 
d llilet war ttbeddin oemmarã. 

loahd n Arebbi ak-d Nup

9 1Xenni ibarek AREBBI Nup d tarwa nnes uca inna asen “Jjem-dd lVillet, marenyem u tcurrem tamurt!  
2Tiggwudi d lourret zi kenniw ad ilint x marra lmal n lexla, x marra ijäaä n ujenna u x marra 

min ittenpezzan x tmurt u x marra iselman di lebpar: aqqa twammewcen deg ufus nwem.   3Marra min 
ittbuoen, min iddaren, ad awem yili d macca, amecnaw afsu aziza. Necc ad awem t wceV marra,  4maca 
aysum ak-d bupbel nnes i illan d idammen nnes, war t ttettem.  5D tidett ad ttareV idammen n bupbelat 
nwem, ad tent ttareV zeg ifassen n marra imudar u zeg ifassen n bnadem ula zeg ifassen n umas n kul 
ijjen ad ttareV bupbel n bnadem.  6Wenni i Va issizlen idammen n bnadem, idammen nnes ad twassizlen zi 
bnadem, minzi AREBBI igga bnadem di ããifet nnes.  7U kenniw jjem-dd lVillet, marenyem uca mïarrcem 
x tmurt uca marenyem dayes.” 
	 8Uca issiwel AREBBI ak-d Nup d tarwa nnes inni Vares, inna  9“Aqqa d necc, xÇar, necc ad ggeV loahd 
inu akidwem u ak-d zzarioet nwem awarni awem  10uca ak-d marra bupbel iddaren wenni illan akidwem, 
ak-d ijäaä, ak-d lmal uca ak-d marra lmal n lexla x tmurt inni akiwem, ak-d marra min dd-iffVen zeg 
uVarrabu, ak-d marra min iddaren x tmurt.  11Ad ggeV loahd inu akidwem, belli aysum war ggur 
ad itwateppi oad marra s waman n ssepret u war ggur ad din tili oad ssepret i Va issVarrqen 
tamurt.”  12Xenni inna AREBBI “D wa ad tili d leolamet n loahd tenni i Va ggeV jarayi d kenniw d marra 
bupbel iddaren akidwem, i jjilat n lebda.  13Ad ggeV lqews inu deg iseynuten wenni i Va yilin d leolamet 
n loahd jarayi d tmurt.  14Xmi i Va bäiV iseynuten x tmurt, xenni ggur ad imsar belli lqews-a ad 
dd-iähar deg iseynuten.  15Xenni ggur ad fekkareV x loahd inu jarayi d kenniw d marra bupbel id-
daren n marra aysum. Uca war dikÆilen waman d ssepret oawed mapend ad ssVarrqen marra aysum.  
16Xmi i dd Va iähar lqews-a deg iseynuten, ad t ÇareV ad fekkareV x loahd i lebda jar AREBBI 
d marra bupbel iddaren n marra aysum i illan x tmurt.”  17Xenni inna AREBBI i Nup “D ta d leolamet n 
loahd inu wenni i Va ggeV jarayi d marra aysum i illan x tmurt.” 

Tarwa n Nup

18Uca tarwa n Nup inni dd-iffVen zeg uVarrabu tuVa-ten Cam d pam d Yafit. D pam tuVa d tababat n Kenoan.  
19D ina d tlata n tarwa n Nup. Zzaysen s tlata i zi tetwaccur marra tamurt.  20Uca Nup ibda ixeddem 
am ufellap, iÇÇu ij n wepwic n tzayart.  21Umi iswa zi binu, iscar uca issoar ixef nnes di lwesï 
n uoiccu nnes.  22IÇra pam, tababat n Kenoan, tuooaryent n babas uca inna t i tnayen n aytmas di barra.  
23Ksin Cam d Yafit ict n tecäat, ssarsen tt x iVallen nsen uca uyuren Var äeffar, dlin tuooaryent n 
babatsen. Am arrin aVembub nsen Var äeffar, war teqqim ca tban tuooaryent n babatsen.  24Ifaq-dd 
Nup zi ssekra nnes uca idwel yargeb x min d as igga mmis amaÇuÇ.  25Inna “Tetwaneoled, a cek Kenoan! 
Ad tilid d ismeV n isemVan i aytmac!”   26Uca inna “Lbaraka i SIDI AREBBI n Cam. Kenoan ad as yili d 
ismeV.  27Ili ad iwesseo AREBBI tazeddiVt i Yafit, ili ad izdeV deg iqiäan n Cam u Kenoan ad as 
yili d ismeV.”  28Awarni i ssepret iddar Nup oad telt-mya-u-xemsin n isegÅusa.  29Ammu i iddar Nup 
tesoa-mya-u-xemsin n isegÅusa, xenni immut. 

Tarwa n Cam, Xam d Yafit

10 1Ina d inni d itwawalwen zi Nup: Cam, pam d Yafit. Uca twalwen asen-d iparmucen awarni i ssepret. 
	 2D tarwa n Yafit aqqa-ten d Xumir, Maxux, Maday, Yawan, Tubal, Micix d Tiras.  3D tarwa n Xu-

mir, aqqa-ten d Ackinas, Rifat d Tuxarma.  4D tarwa n Yawan aqqa-ten d Ilica, Tarcic d Ikittiyyen d 



Idudaniyyen.  5Zzaysen i zi mbezzaoen legnus n tegzarin di timura nsen, kul ijjen olapsab iles nnes uca 
marra olapsab tiqebbal d legnus nsen. 
	 6D tarwa n pam aqqa-ten d Kuc, Miãrayim, Fuï d Kenoan.  7D tarwa n Kuc aqqa-ten d Siba, pawila, 
Sabta, Raoama d Sabtaxa. Tarwa n Raoama aqqa-ten d Caba d Dadan.  8Kuc yejj-dd Nimrud. Netta idwel d 
ajebbar di tmurt.  9Wa tuVa d anegmar d ameqqran zzat i uVembub n SIDI. Xenni qqaren ‘Anegmar ajeb-
bar amecnaw Nimrud zzat i uVembub n SIDI.’  10Azellif n tgelda nnes tuVa d tineddam n Babil d Irix 
d Akkad d Kalni di tmurt n Cinoar.  11Zi tmurt nni i dd-iffeV Accur uca ibna Ninwa, Ripubut-oir d 
Kalap  12d Risin jar Ninwa d Kalap, aqqa-tt d tandint tameqqrant.  13Miãrayim yejj-dd Iludiyyen, Inamiyen, 
Ilihabiyyen, Inaftupiyyen,  14Ifatrusiyyen, Ikaslupiyyen, i zi dd-ffVen Ifilisïiniyyen d Ikafturiyyen.  
15Kenoan yejj-dd Sidun, amenzu nnes, d pit  16ula d Ayibusi d Umuri d Ujirjaci  17d Upiwwiy d Uoarqiy 
d Usiniy,  18d Urwadi d Utãimari d Upamati. lexdenni twabezzoent marra tiqebbal n Kenoan.  19TuVa-t d 
aymir n Ikenoaniyyen zi Sidun, ssenni Var Xirar almi d Vazza, ssenni Var Suduma d Xumurra d Adma d 
Zebuyim al Lacao.  20D ina d tarwa n pam olapsab tiqebbal nsen, olapsab ilsawen nsen, olapsab timura 
nsen, olapsab legnus nsen. 
	 21I Cam, wenni d jjed n marra ayt n oiber, wenni d umas ameqqran n Yafit, xelqen-dd Vares oawed 
iparmucen.  22D tarwa n Cam aqqa-ten d Ilam d Accur d Arfaxcad d Lud d Aram.  23D tarwa n Aram aqqa-
ten d ouã d pul d Jatir d Mac.  24D Arfaxcad yejj-dd Calah u Calah yejj-dd oibir.  25Twawalwen i 
oibir tnayen n iparmucen. Ijjen qqaren as Falaj, minzi deg wussan nnes tetwabäa tmurt, d umas, qqaren 
as Yukïan.  26D Yukïan yejj-dd Almudad d Calaf d Haäramawt d Yarap  27d Haduram d Uzal d Diqla,  28d 
oubal d Abimayil d Ciba   29d Ufir d Hawila d Jubab. Marra ina tuVa-ten d tarwa n Yukïan.  30Tamurt 
mani tuVa zeddVen zi Mica xmi dd-tased Var Safar, adrar n ccarq.  31Ina d tarwa n Cam olapsab 
tiqebbal nsen d ilsawen nsen, di tmura nsen u olapsab legnus nsen. 
	 32Tina d tiqebbal n tarwa n Nup, olapsab manis dd-qqarãen, di legnus nsen. Zzaysen i zi twabezzoen 
legnus di tmurt awarni i ssepret. 

ããumoet n Babil

11 1TuVa marra tamurt s iles d ijjen u s lparä d ijjen.  2U imsar rami dd-ffVen zi ccarq, ufin 
ij n lewäa di tmurt n Cinoar uca qqimen zeddVen dinni.  3Uca qqaren, kul ijj i wenneäni “Arapem-dd, 

ad negg iÇra, ad ten nessepma!” Ammu idwel aÇru d aÇru n lebni d tizeft d lbeVri.  4Xenni qqaren “Zid, 
ad nebna ict n tendint d ict n ããumoet, taqeccat nnes ad dd-taweä Var ujenna u jjem ad aneV negg ij n 
isem, pima war nettemsebäi ca x wudem n marra tamurt.”  5Xenni ihwa-dd SIDI pima ad iÇar tandint 
d ããumoet tenni ibnan tarwa n bnadem.  6Iqqar SIDI “XÇar, aqqa-ten d aydud d ijjen u marra ina Varsen 
ijj n iles. Wa d beddu n min i Va ggen. lexxu war din min i Va ibedden deg webrid nsen min nwan ad 
t ggen.   7Arapem-dd, ad nehwa uca ad nxarweä iles nsen, pima kul ijjen war ifehhem oad iles n inni t 
yudsen.”   8Ammu i ten ibezzeo SIDI ssenni x wudem n marra tamurt uca ssbedden lebni n tendint.  9Ammu 
i d as laVan s isem n ‘Babil’, minzi din ixarweä SIDI iles n marra tamurt u ssenni ten ibezzao 
SIDI x wudem n marra tamurt. 

Tarwa n Cam

10Ina d inni itwawalwen zi Cam. Umi tuVa Var Cam mya n issegÅusa, xenni yejj-dd Arfaxcad, tnayen n 
isegÅusa awarni i ssepret.  11Awarni lami dd-yejja Arfaxcad, iddar Cam oad xemsa-mya n isegÅusa 
uca yejj-dd iparmucen d tparmucin. 
	 12Awarni lami iddar Arfaxcad xemsa-u-tlatin n isegÅusa, xenni yejj-dd Salap.  13Awarni lami dd-
yejja Arfaxcad Calap, iddar oad areboa-mya-u-tlata n isegÅusa uca yejj-dd iparmucen d tparmucin. 
	 14Iddar Calap tlatin n isegÅusa, xenni yejj-dd oabir.  15Awarni lami dd-yejj Calap oabir, iddar 
oad areboa-mya-u-tlata n isegÅusa uca yejj-dd iparmucen d tparmucin. 
	 16Awarni lami iddar oabir areboa-u-tlatin n isegÅusa, yejj-dd Falaj.  17Awarni lami dd-yejj Falaj, 
iddar oabir oad areboa-mya-u-tlatin n isegÅusa uca yejj-dd iparmucen d tparmucin. 
	 18Awarni lami iddar Falaj tlatin n isegÅusa, yejj-dd Raouw.  19Awarni lami dd-yejj Raouw, iddar 
Falaj oad mitayn-u-tesoin n isegÅusa uca yejj-dd iparmucen d tparmucin. 
	 20Awarni lami iddar Raouw tnayen-u-tlatin n isegÅusa, yejj-dd Saruj.  21Awarni lami dd-yejj Saruj, 



iddar Raouw oad mitayn-u-seboa n isegÅusa uca yejj-dd iparmucen d tparmucin. 
	 22Awarni lami iddar Saruj tlatin n isegÅusa, xenni yejj-dd Nacur.  23Awarni lami dd-yejj Saruj Napur, 
iddar oad mitayn n isegÅusa uca yejj-dd iparmucen d tparmucin. 
	 24Awarni lami iddar Napur tesoa-u-oicrin n isegÅusa, xenni yejj-dd Tarap.  25Awarni lami dd-yejj 
Napur Tarap, iddar oad meyya-u-tesoaïac n isegÅusa uca yejj-dd iparmucen d tparmucin. 
	 26Awarni lami iddar Tarap seboin n isegÅusa, xenni yejj-dd Abram, Napur d paran. 

	 27Ina d inni itwawalwen zi Tarap. Tarap yejj-dd Abram, Napur d paran u paran yejj-dd Luï.  28Im-
mut paran zzat i babas Tarap di tmurt mani dd-ixleq netta, di Ur n Ikaldaniyyen.  29Uca ksin Abram d 
Napur i ixef nsen timVarin. Isem n temVart n Abram tuVa-t d Saray uca isem n temVart n Napur d Milka, 
yellis n paran, babas n Milka d Yiska.  30Saray tuVa-tt war tettilu, tuVa war Vares bu upenjir.  31Uca 
iksi Tarap Abram, mmis, d Luï mmis n paran, mmis n mmis, uca nitni ffVen jmio zi Ur n Ikaldaniyyen, 
pima ad rapen Var tmurt n Kenoan. Iwäen Var paran uca qqimen zeddVen dinni.  32Umi tuVa Var Tarap mitayn-
u-xemsa isegÅusa, xenni immut Tarap di paran. 

TalaVit n Arebbi x Abram

12 1Uca inna SIDI i Abram “FfeV zi tmurt nnek, zi rall nnek u zi taddart n babac, rup Var tmurt 
i d ac i Va ssecneV.  2Ad zzayek ggeV ij n lgens imVar, ad ac barkeV u ad ssemVareV isem 

nnek uca ili d cek oawed d ict n lbaraka.  3Ad barkeV wenni cek i Va ibarken d wenni cek i Va ineolen, 
ad t neoleV. Dayek ad twabarkent marra tiqebbal x tmurt. 
	 4Uca irup Abram am mammec d as inna SIDI, uca Luï irup akis. TuVa Abram Vares xemsa-u-seboin n 
isegÅusa umi dd-iffeV zi paran.  5Uca indeh Abram Saray tamVart nnes, d Luï mmis n umas, d marra 
agra i yarbep, d leomur inni dd-ikseb di paran. FfVen zi paran pima ad rapen Var tmurt n Kenoan uca 
iwäen Var tmurt n Kenoan.  6IÇwa Abram zi tmurt nni Var wemcan n Cikim al Var tcejjart n lbelluä n Mura. 
Di lweqt nni tuVa Ikenoaniyyen zeddVen di tmurt.  7Uca iban-dd SIDI i Abram, inna as “I zzarioet nnek 
umi i Va wceV tamurt- a.” Xenni ibna din ij n uoalïar i SIDI, wenni d as-dd ibanen. 
	 8Xenni iodu ssenni Var idurar i illan x ccarq n Bayt-Il, uca iwta dinni aqiäun nnes, ijja Bayt-Il x 
jjihet n lVarb u oay x ccarq. Din ibna ij n uoalïar i SIDI uca ilaVa isem n SIDI. 
	 9Awarni man aya iksi Abram iqiäan nnes, iïïef abrid Var ljunub. 

Abram di Miãra

10TuVa laÇ di tmurt nni uca Abram ikemmel x webrid nnes Var Miãra pima ad izdeV din am ij n 
ubarrani, minzi tuVa laÇ imVar di tmurt.  11Rami dd-tiweä lweqt nni umi tuVa ittadef Var Miãra, 
inna i Saray, tamVart nnes “XÇar da lexxu, necc ssneV belli cem d ict n temVart dayes aÇri.  12Xmi 
cem i Va Çaren Imiãriyyen, zemmaren ad inin ‘Ta d tamVart nnes!’, uca ad ayi nVen uca ad cem jjen di 
tudart.  13Ini lexxu, aqqa cem d ultma, hima ad ayi yili lxir di ïïweo nnem uca leomar inu ad iqqim 
lebda iddar i cem.” 
	 14Rami d-tiweä lweqt umi Abram yudef Var Miãra, Çrin Imiãriyyen belli tamVart teãbep aïïas.  
15Ula d ineVraf n loeskar n Firoun Çrin tt uca urVen tt i Firoun uca iwyen tt Var taddart n Firoun.  
16Uca imãuref Firoun mlih ak-d Abram di ïtweo nnes. Ammu i iksi ulli d ifunasen d tfunasin d yeVyal 
d isemVan d tiyya d teVyal d ileVman.  17Maca SIDI iwta Firoun d aytbab n taddart nnes s jjrayep 
mVarent di lesbab n Saray, tamVart n Abram.  18lexdenni Firoun ilaVa-dd i Abram, inna as “Man aya i 
d ayi teggid? MaVar war d ayi tennid belli nettat d tamVart nnek?”  19Mayemmi tennid ‘Nettat d ultma!’, 
alami tt ggiV necc d tamVart inu? lexxu xÇar, aqqa-c tamVart nnek, ksi tt, tbeooded!”   20lexdenni 
Firoun yumur ioessasen nnes xas uca ssekken t ak-d temVart nnes u ak-d marra min tuVa Vares. 

Abram d Luï farqen

13 1Yuyur xenni Abram zi Miãra Var ljunub n Kenoan, netta d temVart nnes, ak-d marra min Vares, d 
Luï akis.  2Abram tuVa Vares aïïas n wagra di lebpayem d nnuqqart d wureV.  3Uca zi ljunub 



irup zeg wemcan n wareyyep Var wemcan n wareyyep al Bayt-Il al wemcan mani tuVa qbel aqiäun nnes, jar 
Bayt-Il d oay,   4al amcan n uoalïar, i tuVa igga qbel uca dinni ilaVa Abram isem n SIDI.  5Amenni oawed 
Luï, wenni irupen ak-d Abram, Vares oawed ulli d ifunasen d tfunasin d iqiäan.  6U tamurt war d asen 
tiliw pima ad zedVen jmio, minzi agra nsen tuVa-t d aïïaã alami war zmiren ad din zedVen jmio.  7Uca 
imsar umcubbec jar iniltan n lebhayem n Abram d iniltan n lmal n Luï. TuVa Ikenoaniyyen d Ifiriziyyen 
zeddVen lexdenni di tmurt.  8Inna Abram i Luï “War ittili oad amcubbec jarayi d cek, jar iniltan inu 
d iniltan nnek, minzi neccin d iryazen awmaten.  9Ma war din ttwaseo n tmurt zzatec? TtzawgeV cek ad 
xafi tebäiä. Mala truped x uzelmaä, necc ad rapeV x yeffus, mala cek truped x yeffus, necc ad 
rapeV x uzelmaä.”  10Isarrep Luï tmuVli nnes uca iÇra lewäa n Lurdun tuVa marra teswa. Qbel ma ad 
yareddell SIDI Sudum d Gumurra, tuVa-tt amecnaw jjennet n SIDI, amecnaw tamurt n Miãra xmi i dd 
Va tased Var ãuVar.  11Uca ixäar Luï i yixef nnes marra lewäa n Lurdun uca yuyur Luï Var ccarq. 
Uca nitni bäan ijjen x wenneäni. 
	 12Abram izdeV di tmurt n Kenoan u Luï izdeV di tneddam n lewäa, iwta iqiäan nnes al Sudum.   13Iryazen 
n Sudum tuVa-ten d ioeffanen d imednab ak-d SIDI al ij n lqedd war tweãfed.  14Awarni lami xas ibäa 
Luï, inna SIDI i Abram “Sarrep lexxu tiïïawin nnek, texÇared zeg wemcan mani tellid Var ccamal, Var 
ljunub, Var ccarq u Var lVarb,  15minzi marra tammurt i twalid, ad ac tt wceV i cek d zzarioet 
nnek i lebda.  16Ad ggeV zzarioet nnek amecnaw taoejjact n tmurt, pima, mala ped izemmar ad ipseb 
taoejjact n tmurt ula d zzarioet nnek tzemmar oawed ad tetwapseb.  17Kkar, cuqq di tmurt di tuz-
zeggart nnes d ttiru nnes, minzi i cek umi tt i Va wceV.”  18Abram, xenni, iqleo iqiäan nnes, yus-dd uca 
izdeV Var tcejjura n lbelluä n Mamri, inni illan di Hibrun. Dinni ibna ij n uoalïar i SIDI. 

Abram ifekk Luï uca imsagar ak-d Malkiãadiq

14 1Deg wussan n Amrafil, ajellid n Cinoar, d Ariyuc, ajellid n Illasar, d Kidurlaoumer, ajellid 
n Ilam, d Tidal, ajellid n legnus imsar belli  2ina ggin lbaruä ak-d Bira, ajellid n Sudum u 

ak-d Birca, ajellid n Gumurra u ak-d Cinab, ajellid n Adma u ak-d Cimiber, ajellid n Zibuwim, u ak-
d ujellid n Bila, wenni illan ãuVar.  3Marra ina munen di teysart n Siddim, aqqa-tt d lebpar amellap.  
4TuVa arbbren tenoac n isegÅusa i Kidurlaoumir, maca Var usegÅas wiss tleïïac VewwVen.  5Uca deg 
usegÅas wiss arbeoïac yus-d Kidurlaoumir d ijelliden inni illan akis uca Velben x Irafawiyyen 
di Actirut-Qarnaym, x Izuziyyen di Ham, x Imitiyyen di Cawa-Qaryatayim  6u x Ipuriyyen deg idurar 
n Saoir al Faran, wenni illan di lexla.   7Awarni aya dewlen-dd, usin-dd Var oayn-Micfat, wenni d Kadic 
uca Velben x marra tamurt n Imalekiyyen u oawed x Imuriyyen inni izedVen di Haããun-Tamar. 
	 8Uca iffeV ujellid n Sudum d ujellid n Gumurra d ujellid n Adma d ujellid n Zibuyim d ujellid n 
Bila, aqqa-tt d ãuVar uca rupen ad ggen akidsen lbaruä di tsawent n Siddim,   9äidd n Kidurlaoumir 
ajellid n Ilam, d Tidoal, ajellid n legnus d Amrafil, ajellid n Cinoar, d Aryuk, ajellid n Ilasar: are-
boa n ijelliden äidd n xemsa.  10TuVa tsawent n Siddim teccur s wanuten n tizeft uca arewlen ijelliden 
n Sudum d Gumurra uca wäan daysen u inni iqqimen arewlen Var idurar.  11Ksin marra agra n Sudum d 
Gumurra d marra macca i tuVa itwaxeznen uca uyuren.  12Ksin oawed Luï, mmis n umas n Abram, d wagra 
nnes uca rupen. Netta tuVa izeddeV di Sudum. 
	 13Xenni yus-dd ijjen zeg inni yarewlen uca inna i Abram, Aoibri, wenni tuVa izeddVen Var tcejjura n 
lbelluä n Mamri, Amuriy, umas n Ickul d Anir. Nitni d arfiqen ak-d Abram.  14Umi isla Abram belli umas 
tuVa itwaïïef d amepbus, ilaVa x inni tuVa itwadarrben i umenVi, inni dd-itwaxelqen di taddart nnes, 
di telt-meyya-u-tmenïac, uca iäfar iten al Dan.  15Di lliret imsebäa, netta d isemVan nnes, uca iVleb 
iten uca iäfar iten Var puba, tenni illan x uzelmaä n Dimacq.  16Yarr-dd marra agra, oawed, ula d umas 
Luï, d wagra nnes, ula d timVarin d weydud. 
	 17Umi dd-ioqeb awarni lami iVleb x Kidurlaoumir d ijelliden inni tuVa akis, iffeV xenni ujellid n 
Sudum pima ad t ilqa di tsawent n Cawa, tenni illan d tsawent n ujellid.  18U Malkiãadiq, ajellid n Salim, 
yiwi-dd aVrum d binu. Netta tuVa d akehhan n Arebbi yuolan kulci x marra min illan.  19Ibark it, inna 
as “Ad itwabarek Abram zi Arebbi yuolan kulci x marra min illan, bab n ujenna d tmurt.  20Itwabarek 
Arebbi yuolan kulci x marra min illan, wenni isellmen loedyan nnek deg ifassen nnek!” Uca netta iwc as 
leocur n marra. 
	 21Uca ajellid n Sudum inna i Abram “Ewc ayi leomur iddaren, maca ksi agra i yixef nnek.”  22Maca 
Abram yarra x ujellid n Sudum “Aqqa ssgaoodeV afus inu Var SIDI, Arebbi yuolan kulci x marra 



min illan, bab n ujenna d tmurt  23mapend war kessiV afilu niV tapezzemt n sandaliyat ula ca n lpajet 
zi ïïarf zi marra min illan nnek, pima war teqqared ‘Necc sstejjareV Abram!’  24War Vari dayes bu 
lpeqq! MVir min ccin ibliVen d tesVart n yiryazen inni irupen akidi, Anir d Ickul d Mamri, ejj iten 
ad ksin tasVart nsen.” 

loahd n Arebbi ak-d Abram

15 1Awarni man aya yus-dd wawal n SIDI Var Abram di lewpiy. Inna as “War tteggwed ca, Abram, necc 
d taqcurt nnek uca lmunet nnek ad temVar aïïas s waïïas.”  2lexdenni inna Abram “Sidi, SIDI, min 

d ayi i Va tewced, maVar necc ad rapeV ammu nnebla mmi u Alioazir zi Dimacq ad yili amecnaw ‘mmi’ x 
wagra n taddart inu?”  3Inna Abram oawed “XÇar, war d ayi tewcid zzarioet, suyenni, wenni illan amecnaw 
mmi n taddart inu, ad yili d awrit inu!”   4Uca xÇar, awal n SIDI yus-dd Vares, inna as “War cek 
iwarret ca wa, maca wenni i Va iffVen zi jjuf nnek ad yili d awrit nnek.”  5Xenni issuffeV it barra, 
inna as “XÇar lexxu Var ujenna, tpesbed itran, mala tzemmared ad ten tpesbed!” Uca inna as “Ammu i Va 
tili zzarioet nnek.”  6Netta yumen di SIDI uca ipseb as t-idd d tasegda.  
	 7Inna as oawed “Necc d SIDI, wenni cek dd-yiwyen zi Ur n Ikaldaniyyen, pima ad ac wceV tamurt-a 
pima ad tt twarted.”  8Netta inna “Sidi, SIDI, s minzi i Va ssneV belli ad tt warteV?”  9Inna as netta 
“Awi ayi-dd ict n toejmit n tlata n isegÅusa d ict n tVayäet n tlata n isegÅusa d ij n icarri n tlata 
n isegÅusa d ict n tejlileht, d ict n tedbirt tameÇyant.”   10Uca netta yiwi-dd marra man aya, ibäa 
ten x wezyen u igga kul azyen qibalt i wenneäi. Maca war ibäi ca ijäaä.  11Hwan-dd ijäaä x imuräas, 
maca Abram yuÇÇel xasen.  12Var uVelluy n tfuct, ikk-dd ij n iäeã yulleV x Abram, aqqa da, tiggwudi 
d ïïram ipedqen wäant-dd xas.  13Xenni inna i Abram “Ili amur-a tessned belli tarwa nnek ad tili d 
tabarranect deg ict n tmurt i war illin nnes uca ad asen xedmen am isemVan u nitni ad xasen ggen aVil 
areboa-mya n isegÅusa.”  14Maca lgens umi i Va xedmen am isemVan, necc ad xasen pekmeV uca awarni man 
aya ad ffVen s wagra imVar.   15Uca cek ad traped Var lejdud nnek s lehna uca ad tetwanäel s lemVaret 
iãelpen.  16Jjil wiss areboa ad dd-ioqeb danita, minzi oad war ikemmel lqedd n leqjapet n Imuriyyen.”  
17Umi teVli tfuct uca tedwel d tallest, tuVa din ij n ufarran n ddexxan u jar icelliqen nni iodu ssenni 
ij n weãfeä n tmessi.   18Deg wass nni beddat igga SIDI ij n loahd ak-d Abram, inna “I zzarioet 
nnek umi wciV tamurt-a zeg iVzar n Miãra al iVzar ameqqran, iVzar n Lfuraï.  19Aqini, Aqenzi, Aqedmi,  
20Apitti, Afirzi, Irafawiyyen,  21Amuri, Akenoani, Agirgaci d Uyibusi.” 

Hajar d Ismaoil

16 1Maca Saray, tamVart n Abram, war d as-dd tilu ca. TuVa Vares ict n tayya zi Miãra qqarent 
as Hajar.  2Tenna, xenni, Saray i Abram “Aqqa teÇrid belli SIDI war d ayi ismip ad aluV. Adef 

Var tayya inu, balak ad zzayes ksiV tarwa.” Abram tuVa isspessa Var tmijja n Saray.  3Awarni lami 
izdeV Abram oecra n isegÅusa di tmurt n Kenoan, tiwi-dd Saray, tenni d tamVart n Abram, tayya nnes 
Hajar tenni zi Miãra uca tewc tt i Abram, aryaz nnes, d tamVart.  4Netta yudef Var Hajar uca nettat 
teksi ddeyset. Umi teÇra belli teksi ddeyset, xenni tedwel lallas tetwassepqar di tiïïawin nnes.  
5lexdenni Saray tenna i Abram “Zi ssibbet nnek, ggin dayi lmunkar. Necc ggiV tayya inu Var idmaren 
nnek. lexxu umi teÇra belli teksi ddeyset, dewleV twassepqareV Vares. Ejj ad ipkem SIDI jarayi d 
cek!”  6Inna Abram i Saray “Aqqa da, tayya nnem deg ifassen nnem. Egg zzayes, min tettwalid cem mlip.” 
Uca Saray tqemmeo tt u xenni nettat tarwel zzayes. 
	 7Uca lmalak n SIDI ilqa itt Var tala n waman di lexla, Var tala deg webrid ittawyen Var Cur.   8Inna 
as “Hajar, tayya n Saray, manis dd-tusid u mani i Va traped?” Nettat tenna “TrakÆaleV zi lalla Sa-
ray!”  9Xenni inna as lmalak n SIDI “Dwel Var lallam, tesswaäeo ixef nnem sadu ifassen nnes.”  10Inna as 
oawed lmalak n SIDI “Ad ssktareV aïïas zzarioet nnem, al i Va iqqim war izemmar ad tetwapseb di 
ssibbet n waïïas nsen.”  11Inna as lmalak n SIDI oawed “Aqqa lexxu, teksid s ddeyset uca ad talu ij n 
useymi. Ad as tegged Ismaoil, minzi SIDI isla am di lempayen nnem.  12Uca netta ad yili d ij n bnadem 
amecnaw aVyul n lexla. Afus nnes ad yili x marra d afus n marra ad yili äidd nnes. Ad izdeV qibalt 
i marra aytmas.”   13U nettat tlaVa x yisem n SIDI i Vares-dd issiwlen “Cek d Arebbi i ittwalan 
!” minzi tenna “Ma war da ÇriV da wenni d ayi iÇarren?”  14S uya semman anu nni, anu ‘Lapay-Ru’i’. XÇar, 



aqqa-t jar Kadis d Birid.  15Uca tulu Hajar i Abram ij n useymi. Igga as Abram isem n useymi nni i 
d as-dd tejja Hajar, Ismaoil.  16Abram tuVa Vares setta-u-tmanyin n isegÅusa, umi dd-tejja Hajar 
Ismaoil i Abram. 

loahd n Arebbi ak-d Ibrahim d wextan

17 1lami tuVa Var Abram tesoa-u-tesoin n issegwusa, iban as-dd SIDI i Abram uca inna as “Necc 
d Arebbi Amzemmar! Uyur zzat i uVembub inu uca ili d bnadem ikemmlen.  2Necc ad ggeV loahd 

inu jarayi d cek uca ad cek sskettareV s ij n cckel imVar.  3lexdenni Abram iwäa x uVembub nnes 
uca AREBBI issiwel akis, inna as  4“Aqqa d necc, xÇar, loahd inu ad yili akik uca cek ad tilid d 
tababat n ij n ubarru n legnus.  5War ittili isem nnek oad ‘Abram’ maca ‘Ibrahim’, minzi necc ggiV 
cek d tababat n ij n ubarru n legnus.  6Uca necc ad cek arreV ad tetalud lVillet s ij n cckel imVar, 
ad cek arreV d legnus u ijelliden ad zzayek-dd kken.  7Ad ggeV loahd inu jarayi d cek d zzarioet 
nnek awarni ac di jjilat nsen am ij n loahd i lebda, pima ad iliV d ij n AREBBI i cek u i zzarioet 
nnek awarni ac.  8I cek u i zzarioet nnek awarni ac ad ac wceV tamurt mani tuVa tzeddVed am ubarrani, 
marra tamurt n Kenoan, d ict n lwart i lebda. U necc ad iliV d AREBBI nsen.”  9Inna AREBBI oawed i 
Ibrahim “Cek ad tepäid loahd inu, cek d zzarioet nnek awarni ac s jjilat nsen.   10D wa d loahd inu 
wenni i Va tepäam jarayi d kenniw d zzarioet nnek awarni ac: ad itwaxten jarawem marra min illan d 
awtem.  11Kenniw ad txetnem aysum n telmect uca man aya ad tili d ict n leolamet n loahd jarayi d kenniw.  
12Apenjir wenni Var illa tmenya n wussan ad itwaxten jarawem, marra min illan d awtem di jjilat nwem: 
wenni dd-ixelqen di taddart nnek d wenni itwasVen s nnuqart zeg ubarrani u war illin zi zzarioet nnek.  
13Wenni dd-ixelqen di taddart nnek d wenni tesVid cek s nnuqart, ittxeãã as ad itwaxten nnebla ammu 
niV ammu. Ammu i Va yili loahd inu deg weysum nwem d ij n loahd i lebda.  14Aryaz i war itwaxetnen, 
wenni tilmect nnes war tetwaxten, leomar nni itxeããa ad itwaïeppa zi lgens nnes. Aqqa yarza loahd inu.” 

 Iwaod Arebbi Ispaq d mmis i Ibrahim d Sara

15Inna AREBBI oawed i Ibrahim “I Saray tamVart nnek, war d as tlaVid oad Saray, maca Sara d wa 
i Va yili isem nnes.  16Minzi ad tt barkeV u zzayes ad ac wceV mmic. Wah, ad tt barkeV uca nettat 
ad tedwel d legnus u ijelliden n legnus ad zzayes-dd kken.  17Xenni iwäa Ibrahim x uVembub nnes uca 
iäpec, inna deg wul nnes “Aryaz n meyya n isegÅusa ma ad as-dd itwaxleq mmis? U Sara, tenni Var illa 
tesoin n isegÅusa, ma oad ad talu?”  18Uca inna Ibrahim i AREBBI “Mli, Ismaoil izeddeV qibalt i 
uVembub nnek?”  19Inna AREBBI “Lla, oad Sara, tamVart nnek, d tenni d ac-dd i Va yalun aseymi uca cek ad 
as tlaVid Ispaq. Necc ad ggeV loahd inu akis d ij n loahd i lebda, oawed ak-d zzarioet nnes awarni 
as.  20Min icqan Ismaoil, aqqa selleV ac. Aqqa da, necc barkeV t uca ad t arreV ittalu lVillet, ad t 
arreV d ca, wah d ca imVar aïïas. Tenoac imeqqranen i dd Va yejj, ad t ggeV d ij n lgens imVar.  
21Maca ad ggeV loahd inu ak-d Ispaq. D wenni d ac-dd Va talu Sara di lweqt-a deg usegÅas i dd Va 
yasen.  22Uca netta ikemmel awal nnes akis, xenni igaooed AREBBI x Ibrahim. 
	 23lexdenni Ibrahim iksi Ismaoil mmis, d marra isemVan ixelqen di taddart nnes, d marra inni 
immesVen s nnuqart, marra min illan d awtem jar aytbab n taddart n Ibrahim uca ixten aysum n tel-
mect nsen deg wass nni am mammec d as inna AREBBI.  24TuVa Var Ibrahim tesoa-u-tesoin n isegÅusa 
umi itwaxten deg weysum n telmect nnes.   25Mmis Ismaoil tuVa Vares tleïïac n isegÅusa, umi itwaxten 
deg weysum n telmect nnes.  26Itwaxten Ibrahim d mmis Ismaoil deg wass d ijjen.  27U dewlen marra 
iryazen n taddart nnes, inni dd-ixelqen di taddart nnes ula d inni itwasVen s nnuqart zeg ubarrani, 
twaxetnen akis. 

Arebbi iähar-dd i Ibrahim - lwaod n Ispaq

18 1Uca iähar as-dd SIDI Var tcejjura n lbelluä n Mamri umi tuVa yareyyap Var tewwart n uqiäun 
nnes di tpa n uzil.  2lami igaooed tmuVli nnes, ixÇar, aqqa din tlata n iryazen qibalt nnes. Umi ten 

iÇra, ikkar ittazzel zi tewwart n uoiccu Varsen uca iqqunjel Var tmurt,   3inna “A Sidi, mala lexxu 
ufiV nniomet di tiïïawin nnek, ttzawgeV c, war oeddu x ismeV nnek.  4Jjem ten ad dd-awyen cwayt n waman 
uca sirdem iäaren nwem u zlem cwayt sadu tcejjart-a.  5Uca ad dd-awyeV ij n uzeooif n weVrum pima 
ad twaneocen ulawen nwem, xenni ad teodum. Aqqa x uya tekkim zzat i ismeV nwem!” Nitni nnan as “Egg ammu 
am mammec tennid.”  



	 6lexdenni Ibrahim irup deVya Var uqiäun Var Sara, inna “Ksi tlata n wulawen n waren, eggw iten uca 
tegged zzayes Vayiïa.  7Yuzzel Ibrahim Var ifunasen uca iksi-dd ij n uoejmi igma d lmlip, iwca it 
i ubliV uca wa iqelleq pima ad t iodel.  8Uca netta iksi oawed ddhen d uVi ula d aoejmi wenni iodel 
uca issars iten zzatsen u netta tuVa ibedd zzatsen sadu tcejjart nni uca ccin.  9Xenni nnan as “Mani tella 
Sara tamVart nnek?” Yarra xasen “Aqqa-tt da deg uoiccu.”  10lexdenni inna “D tidett ad Varek-dd dewleV 
awarni Var lweqt n tudart u aqqa da, ad Vares yili ij n upenjir Var Sara, tamVart nnek. U tesla Sara 
Vares zeg awarni as Var tewwart n uqiäun.  11Ibrahim d Sara tuVa-ten wessaren, uyuren deg wussan 
uca i Sara tuVa tbedd as tubbart n temVarin.  12Uca Sara teäpec deg wul nnes, tenna “Awarni tewsar 
inu, ad Vari yili lxir-a, am illa sidi inu netta iwsar?”  13Inna SIDI i Ibrahim “MaVar teäpec Sara, 
tenna ‘Ma zemmareV necc ad alweV am lliV d tawessart?’  14Ma aqqa din ca n lpajet x SIDI tewoar? Ad 
Varek-dd oeqbeV awarni Var lweqt n tudart uca ad Vares yili Var Sara mmis.  15Sara maca tenkar, 
tenna “War äepceV ca!”, minzi tuVa teggwed. Uca netta inna as “Lla, aqqa cek täepced!” 

TaÇallit n Ibrahim x Sudum

16Uca kkaren iryazen nni ssenni uca sewäen Var Suduma uca Ibrahim irup akisen, issqebbeä iten deg 
webrid.  17Inna SIDI “Ma ad ffareV necc x Ibrahim min iggur ad ggeV?  18Am i Va yili Ibrahim d 
ij n weydud imVar d tejhed, aqqa ad dayes itwabarken marra legnus n ddunnit.  19Minzi necc ssneV t, 
pima ad isselmed tarwa nnes ula d inni i Va yilin n taddart nnes awarni as, mapend ad häan abrid n 
SIDI, ad ggen tasegda d lpeqq, pima SIDI ad yarr x Ibrahim min tuVa inna xas.”  20Inna SIDI oawed 
“TVuyyit n Suduma d Gumura temVar aïïas d ddnub nsen cellpen.  21Ad dd-hwiV, ad ÇareV ma ggin 
lexdayem nni am mammec dd-tusa zi tVuyyit n uVati i d ayi-dd yiwäen, niV lla, iggur ad t ssneV.”  
22Xenni arrin iryazen nni iVembab nsen ssenni uca rupen deg webrid Var Suduma. Maca Ibrahim tuVa 
iqqim ibedd qibalt i SIDI.  23Iqarreb Vares Ibrahim uca inna as “Ma iggur ad taredlled oawed 
amsegged ak-d ukafliw?  24Aqqa dinni balak xemsin n imseggden daxel i tendint. Ma ad ten taredlled 
oawed, war tessoizzed ca amcan nni di ïïweo n xemsin imseggaden inni dayes illan?  25Iggwejj xak ad 
tegged aya, ad tenVed amsegged ak-d ukafliw uca ad yili umsegged mepsub amecnaw akafliw, oemmarã 
ad yili man aya! lqaäi n ddunnit ma war ittegg s lpeqq?”  26lexdenni inna as SIDI “Mala ufiV di Suduma 
xemsin imseggden daxel i tendint, ad ssoizzeV marra amcan nni di ïïweo nsen.”   27Uca Ibrahim 
yarra, inna “Aqqa da lexxu bdiV zeomeV ad ssiwleV ak-d Sidi, waxxa necc d cal d iVVeä.  28Ad taV 
neqãen zi xemsin n imseggden xemsa, ma ad taredlled x xemsa nni marra tandint?” Inna “War iggur ca 
ad tt aredlleV mala ufiV din xemsa-u-areboin.”  29Ioqeb ad kis issiwel, inna as “Ad taV ad yili ad 
itwaf din areboin!” Yarra netta “War iggur ca ad tt aredlleV di ïïweo n areboin nni.”  30Uca inna “War 
ttxeyyiq lexxu Sidi xmi i Va ssiwleV oawed. Ad taV ad yili ad itwaf din mVir tlatin!” Yarra “War 
iggur ca ad tt aredlleV mala ufiV din tlatin.”  31Inna “Aqqa da lexxu ibdiV zeomeV ad ssiwleV ak-d 
Sidi. ad taV ad yili ad itwaf din mVir oicrin!” Yarra “War ggur ca ad tt aredlleV di ïïweo n 
oicrin nni.”  32Xenni inna “War ttxeyyiq lexxu Sidi xmi i Va ssiwleV oawed. Ad taV ad yili ad itwaf 
din mVir oecra!” Yarra “War iggur ca ad tt aredlleV di ïïweo n oecra nni.”   33Uca iruh SIDI awarni 
lami ikemmel awal nnes ak-d Ibrahim uca Ibrahim idwel-dd Var wemcan n tzeddiVt nnes. 

Asellek n Luï zeg wareddell n Sudum

19 1Iwäen xenni tnayen n lmalakat nni Var Suduma s llilet. TuVa Luï iqqim Var tewwart n Suduma. Umi 
ten iÇra Luï, ikkar mapend ad ten ilqa uca iqqunjel alami tuVa aVembub nnes iggur ad ilqef 

tamurt.  2Inna “A Sidi, ttzawgeV kenniw ad dd-tasem Var taddart n ismeV nwem uca ad tessensem din, 
ad tessirdem iäaren nwem, Xenni ad tfaqem zic, ad tkemmlem x webrid nwem.” Nitni arrin “Lla, aqqa deg 
wazzay ad neqqim ad nessens.”  3Maca netta ikellef xasen aïïas alami akis rupen, udfen Var taddart 
nnes uca netta igga asen amensi, iggwa aVrum nnebla antun uca ccin.  4Aqqa qbel ma ad ïïãen, nnäen i taddart 
iryazen n tendint, iryazen n Suduma, zeg umeÇyan al awessar, marra iwdan zi marra imucan itïurfen n 
tendint.   5Uca laVan i Luï, nnan as “Mani llan iryazen inni Varek-dd yusin lliret-a? SuffeV iten-dd, hima 
ad ten nessen.”  6lexdenni Luï iffeV-dd Varsen Var tewwart uca iqqen tawwart awarni as.  7Inna “TtzawgeV, 
a aytma inu, war tteggem qao lVar!  8Aqqa da lexxu tnayen n yessi, tinni oad war issinen aryaz. Ejj 
ayi ad awem tent-dd ssuffVeV barra uca ggem daysent min tettwalam mlip di tiïïawin nwem. MVir 



i iryazen-a war daysen tteggem walu, aqqa suyenni dd-usin swadday i tili n tzeqqa inu Var i man aya 
simant nnes.  9Nitni nnan “Beooed ssa!” Uca nnan oawed, “Aqqa netta yus-dd da pima ad izdeV da amecnaw 
abarrani uca ixeãã as ad igaooed amecnaw lqaäi? lexxu ad cek näarr ktar x nitni.” Uca ggin aïïas 
n uVil x weryaz nni, x Luï, uca qarrben-dd pima ad arzen tawwart.  10Maca iryazen nni sswizäen afus 
uca ssidfen Luï Var taddart akisen uca belloen tawwart   11uca wtin iryazen inni tuVa ibedden Var 
tewwart n taddart zeg umeÇyan Var umeqqran s tuddarVelt uca nitni ssihlen ixef nsen x tarezzut x 
tewwart.  12Xenni nnan iryazen nni i Luï “Wi Varek da oad? Ma aäekkwar niV ipenjiren niV tpenjirin, marra 
inni Varek di tendint, ejj iten ad ffVen zeg wemcan-a.  13Aqqa ad nareddell amcan-a, minzi tVuyyit nnes 
temVar zzat i uVembub n SIDI u SIDI issekk aneV-d pima ad tt nareddell.” 
	 14Rexdenni iffeV Luï uca issiwel ak-d iäewlan nnes inni igguren ad dd-awyen yessis, inna “Kkarem, 
teffVem zeg wemcan-a, minzi SIDI iggur ad yareddell tandint-a.” Maca iban asen-dd i iäewlan nnes axmi 
ittqeããar.  15Umi d tenqar tfuct, lmalakat ssqellqent Luï, nnant “Kkar, teksid tamVart nnek d tnayen n 
yessic tinni akic, pima war thelliked ca di leqjapet n tendint-a.”   16Maca netta war izoim. Xenni ïïfen 
iryazen nni afus nnes d ufus n temVart nnes d ifassen n tnayen yessis, minzi SIDI tuVa ixs ad xas 
ipinn. Nitni ssuffVen t Var barra, nedhen t barra i tendint.  17Alami ten ssuffVen barra, inna netta 
“Senjem ixef nnek! War xeÇÇar awarni ac niV ad tbedded di marra lewäa-ya. Arwel Var wedrar, pima 
war tetwateppid ca.”  18Inna asen Luï “Lla, ttzawgeV cek, a Sidi!  19XÇar lexxu, ismeV nnek yufa nniomet 
di tiïïawin nnek uca tessemVared arrepmet tenni kidi teggid umi d ayi tejjid ddareV. Maca war 
zemmareV ad arewleV Var idurar, qbel mma ad ayi iïïef lVar uca ad mteV!  20Aqqa da lexxu, tandint-a 
yudsen pima ad awleV dinni uca nettat d tameonanust. Ejj ayi ad awleV lexxu dinni mapend ad qqimeV ad 
ddareV, ma war telli d ij n wemcan war illin?”  21Yarra xas netta “Aqqa lexxu, tiweä ayi-dd oawed 
tzawegt nnek x uya, war ttareddlleV ca tandint min xef tessiwled.  22Qelleq, arwel din, minzi war zem-
mareV ad ggeV walu al dd Va tawäed Var dinni.” X uya semman isem n tendint ãuVar.  23Alami yiweä Luï 
Var ãuVar, tafuct aqqa tenqar-dd x tmurt. 
	 24lexdenni ijja SIDI ad iwwet wenÇar x Suduma d x Gumurra lecbareyyet d tmessi zeg ujenna zi 
Var SIDI.   25Yareddell tineddam nni d marra lewäa nni, ak-d marra imezdaV n tneddam nni ula d min 
iVemmyen di tmurt.  26Uca tamVart n Luï, tenni tuyur äeffar nnes, texÇar awarni as uca tedwel d ij n 
uqellij n tmellaht. 
	 27Var ããbep zic issewjed Ibrahim ixef nnes mapend ad yuyur Var wemcan mani tuVa ibedd qibalt 
i SIDI.  28Uca isweä Var Suduma d Gumurra u Var marra tamurt n lewäa nni uca iÇra belli ddexxan 
ittgaooad ssenni zi tmurt, amecnaw ddexxan n ict n tefqunt.  29Alami yareddell AREBBI tineddam n lewäa, 
ifekkar AREBBI di Ibrahim uca issekk Luï barra zi lwesï n ucelwaw, umi issneqleb tineddam i 
di izdeV Luï. 

Luï d yessis
30Uca igaooed Luï zi ãuVar uca irup izdeV ak-d tnayen n yessis deg idurar, minzi iggwed ad izdeV 
di ãuVar. Uca izdeV deg ifri ak-d tnayen n yessis.  31lexdenni tamenzut tenna i tmaÇuÇt “BabatneV d 
awessar, war iqqim uoezri di tmurt ad xaneV yadef am mammec teggur di marra ddunnit.   32Zid, 
ejj aneV ad newc binu i babatneV ad issu uca ad kis nezzel, mapend ad nejj jjil ad iqqim iddar zi 
babatneV.”  33Uca di llilet wcint binu i babatsent ad issu. Xenni tudef tmenzut uca teïïeã ak-d babas 
uca netta war yuci ca belli tezzel akis ula nettat tekkar oawed ssenni.  34Ass aneäfar tenna tmenzut i 
tmaÇust “Aqqa necc zzleV lliret iodun ak-d baba, ad as newc ad issu binu oawed lliret-a uca ad tadfed 
ad akis tezzled, mapend ad nejj jjil ad iqqim iddar zi babatneV.”  35Uca wcint binu i babatsent oawed 
di lliret nni ad issu. Xenni tekkar tmaÇust uca teïïeã ak-d babas uca netta war yuci ca belli tezzel 
akis ula nettat tekkar oawed ssenni.  36Uca ksint tnayen n yessis n Luï s ddeyset zi babatsent.  37Uca 
tulu tmenzut ij n useymi, tlaVa isem nnes Muoab. Wa d tababat n Imuoabiyyin Var ass-a.   38Tamazuzt 
oawed tulu ij n useymi uca tlaVa isem nnes Ben-oammi. Netta d tbabat n tarwa n Ammun Var ass-a. 

Ibrahim d Abimalik, ajellid n Jirar

20 1Senni immuïïi Ibrahim Var tmurt n ljunub uca izdeV jar Kadis d Cur uca iqqim amecnaw 
abarrani di Jirar.  2Umi inna Ibrahim x Sara tamVart nnes “Nettat d ultma i tella!”, xenni issekk 

Abimalik, ajellid n Jirar, yiwi akis Sara.  3Maca immeähar-dd AREBBI i Abimalik di tarjit n 



lliret, inna as “Aqqa lexxu ad temmted di ssibbet n temVart, tenni dd-tiwyed akic, minzi nettat temlec 
ak-d ij n weryaz.”  4Maca Abimalik tuVa war Vares iqarreb, s uyenni inna “A Sidi, ma tzemmared ad 
tawäed ad tenVed xenni ij n lgens iseggden?”  5Ma war d ayi inna netta “Nettat d ultma i tella!”, u nettat 
s yixef nnes tenna oawed “Netta d uma i yella!”. S tidett n wul d ifassen izdigen i ggiV aya.”  6Inna 
as AREBBI di tarjit “Necc ssneV oad belli teggid man aya s tidett n wul, s uyenni päiV cek pima 
war xafi txeïïiä uca war cek jjiV ad tt tpadid.  7lexxu, xenni, arr tamVart Var weryaz nnes, 
minzi netta d annabi uca netta ad xak iÇÇall, pima ad teddared. Maca mala war tt tarrid ca, ssneV 
s tidett ad temmted, cek d marra min illan nnek!”  8Xenni ikkar Abimalik zic Var ããbep uca ilaVa i 
marra ixeddamen nnes, inna marra awalen-a deg imezzuVen nsen uca iryazen nni dewlen ggweden aïïas.  9Xenni 
ilaVa Abimalik x Ibrahim uca inna as “Min d aneV teggid d min di xäiV akik umi tVeäred xafi d x 
tgeldit inu ddenb ameqqran? Cek war kidi temãurrufed ca am icuwwar ad kidi temãurrufed.”   10Uca 
yarni inna oad Abimalik i Ibrahim “Min cek yejjin lami teggid man aya?”   11Inna Ibrahim “Necc nwiV 
‘Nican war dinni tiggwudi zi AREBBI deg wemcan-a uca ad ayi nVen di ssibbet n temVart inu.’  12Uca 
d tidett nettat oawed d tamVart inu s ccreo. Nettat d yellis n baba, maca maci d yellis n yemma 
uca tedwel d tamVart inu.  13Uca umi tuVa AREBBI indeh ayi zi taddart n baba mapend ad teloeV ssa 
Var da, necc nniV as s tidett ‘Egg dayi lxir-a uca ini qao di marra imucan mani i Va naweä ad xafi 
tinid: Netta d uma i yella!’ ”  14Xenni iksi Abimaliki ulli d ifunasen d tfunasin d isemVan d tiyya uca 
iwc iten i Ibrahim uca yarr as-dd Sara, tamVart nnes.  15Uca inna Abimalik “Aqqa da, tamurt inu aqqa-
tt qibalt nnek. ZdeV mani i d ac-dd iähar mlip.”  16I Sara inna “Aqqa da, wciV alef n leflus n nnuqart 
i umam. Aqqa-ten d aleppaf x tiïïawin i kulci inni illan akim, wah, i kulci idwel am-dd d ttiqart.”  
17lexdenni Ibrahim iÇÇull i AREBBI uca AREBBI issgenfa Abimalik d temVart nnes d tiyya nnes uca 
ulwent.  18Minzi tuVa SIDI ibelleo qao marra lwaldat n inni di taddart n Abimalik di ssibbet n Sara, 
tamVart n Ibrahim. 

Axelqed n Ispaq

21 1Uca yarzef SIDI Var Sara, am mammec t inna uca ikemmel SIDI awalen nni mammec i inna i Sara.  
2Teksi Sara s ddeyset uca di lmijar nni i d as inna AREBBI i Ibrahim, tulu as-dd ij n useymi 

x tewsar nnes.  3Uca ilaVa Ibrahim i mmis wenni dd-ixelqen, wenni i d as-dd tejja Sara, Ispaq,   4uca 
ixten Ibrahim i mmis Ispaq umi tuVa Vares tmenya n wussan, am mammec d as yumur AREBBI.  5Uca tuVa 
Ibrahim d mmis n mya isegÅusa, alami Vares-dd ixleq Ispaq, mmis.  6Uca tenna Sara “AREBBI igga 
ayi ad äepceV u man wen mma i t Va islen, ad iäpec oawed akidi.”  7Tenna oawed “Man wen izeomen ad yini 
i Ibrahim, aqqa Sara ad tessuïïeä iseyman, maVar tulu as-dd ij n upenjir x tewsar nnes.”  

Sara d Hajar

8Igma useymi uca ifxem. Deg wass lami idwel Ispaq ifxem, issewjed Ibrahim ij n umensi imVar.  
9Umi teÇra Sara mmis n Hajar, tamiãrect, wenni dd-tejja Hajar i Ibrahim, tqeããar xas,  10tenna i 
Ibrahim “AÇÇel x tayya-ya d mmis, minzi mmis n tayya-ya war iwarret ca ak-d mmi, ak-d Ispaq.”  
11Awal-a iban-dd d aoeffan aïïas di tiïïawin n Ibrahim di ssibbet n mmis.  12Maca inna AREBBI i 
Ibrahim “War ttejji man aya d tisineft di tiïïawin nnec di ssibbet n upenjir d tayya nnek. Sel Var 
marra min d ac i Va tini Sara, minzi di Ispaq ad ac tili tarwa.  13Maca ad ggeV oawed ij n lgens zi 
mmis n tayya-ya, minzi ula d netta d tarwa nnek.”  14lexdenni ikkar Ibrahim zic uca iksi aVrum d ict 
n teqdupt n waman, iwca iten i Hajar, issars as-ten x tVaräin. Iwca as oawed apenjir uca issqebbeä 
itt. Uca nettat trup, tennejru di lexla n Birsiba.  15lami neqãen waman zi teqdupt, tendar apenjir sadu 
ij n cbarq.   16uca trup teqqim qibalt nnes laggwaj n tecti n lqews, minzi tenna “War zemmareV ad 
ÇareV melmi i Va immet upenjir.” Ammu i teqqim qibalt nnes uca tessgaooed tmijja nnes, tesVuy.  17Isla 
AREBBI Var lpess n upenjir uca lmalak n AREBBI ilaVa i Hajar zeg ujenna, inna as “Min cem yuVin, Hajar? 
War teggwed ca, minzi AREBBI isla lpess n upenjir, din mani illa.  18Kkar, sgaooed apenjir uca teksi 
t deg ufus nnem, minzi ad zzayes ggeV ij n lgens imVar.”  19lexdenni yarzem AREBBI tiïïawin nnes uca 
teÇra ij n wanu n waman. Trup, toemmar taqdupt s waman, tewca as ad isu upenjir.  20Uca tuVa AREBBI 
ak-d upenjir, iyma, izdeV di lexla u tuVa-t d aneccab n flitca.  21TuVa izeddeV di lexla n Faran uca 
yemmas tixäar as-dd tamVart zi tmurt n Miãra. 



loahd jar Ibrahim d Abimalik
22Di lweqt nni d ict imsar, belli Abimalik, ak-d Fikul lqebïan ameqqran n loeskar, issiwel ak-d 
Ibrahim, inna “AREBBI aqqa-t akik di marra min tegged.  23lexxu, jjull ayi Var AREBBI, aqqa war 
iqqim ad tVecced ula mmi niV ayyaw inu! Maca s muxas tcuni i kik ggiV qbel, ad zzayes tegged cek 
akidi u ak-d tmurt mani teqqimed am ubarrani.”  24Inna Ibrahim “Necc ad ac xas jjalleV!”  25lexdenni 
ioeyyeb Ibrahim Abimalik x ssibbet n ij n wanu n waman, wenni ikksen isemVan n Abimalik s uVil.  
26Xenni inna Abimalik “Necc war ssineV wi yeggin man aya u cek war d ayi t tennid ca qbel. Aqqa al lexxu 
i zzayek t sliV.”  27lexdenni iksi Ibrahim ulli d ifunasen d tfunasin uca iwca as ten i Abimalik uca 
nitni s tnayen nni ggin ij n loahd jarasen.  28Maca Ibrahim issars seboa n txeswin n tpimart Var 
uVezdis.  29Xenni inna Abimalik i Ibrahim “Min iona seboa n txeswin nni teggid Var uVezdis?”  30Inna 
netta “Ksi zeoma seboa-ya n txeswin zeg ifassen inu, d chadet i Va ilin belli necc iVzin anu-ya.”  
31X uya itwasemma amcan nni Birsiba, minzi s tnayen nni tuVa wcin din loahd.  32Ammu i wcin loahd di 
Birsiba. Awarni man aya ikkar Abimalik d Fikul, lqebïan ameqqran n loeskar, oeqben Var tmurt n 
Ifilisïiniyyen.  33IÇÇu Ibrahim ij n wezVar di Birsiba uca ilaVa din isem n SIDI, isem n Arebbi 
n lebda.  34Uca izdeV Ibrahim am ubarrani di tmurt n Ifilisïiniyyen aïïas n wussan. 

Ibrahim iqeddem mmis Ispaq d taVarãt i Arebbi 

22 1Awarni man aya i temsar, aqqa ijarreb AREBBI Ibrahim, inna as “Ibrahim!” Uca inna as “XÇar, 
necc aqqa-yi da!”  2Inna as netta “Ksi lexxu Ispaq ayenni n mmic, wenni i texsed uca rup Var 

tmurt n Muriya uca tqeddmed t din d taVraãt x ijjen zeg idurar i d ac i Va iniV.”  3Ikkar Ibrahim 
zic, ipezzem aVyul nnes uca iksi akis tnayen n isemVan nnes d mmis Ispaq. Iqeãã akeccuä i tmessi n 
tVarãt, ikkar, irup deg webrid Var wemcan i d as inna AREBBI.  4Deg wass wiss tlata issgaooed 
Ibrahim tmuVli nnes uca iÇra amcan zi laggwaj.  5lexdenni inna Ibrahim i isemVan ibliVen nnes “Rajam da 
ak-d weVyul, necc d upenjir ad nrap diha, ad nesjed uca ad Varwem-dd neoqeb oawed.”  6Iksi Ibrahim 
akeccuä n tVarãt, issars it x Ispaq mmis u netta s yixef nnes iksi s ufus nnes timessi d txedmect 
uca ammu i rupen s tnayen idsen.  7lexdenni issiwel Ispaq ak-d Ibrahim babas, inna as “Baba inu!” Uca inna 
as “XÇar, necc aqqa-yi da, mmi!” Uca inna “Aqqa da timessi d ukeccuä, maca mani illa izmar i tVarãt?”   
8Inna Ibrahim “AREBBI simant nnes ad aneV issarzeq s izmar i tVarãt, mmi!” Uca ammu rupen s tnayen 
idsen gguren  9uca iwäen Var wemcan nni i d as inna AREBBI. Din ibna Ibrahim ij n lmedbep uca iodel 
akeccuä, icarf Ispaq mmis uca issars it x lmedbep x ikecwaä.  10Isswizzeä Ibrahim afus nnes uca 
iksi taxedmect pima ad iVarã mmis.  11Maca lmalak n SIDI ilaVa as-dd zeg ujenna, inna as “Ibrahim, 
Ibrahim!” Uca inna netta “XÇar, necc aqqa-yi da!”  12Inna as “War swizziä afus nnek Var upenjir niV ad 
as tegged ca, minzi lexxu aqqa ssneV belli teggweded AREBBI u war xafi teïïifed mmic xafi.”  
13lexdenni issgaooed Ibrahim tiïïawin nnes uca ixÇar. XÇar, aqqa awarni as tuVa din ij n icarri iqqen 
Var cbarq zeg iqiccawen nnes. Yuyur Ibrahim dinni, iïïef icarri uca ihda t d tVarãt deg wemcan 
n mmis.  14IlaVa Ibrahim isem n wemcan nni “SIDI ad itthilla!” S uyenni iqqar bnadem al ass-a “Deg 
wedrar n SIDI ad itwassarzeq!”  15IlaVa lmalak n SIDI wiss tnayen imuren zeg ujenna x Ibrahim,  16inna 
“Minzi teggid man aya uca war xafi tessoizzed ayenni n mmic, ad jjulleV s simant inu, inna SIDI,  17belli 
s tidett ad cek barkeV aïïas uca ad ssktareV zzarioet nnek aïïas amecnaw itran n ujenna u amecnaw 
ijdi i illan x tma n lebpar. Var zzarioet nnek ad Vares tili tewwart n leodu nnes.  18Di zzarioet nnek 
ad twabarken marra legnus n tmurt, minzi teggid array i tmijja inu.”  19Xenni ioqeb-dd Ibrahim Var 
isemVan ibliVen nnes uca nitni kkaren uca rupen jmio deg webrid Var Birsiba uca izdeV Ibrahim di 
Birsiba.  20Awarni man aya imsar aqqa xebbaren Ibrahim ij n wareqqas, nnan as “Aqqa da, oawed Milka 
tulu tarwa i Napur umac:  21Uz, amenzu nnes, d Buz umas, d Qamuwil wenni d tababat n Aram,  22d Kasad d 
Hazu, d Fildac, d Yidlaf, d Batuwil.”  23U Batuwil yejj-dd Rifka. Tmenya-ya i tulu Milka i Napur, umas n 
Ibrahim.  24U tamVart nnes n zzyada, tenni umi qqarent Riouma, tulu oawed Tiba, d Japam, d Tapac, d Maoka.  

lmewt d wenäel n Sara

23 1TuVa Var Sara mya-u-seboa-u-oicrin n isegÅusa. Man aya d lmijal n tudart n Sara.   2Uca temmut 
Sara di Kiryatarboa, tenni illan d pibrun, di tmurt n Kenoan uca yus-dd Ibrahim igga anuri 



x Sara, iru isVuy xas.  3Xenni ikkar Ibrahim uca ikka ïïarf i temVart nnes immuten uca issiwel 
ak-d tarwa n pit, inna  4Necc d abarrani d unewji jarawem. Wcem ayi mVir ij n wenäel d agra Varwem 
pima ad awäeV ad neäleV amettin inu zeg urendad inu.”  5Arrin-dd tarwa n pit x Ibrahim, nnan as  6“Sel 
VarneV, siditneV! Cek d ij arrays n AREBBI jaraneV. Näer ametti nnek deg imeälan nneV iãebpen. Ula d 
ijj mma zzayneV ad cek iïïef x wenäel nnes, mapend war tettikkwiäed ad tneäled ametti nnek.”  7Xenni 
ikkar Ibrahim, iqwes qibalt i lgens n tmurt, qibalt i tarwa n pit  8uca issiwel akisen, inna “Mala 
kenniw s array nwem ad neäleV ametti inu zeg urendad inu, xenni slem Vari uca zawgem ayi i necc Var 
Ifrun, mmis n Zuhar,  9mapend ad ayi iwc ifri n Makfila, wenni Var ïïarf n iyar nnes. Ejj it ad ayi t 
iwc s ttaman nnes ikmel. Ad yili d anäel inu i Va mellkeV jarawem.”  10Ifrun xenni tuVa iqqim jar tarwa 
n pit uca Ifrun Apitti yarra x Ibrahim deg imejjan n tarwa n pit d marra inni yudfen Var tewwart n 
tendint, inna  11“Lla, a sidi inu, sel Vari! Necc ad ac wceV iyar ula d ifri nni dayes illan. Zzat n tarwa 
n lgens inu, ad ac t wceV, näel ametti nnek!”   12Xenni iqwes Ibrahim zzat i tiïïawin n lgens n tmurt   
13uca issiwel ak-d Ifrun deg imezzuVen n lgens n tmurt, inna “TtzawgeV, mala tarceq ac-dd ad ayi t 
tewced, sel xenni Vari. Ejj ayi ad ac wceV nnuqart n yiyar, qbel itt zzayi, xenni ggureV ad dayes 
neäleV ametti inu.”  14Yarra Ifrun x Ibrahim, inna as  15“Sidi inu, sel Vari! min ixs ad yini ij n iyyar 
issekkwan arbeomya n uciqqel n nnuqart, jar ayi d cek? Näel xenni ametti nnek!”  16Isla Ibrahim i Ifrun 
uca iwzen Ibrahim i Ifrun tmenyat n nnuqart i xef issiwel deg imezzuVen n tarwa n pit: arbeomya n 
uciqqel n nnuqart, am t nnumen isebbaben.  17Ammu idwel iyar n Ifrun wenni illan di Makfila arendad n Mamri, 
iyar d ifri wenni dayes illan d marra ticejjura inni deg iyar Var iymiren nnes i d as-dd innäen  18d 
ij n lmelk n Ibrahim zzat i tarwa n pit d marra inni yudfen Var tewwart n tendint.  19Awarni aya inäel 
Ibrahim Sara tamVart nnes deg ifri n iyyar n Makfila i illan qibalt i Mamri, wenni illan d pibrun di 
tmurt n Kenoan.  20Ammu arrin tarwa n pit iyar ak-d ifri i dayes illan d lmelk n Ibrahim am ij n wenäel. 

Ispaq d Rifka

24 1Ibrahim tuVa iwsar u imVar deg wussan uca SIDI ibarek Ibrahim di kulci.  2Xenni inna 
Ibrahim i ismeV nnes ameqqran x taddart nnes, wenni issegÅuren marra min Vares “Egg lexxu 

afus nnek sadu tameããaï inu,  3xenni ad tejjulled s SIDI AREBBI n ujenna d tmurt, belli war dd-
tettiwyed tamVart i mmi zi tpenjirin n Ikenoaniyyen mani zedVeV necc jarasen,  4maca ad traped Var 
tmurt i zi dd-usiV, Var rall inu mapend ad dd-tawyed tamVart i mmi Ispaq.”  5Inna as uxeddam 
“Balak war tettexs temVart ad ayi teäfar Var tmurt-a. Ma itxeããa ad arreV mmic Var tmurt nni 
manis dd-yusa?”  6Inna as Ibrahim “päat, war dd-ttarri ca mmi dinni!  7SIDI AREBBI n ujenna wenni i d 
ayi-d iggewden zi taddart n baba d tmurt n rall inu uca issiwel-dd Vari uca ijjull ayi umi d ayi 
inna ‘I zzarioet nnek ad wceV tammurt-a!’, d netta i Va issekken lmalak nnes zzat i uVembub nnek mapend 
ad tawyed ssenni tamVart i mmi.  8Mala tamVart war tettexs ad cek teäfar, ad tilid tlellid zi 
tjallit-a, mVir war dd-ttarri din mmi waha.”  9Issars uxeddam lexdenni afus nnes sadu tameããat n 
Ibrahim, sides, uca ijjull as x man aya. 
	 10Uca iksi uxeddam oecra n ileVman n sides, irup uca tuVa Vares olam kul agra iVlan n sides. 
Ikkar uca iïïef abrid Var Aram-Nahrayn, aqqa-tt d Misubutamya, Var tendint n Napur.  11Ijja ileVman 
barra i tendint zzat i wanu n waman ad jjnen, Var uxecci n tmeddit, Var tseooet i di dd-ffVent temVa-
rin mapend ad ayment aman.  12Xenni inna “SIDI, AREBBI n Ibrahim, sidi inu, ttzawgeV cek ad ayi toawned 
ass-a uca sscen ayi lemlapet nnek i sidi inu Ibrahim.  13Aqqa-yi Var wanu n waman d tpenjirin n yeryazen 
n tendint ggur ad dd-ffVen mapend ad aymen aman.  14Ejj itt ammu i Va tili, aqqa tapenjirt umi i Va iniV 
‘Sehwa abuqal nnem, ttzawgeV cem, mapend ad zzayes sweV!’ uca nettat ad tini ‘Su u ad wceV oawed aman 
i ileVman nnek!’, ad tili d ta i teggid i ismeV nnek Ispaq u s uya ad ssneV belli tessecned aqqa teg-
gid tcuni di sidi inu.”  15Uca oad qbel mma ad ikemmer awal, iÇra Rifka, tenni dd-ixelqen i Bituwil, 
mmis n Milka, tamVart n Napur umas n Ibrahim, teffeV zi tendint s ubuqal nnes x teVruät.  16Tapenjirt 
tuVa-tt dayes aÇri imVar, d taozarect, war tt issin weryaz. Nettat tehwa-dd Var wanu, teccur 
abuqal nnes uca tgaooed oawed.  17lexdenni yuzzel Vares uxeddam, inna as “TtzawgeV cem ad ayi tewced 
ad sweV cwayt n waman zeg ubuqal nnem!”  18Nettat tenna “Su, a sidi inu!” Tqelleq tessehwa abuqal nnes x 
ufus nnes, tewca as ad isu.  19lami d as tewca, iswa mlip, tenna “Ggur ad aymeV aman oawed i ileVman 
nnek, al Varsen yili s zzyada.”  20Tqelleq, tessexwa abuqal nnes di tarya, tuzzel oawed Var wanu pima 
ad tayem aman, uca tuyem asen-dd aman i ileVman nnes marra.  21Waxxa ittebhet weryaz umi tt ixÇar, 



isqar hima ad issen ma SIDI issehwen xas abrid nnes niV lla.  22Umi jjiwnen ileVman tisessi, iksi 
weryaz deg ij n umur ict n txadent n wureV tenni iwezznen azyen n uciql d tnayen n tmeqyasin i ifassen 
nnes tinni iwezznen oecra n iciqlen n wureV,  23inna “Ini ayi, umi teggid d yellis? Ma aqqa din amcan di 
taddart n babam mani nzemmar ad nessens?”  24Nettat tenna as “Necc d yellis n Bituwil, mmis n Milka, 
wenni tt-idd yulwen i Napur.”  25Uca tarni tenna as “oawed aqqa di taddart nneV lum d iVell aïïas u oawed 
amcan pima tessensem.”  26lexdenni iqwes weryaz uca iqqunjel i SIDI,  27inna “Mebruk SIDI, AREBBI n 
sidi inu Ibrahim, wenni war ikkisen leärafet nnes d tidett nnes zi sidi inu. Igewwed ayi SIDI deg 
webrid Var taddart n tawmat n sidi inu.” 
	 28Uca tapenjirt tuzzel, toawed timeslayin-a i yemmas di taddart.  29Uca Rifka tuVa Vares umas, 
qqaren as Laban uca Laban yuzzel Var barra Var weryaz wenni tuVa Var wanu.  30TuVa iÇra taxadent d 
tnayen n tmeqyasin deg ifassen n ultmas uca isla i wawalen i tuVa teqqar ultmas Rifka, tenna “Ammu i 
issiwel weryaz nni akidi”. Ammu dd-yusa Laban Var weryaz. U xÇar, ibedd diha zzat i ileVman, Var 
wanu.  31Uca inna “Arap-dd, a cek d amimun n SIDI! Mayemmi aqqa cek barra, necc aqqa sswejdeV taddart 
d wemcan i ileVman.”  32lexdenni irup weryaz akis Var taddart u netta iäleq tipezzanin n ileVman, iwca 
asen lum d waman pima ad issird iäaren nnes uca oawed iäaren n yeryazen inni illan akis.   33Awarni as 
igga min i Va icc zzates. Maca netta inna “War ttetteV Var d iniV tabrat inu.” Uca netta inna as “Siwel!”  
34lexdenni inna “Necc d axeddam n Ibrahim.  35SIDI ibark sid inu aïïas s waïïas uca issemVar it. 
Aqqa iwca as ulli d ifunasen d tfunasin, nnuqart d wureV, isemVan d tiyya, ileVman d yeVyal.  36D Sara, 
tamVart n sidi inu, tulu x tewsar nnes ij n upenjir i sidi inu, wenni umi iwca marra min Vares.  37Uca 
sidi inu ijja ayi jjulleV, inna ‘War mellec tamVart i mmi zi tpenjirin n Ikenoaniyyen, inni mani zedVeV 
di tmurt nsen,  38maca ad traped Var taddart n baba, Var rall inu uca ad dd-tawyed tamVart i mmi 
ssenni.’  39Xenni necc nniV i sidi inu ‘Balak tamVart war d ayi-dd täeffar.’   40Uca netta inna ayi ‘Aqqa 
uyureV zzat i uVembub n SIDI d netta ad dd-issekk lmalak nnes akik uca ad xak issehwen abrid 
nnek al dd Va tawyed i mmi ict n temVart zi teqbilt inu u zi taddart n baba.  41lexdenni ad tilid 
tfekked zi tjallit i d ayi tejjulled, xmi i Va traped Var lall inu u nitni war d ac tt tticen, xenni 
ad cek ssuffVeV zi tjallit nnek i tuVa tejjulled.’   42Ass-a usiV-dd Var wanu uca nniV ‘A SIDI, AREBBI 
n sidi inu Ibrahim, ttzawgeV ad tesshewned lexxu abrid x wenni di ggureV.   43Aqqa-yi da zzat i 
wanu n waman. Ejj ad tili ammu, belli taozarect tenni i dd Va iffVen mapend ad tayem aman u i tenni umi 
i Va iniV: Ewc ayi ad sweV cwayt n waman zeg ubuqal nnem?  44uca nettat ad ayi tini: Su cek u necc ad 
aymeV oawed i ileVman nnek!, d ta ad tili d tamVart tenni d issewjed SIDI i mmi n sidi inu.’   45Uca 
qbel mma ad kemmleV tÇallit-a deg wul inu, xÇar, Rifka teffeV-dd s ubuqal nnes x teVruät nnes, te-
hwa Var wanu uca tuyem-dd aman. NniV as: TtzawgeV cem ad ayi tewced ad sweV!  46lexdenni tessehwa 
abuqal nnes, tenna: Su u necc ad ssesweV oawed ileVman nnek! SwiV uca nettat tewca oawed i ileVman ad 
swen.  47lexdenni sseqsiV tt, nniV: Umi teggid d yellis? Nettat tarra: Yellis n Bituwil, mmis n Napur 
wenni d as-dd yulwen Milka. Xenni ggiV as ict n txadent di tinzart nnes d tmeqyasin deg ifassen nnes.  
48Xenni qewseV, sejdeV i SIDI uca ssemVareV SIDI, AREBBI n sidi inu Ibrahim, wenni d ayi igewwden 
x webrid n tidett pima ad dd-awyeV illis n umas n sidi inu d temVart i mmis.  49lexxu, oad, mala 
kenniw texsem ad teggem leärafet d teãdiqt ak-d sidi inu, jjem ayi ad t ssneV, mala lla, jjem ayi 
oawed ad t ssneV pima ad ssneV man abrid i Va äfareV, ma jjihet n yeffus niV n uzelmeä.”   50Xenni 
Laban d Bituwil arrin-dd uca nnan “Zi SIDI i dd-iffeV uya, war nzemmar ad kik nessiwel lVar niV 
lxar.  51Aqqa da, Rifka qibalt nnek, ksi tt uca truped uca ad tili d tamVart n mmis n sidi nnek, am 
mammec inna SIDI!”  
	 52Umi isla ismeV n Ibrahim awalen nsen, iqqunjel Var tmurt i SIDI.  53Uca issuffeV-dd leqcuo n 
nnuqart d leqcuo n wureV d warruäen, iwca iten i Rifka. oawed iwca lehwayej iVlan i umas d yemmas.  
54Xenni ccin, swin, netta d yeryazen inni kis dd-yusin. ïïsen din uca faqen zic. Xenni inna “Sampem ayi ad 
rapeV lexxu Var sidi inu!”  55Arrin-dd umas d yemmas “Ejj tabliVt akidneV waxxa mVir oecra n wus-
san, awarni as ad traped.”  56Maca netta inna asen “War dayi teïïifem oad umi SIDI issehwen abrid 
inu! MVir ejj ayi ad rapeV Var sidi inu.”  57Nitni arrin-dd lexdenni “Ejj aneV ad nlaVa i tebliVt uca ad 
nsel i min i Va tini zeg uqemmum nnes.”  58laVan i Rifka uca nnan as “Ma ad traped cem ak-d weryaz-a?” 
Uca netta tarra “Wah, ad rapeV.”  59lexdenni jjin Rifka, ultmatsen, ad trap ula d tameïïaät nnes uca oa-
wed axeddam n Ibrahim d yeryazen nnes.  60Uca barken Rifka, nnan as “A ultmatneV, ad yili ad tedwel d 
luluf-n-oecra-n-luluf uca ad tili zzarioet nnem ad imlek tawwart n inni tt icarrhen!”  61Tekkar lexdenni 
Rifka d teyya tibliVin nnes, nyint x ileVman, äfarent aryaz uca axeddam yiwyi-dd Rifka uca irup. 



	 62Aqqa iffeV Ispaq zeg wanu n ‘Lapay-Ru’i’ uca umi dd-yiweä Var tmurt n ljunub, izdeV din.  63Uca if-
feV Ispaq ad iÇall deg iyar. TuVa d tameddit. Netta igaooed tmuVli nnes, iqceo, iÇra ileVman argben-
dd!  64Rifka oawed tgaooed tiïïawin nnes, teÇra Ispaq. Nettat tejja ixef nnes ad täar x welVem  65uca 
tenna i uxeddam “Min iona weryaz nni, wenni i dd-yusin deg iyar VarneV?” Uca ismeV inna “Wa d sidi inu!” 
lexdenni teksi takenbuct uca treppef.  66Uca ismeV ioawed i Ispaq marra min igga.  67Uca igewwed it 
Ispaq Var uqiäun n yemmas Sara, yiwi Rifka uca nettat tedwel as d tamVart u netta tuVa ittexs itt. 
Ammu i itwafewwej Ispaq awarni i lmewt n yemmas. 

Tarwa n Ibrahim 

25 1Uca Ibrahim iksi tamVart nneäni, qqaren as Qatura.  2Netta tulu as-dd Zimran, Yuqcan, Midyan, 
Yicbaq d Cupa.  3Uca Yuqcan yejj-dd Caba, Dadan. Uca tarwa n Dadan tuVa-ten d Iccuriyyen d 

Ilituciyyen d Iliwumiyyen.  4D tarwa n Midyan tuVa-ten d oifa d oifir d Inux d Abidao d Aldaoa. 
Marra ina tuVa-ten d tarwa n Qatura.  5Uca Ibrahim iwca marra min Vares i Ispaq.  6Maca i tarwa 
n temVarin n zzyada i tuVa Var Ibrahim, iwca asen Ibrahim ariValuten uca, am t tuVa oad iddar, 
issekk itent ssenni Var ccarq, Var tmurt n ccarq, issiggwej iten x Ispaq mmis.  7Ibrahim tuVa 
iddar mya-u-xemsa-u-settin n isegÅusa, wa d lmijal n tudart nnes.  8Uca yarxu Ibrahim bupbel, immut 
x tewsar temVar, iwsar u odun Vares wussan. Uca itwassmun ak-d lejdud nnes.  9Uca Ispaq d Ismaoil, 
tarwa nnes, neälen t, deg ifri n Makfila deg iyar n Ifrun, mmis n ãupar, Apiti, iyar i illan qibalt i 
Mamri.  10Itwanäel Ibrahim d temVart nnes Sara deg iyar nni isVa Ibrahim zi tarwa n pit.  
	 11Uca imsar, awarni i lmewt n Ibrahim, AREBBI ibarek Ispaq mmis. Uca izdeV Ispaq zzat i wanu 
n ‘Lapay-Ru’i’. 

	 12Ina d inni itwawalwen zi Ismaoil, mmis n Ibrahim wenni tejja Hajar, tenni d tayya n Sara zi 
Miãra, i Ibrahim.  13D ina d ismawen n tarwa n Ismaoil, s ismawen nsen olapsab tlalit nsen. Amenzu n 
Ismaoil d Nabayut, awarni as Qidar d Abdiyil d Mibsan  14d Misma d Duma d Massa  15d Hadad d 
Tima d Yitur d Nafic d Qidma.  16D ina d tarwa n Ismaoil s ismawen nsen, s tneddam nsen d leqãur nsen, 
tenoac irruyasen s tqebbal nsen.  17TuVa iddar Ismaoil mya-u-seboa-u-tlatin n isegÅusa uca iffeV 
bupbel n Ismaoil, immut uca itwassmun ak-d inni illan d lejdud nnes.  18Uca zedVen zi pawila Var Cur, 
wenni illan qibalt i Miãra, am teïïfed abrid Var Accur. Netta izdeV arendad n marra aytmas. 

	 19Ina d inni itwawalwen zi Ispaq, mmis n Ibrahim. Ibrahim yejj-dd Ispaq.  20TuVa Var Ispaq 
areboin n isegÅusa umi yiwi Rifka d tamVart. Nettat d yellis n Bituwil, Aramiyu zi Faddan-Aram, 
ultmas n Laban, Aramiyu.  21IÇÇull Ispaq Var SIDI di ïïweo n temVart nnes, tenni tuVa war ittilun ca 
uca istajeb as SIDI mapend, tamVart nnes, Rifka, ad teksi ddeyset.  22Uca iseyman twanjebden dayes 
daxel. Xenni nettat tenna “Man aya oad, mayemmi d ayi imsar?” uca trup ad tesseqsa SIDI.  23Inna as SIDI 
“Aqqa din tnayen n legnus di ddeyset nnem uca tnayen n weyduden ad mmsebäan di dwaxel nnem. Ijj n lgens 
ad yili ijhed x lgens nneäni u wenni ameqqran ad ixdem ameÇyan.”  24Var uneggaru n wussan n ddeyset nnes 
umi tulu, äharen-dd wecniwen deg uoeddis nnes.  25Uca iffeV-dd umezwar u tuVa-t d azeggwaV iceooar 
qao amecnaw ict n thiäurt. X uyenni laVan t oisu.  26Awarni as iffeV-dd umas. Inneä afus nnes i unirz n 
oisu. S uya semman t Yaoqub. TuVa Var Ispaq settin n isegÅusa Var ïlalit nsen. 

Yaoqub d oisu
27lami gman ipenjiren, idwel oisu d ij n uneymar d ameqqran, ij n weryaz n barra, maca Yaoqub idwel d 
ij n weryaz yarsa, wenni izeddVen deg iqiäan.  28Ispaq tuVa ittexs oisu, minzi iojeb as aysum n lmal 
n lexla maca Rifka tuVa tettexs Yaoqub.   29Uca issegw Yaoqub ij n macca uca xenni ioqeb-dd oisu zi 
lexla, tuVa yuhel.  30Inna oisu i Yaoqub “TtzawgeV cek ad ayi tewced ad cceV zeg uzeggwaV, azeggwaV 
nni diha, maVar aqqa upleV.” X uya qqaren as ‘Idum’.  31lexdenni inna Yaoqub “Zenz ayi xenni ass-a lpeqq 
nnek n umenzu.”  32Inna oisu “XÇar, aqqa necc ggur ad mmeteV, min i Va ggeV s lpeqq n umenzu?”  33Xenni inna 
Yaoqub “Jall ayi lexxu!”. Uca ijjull as, izzenz i Yaoqub lpeqq n umenzu nnes.  34lexdenni Yaoqub iwca i 
oisu aVrum d umecli n leodes, icca, iswa, ikkar, irup. Ammu issepqar oisu lpeqq n umenzu nnes. 



loahd jar Ispaq d Abimalik

26 1TuVa illa laÇ di tmurt, ij n laÇ nneäni x umezwar nni tuVa illan deg wussan n Ibrahim. S uya 
irup Ispaq Var jwayeh n Jirar Var Abimalik, ajellid n Ifilisïiniyyen.  2Uca iban as-dd SIDI, 

inna “War hekkwi ca Var Miãra. ZdeV di tmurt i d ac i Va iniV.  3ZdeV di tmurt-a am abarrani uca 
necc ad kik iliV, ad cek barkeV, minzi i cek u i zzarioet nnek umi i Va wceV marra timura-ya uca ad 
kemmleV tjallit i julleV i Ibrahim babac.  4Ad ssktareV zzarioet nnek amecnaw itran n ujenna uca ad 
wceV i zzarioet nnek marra timura-ya. Marra legnus n ddunnit ad twabarkent di zzarioet nnek,  5minzi 
isla Ibrahim i wawal inu uca ipäa min d as wciV mapend ad ipäa: lumurat inu, tiweããa inu d izerfan 
inu.”  6Ammu i izdeV Ispaq di Jirar. 
	 7lami t sseqsan yeryazen n wemcan nni x temVart nnes, inna asen “Nettat d ultma”, minzi iggwed ad yini “D 
tamVart inu”. Mala inna t ammu, aqqa balak “iryazen n wemcan-a war d ayi neqqen di ïïweo n Rifka, minzi tuVa 
dayes aÇri.”  8lami tuVa din izeddeV aïïas n wussan, imsar belli Abimalik, ajellid n Ifilisïiniyen, 
ixÇar zi lkazi, iÇra Ispaq ittoatab Rifka, tamVart nnes.  9Uca ilaVa Abimalik x Ispaq, inna as “Aqqa da, 
ta s tidett d tamVart nnek! Mammec teggid tennid aneV d ultma?” Ispaq inna as “S minzi nniV i ixef inu ‘Aqqa 
tili ad twanVeV di ssibbet nnes.’ ”  10Abimalik inna “MaVar d aneV teggid aya? X drus ad yili iïïeã ca 
n ijj zeg weydud ak-d temVart nnek uca ad tili teggid ddenb nnek x yili nneV”.  11lexdenni Abimalik yumur 
marra lgens, inna “Wenni i Va ipadan aryaz-a niV tamVart nnes, iggur ad xas itwapkem nican s lmewt!” 
	 12Izaro Ispaq di tmurt nni uca iksi asegÅas nni mya n imuren n zzyada, minzi ibark it SIDI.  
13Temmarni ccenoet n weryaz nni uca netta iqqim imeqqar alami idwel d itwassen aïïas.  14TuVa yares 
ulli d ifunasen d tfunasin d waïïas n isemVan, alami zzayes usmen Ifilisïiniyyen.  15D marra anuten i 
Vzan isemVan deg wussan n Ibrahim babas, netyen ten Ifilisïiniyyen uca ccuren ten s ucal.  16Xenni inna 
Abimalik i Ispaq “Beooed xaneV, minzi tdewled tjehded xaneV s waïïas.”  17Ispaq irup senni, iwta 
iqiäan nnes di lewäa n Jirar uca izdeV dinni.  18lami dd-ioqeb Ispaq, iVza anuten n waman inni tuVa it-
waVzan deg wussan n Ibrahim babas, inni netyen Ifilisïiniyyen awarni lmewt n Ibrahim. Isemma ten s 
ismawen inni d asen ilaVa babas.  19Uca isemVan n Ispaq Vzan di lewäa nni uca ufin din anu n waman ddaren.  
20Uca iniltan n Jirar qacpen ak-d iniltan n Ispaq, nnan “Aman n nneV!”. X uya laVan isem n wanu ‘anu n oisiq’, minzi 
tuVa ttqacapen xas.  21Xenni Vzan ij n wanu nneäni u qacpen xas oawed. S uyenni d as ilaVa s yisem n Sitna.  
22Uca ibeooed ssenni uca iVza anu nneäni, war xas qicpen ca uca ggin as isem nnes Rapubut, inna “lexxu 
SIDI iwca aneV ttwaseo uca ad negg lVillet di tmurt.  23Uca ssenni igaooed Var Birsiba. 
	 24Iban as-dd SIDI di lliret nni, inna as “Necc d AREBBI n Ibrahim babac! War tteggwed ca, aqqa 
necc akik u necc ad cek barkeV, ad ssktareV zzarioet nnek di ïïweo n ismeV inu Ibrahim.”  25Xenni 
ibna din ij n uoalïar uca ilaVa isem n SIDI uca iwta din aqiäun nnes uca Vzin din isemVan n Ispaq ij 
n wanu.  26Abimalik yus-dd Vares zi Jirar, ak-d Ahuzzat, ameddukel nnes, d Fikul, lqebïan n loeskar 
nnes.  27Inna asen Ispaq “MaVar Vari dd-tusim, waxxa kenniw tcarrhem ayi uca tessuffVem ayi xawem?”  
28Nitni nnan “Aqqa neÇra belli SIDI akik. S uya nenna, ad din yili lexxu ict n tjallit jar aneV, jar aneV d 
cek, uca ad kik negg ij n loahd  29pima cek war d aneV tettegged lVar, minzi ula d neccin war cek net-
tpidi ca uca aqqa nemãurref akik mlip uca nessekk i cek di lehna. Aqqa cek lexxu d amimun n SIDI!”  
30lexdenni igga asen amensi uca ccin, swin.  31Kkaren zic uca jjullen ijjen i wenneäni. Xenni issqebbeä iten 
Ispaq uca rupen nitni zi Vares di lehna. 
	 32Xenni deg wass d ijj, aqqa usin-dd isemVan n Ispaq, xebbaren t x wanu i iVzan uca nnan as “D aman 
i nufa”.  33Uca isemma t Siba. S uya itwasemma isem n tendint nni Birsiba, al ass-a. 

TimVarin n oisu

34Umi tuVa Var oisu areboin n isegÅusa, yiwi Yudit d tamVart, yellis n Biri, Apitti, ula d Basmat, 
yellis n Ilun, Apitti.  35Uca tuVa-tent d tiqqest n wul i Ispaq d Rifka. 

Ispaq ibarek Yaoqub

27 1lami idwel Ispaq d awessar u tiïïawin nnes oemcent, uca iqqim olapal war ittwili, ilaVa oisu, 
mmis amenzu, inna as “Mmi!”. Netta inna as “Aqqa-yi da!”  2Uca Inna “Aqqa necc wsareV, war ssineV ass 

i di i Va metteV.  3lexxu, ksi lesnap nnek, d weqrab n lesnap d lqews, teffVed Var lexla uca iymar ayi-



dd ict n teymart.   4Sewjed ayi ij n macca lmlip i d ayi i Va ioejben uca tewced ayi t-idd, ad t cceV, 
pima ad cek barkeV qbel mma ad mmteV.”  5Uca Rifka tuVa tesla umi issiwel Ispaq ak-d oisu mmis. 
Uca irup oisu Var lexla pima ad iymar ict n teymart mapend ad tt yawi.  6lexdenni Rifka tessiwel 
ak-d Yaoqub mmis, tenna as “Aqqa da, necc sliV babac issawal ak-d oisu umac, inna as  7‘Awi ayi-dd ij 
n macca d lmlip uca ssars it zzati mapend ad t cceV, pima necc ad ac barkeV qibalt i wudem n SIDI 
qbel mma ad mmteV.’  8lexxu oad, mmi, ïao i wawal inu wenni xak i Va umureV.  9luh lexxu Var tpimart uca 
awi ayi-dd tnayen n iVayäen n tVayäin. Necc ad zzaysen sswejdeV ij n macca icnan i babac, am mammec d 
as itteojeb.  10Uca ad t tawyed i babac, ad yecc, pima ad ac ibarek qbel lmewt nnes.”  11Xenni inna Yaoqub 
i Rifka, yemmas “Aqqa da, oisu uma d aryaz bu-coar u necc d aryaz bu-yilem aleqqaV.  12Balak ad ayi 
ipada baba uca ad iliV d aVeccac di tiïïawin nnes. Xenni ad ksiV ict n nneolet xafi maci lbaraka.”  
13Yemmas tenna as “Nneolet nnek ad tili xafi, a mmi! ïao i wawal inu waha, awyi ten-idd Vari.” 
	 14lexdenni netta irup, iksi ten uca yiwy iten i yemmas. Uca yemmas tegga ij n macca icnan am mammec 
d as itteojeb i babas.  15Uca teksi Rifka arruä ifeccepen aïïas i tuVa Vares di taddart zeg 
warruä n oisu, mmis amenzu uca tessyarä it Yaoqub mmis amazuz.  16Tegga as x ifassen nnes d x 
yiri nnes itteplulluäen ilem n iVayäen n tVayäin.  17Tewca macca icnan nni s weVrum nni tegwa deg ifassen 
n Yaoqub mmis  18uca netta yus-dd Var babas, inna “Baba inu!” Netta inna “Aqqa-yi da! Min teonid cek, mmi 
inu?”  19Uca Yaoqub inna i babas “Necc d oisu, amenzu nnek. GgiV min d ayi tennid. Kkar lexxu, qqim, tec-
ced zi teymart inu, pima ad ayi ibarek leomar nnek.”  20lexdenni Ispaq inna i mmis “Mammec teggid tufi 
tt deVya, a mmi inu?” Inna “MaVar SIDI, AREBBI nnek, iggi tt deg webrid inu.”  21Ispaq inna i Yaoqub 
“Qarreb-dd lexxu, pima ad cek padiV, mmi inu, ma cek d mmi oisu niV lla.”   22lami dd-iqarreb Yaoqub 
Var babas Ispaq, ipada t uca inna “Tmijja d tmijja n Yaoqub, maca ifassen d ifassen n oisu.”  23Netta 
war t ioqil, minzi ifassen nnes tuVa ceooaren amecnaw ifassen n oisu uca ibark it.  24Inna “Ma d cek d 
mmi oisu?” Netta inna “D nnec!”  25lexdenni inna “Qarreb ayi tt-idd pima ad cceV zi teymart n mmi, pima 
necc ad cek barkeV.” Issars tt-idd zzates uca icca. Yiwi as-dd oawed binu uca iswa.  26Inna as 
Ispaq babas “Qarreb-dd Vari lexxu, sudem ayi, mmi inu!”  27Uca iqarreb-dd Vares, issudem it. 
Icemm Ispaq arripet n warruä nnes uca ibark it, inna as “XÇar, arripet n mmi amecnaw arripet n iyar 
i ibarek SIDI.  28Ili AREBBI ad ac iwc nnda n ujenna u zi jben n tmurt d waïïas n imendi d uäil.  29Ad 
ac xedmen weyduden uca legnus ad ac qewsen. pkem x aytmac u ejj tarwa n yemmac ad ac sjeden! Wenni cek 
i Va ineolen, ad itwanoel u wenni cek i Va ibarken, ad itwabarek.” 
	 30Awarni lami ibarek Ispaq Yaoqub, xenni imsar, am dd-iffeV Yaoqub oad x babas Ispaq, ioqeb-
dd oisu umas zi teymart nnes.  31Issewjed xenni ij n macca lmlip uca iksi t Var babas, inna as “Tt-
zawgeV, baba, kkar tecced zi teymart n mmic, pima cek ad ayi tbarked.”  32lexdenni Ispaq, babas, inna 
as “Min teonid cek?” Netta inna “Necc d mmic, amenzu nnek, oisu.”  33Uca ibda Ispaq ad yarjij u iqdiddes 
aïïas, inna “Min iona wanita i dd-yusin da, iïïef taymart uca yiwy ayi tt-idd? CciV zi marra man 
aya qbel mma ad dd-tased uca necc barkeV t u ad yili itwabarek.”  34Umi isla oisu awalen n babas, 
issVuy s ij n leoyad ijhed yarzeg, inna i babas “Barek ayi ula d necc, a baba inu!”  35Inna “Yus-dd 
umac s tepraymect, iksi lbaraka nnek.”  36Xenni inna “Ma war illi isem nnes s lpeqq Yaoqub? Aqqa icmet 
ayi tnayen n twalawin. Iksi lpeqq n umenzu inu uca aqqa lexxu iksi oawed lbaraka inu.” Xenni inna “Ma war 
teqqim Varek ict n lbaraka i necc?”  37Xenni yarra Ispaq uca inna i oisu “Aqqa da, necc ggiV t d sidi 
xak uca wciV as-dd aytmas d isemVan ula s irden d binu oewleV t. Mana oad, ad ac wceV lexxu, mmi 
inu?”  38Inna oisu i babas “Ma Varek mVir lbaraka-ya waha, baba inu? Barek ayi oawed, ula d nnec, a 
baba inu!” Uca igaooed oisu tmijja nnes, isVuy.  39lexdenni yarra Ispaq x babas, inna as “Aqqa da, ad 
tili tzeddiVt nnek iggwejjen x jben n tmurt u x nnda n ujenna sennej.  40S ssif nnek i Va teqqimed teddared 
u ad txedmed i umac. Maca xmi i Va tenhezzed, xenni ad tawäed ad teksid zayru nnes zi yiri nnek.” 
	 41Uca oisu icarh Yaoqub di ssibbet n lbaraka i zi t ibarek babas uca inna oisu deg wul nnes “Ad 
awäen wussan n unuri n baba, xenni ad nVeV Yaoqub, uma.”  42Umi sseodun i Rifka s wawalen n oisu, mmis 
amenzu, tessekk ijjen ad ilaVa i Yaoqub, mmis amazuz, tenna as “ XÇar, aqqa umac yarezzu tamãelpet 
nnes umi ixs ad cek ineV.”  43lexxu oad, mmi inu, ïao i wawal inu. Kkar uca tarewled Var paran Var La-
ban, uma.  44ZdeV akis ca n wussan, al i Va ixsi weãoar n umac.  45Xmi i Va ixsi weãoar n umac uca ad 
ittu min d as teggid, necc ad cek ssekkeV ijjen lexdenni, mapend ad cek dd-awyeV ssenni. Mayemmi i 
zzaywem Va twaparrmeV s tnayen idwem deg ijj n wass?”  46Uca tenna Rifka i Ispaq “CarheV tudart inu 
di ssibbet n yessis n pit. Mala Yaoqub yiwi tamVart zi tebliVin n pit, amecnaw tina s tnayen idsen, 
zi tpenjarin n tmurt-a, man lqima i Va yilin Var tudart inu?” 



Tarewla n Yaoqub d tarjit nnes di Bitil 

28 1lexdenni Ispaq ilaVa i Yaoqub, ibarek as uca issekk it, inna as “War ttawi tamVart zi 
yessis n Kenoan.  2Kkar, rup Var Fadan-Aram, Var taddart n Bituwil, babas n yemmac uca af din 

ict n temVart zeg yessis n Laban, umas n yemmac.  3Uca Arebbi Amzemmar ad ac ibarek u ad cek iwc 
lVillet uca ad cek issktar al i Va tdewled d ij n wegraw n legnus.  4Ili netta ad ac iwc lbaraka n 
Ibrahim, i cek u i zzarioet nnek akik, hima ad twarted tamurt n tarzeft nnek, tenni iwca AREBBIi 
i Ibrahim.”  5lexdenni issekk Ispaq Yaoqub Var barra. Uca netta irup Var Faddan-Aram, Var Laban, 
mmis n Bituwil, Aramiyu, umas n Rifka, yemmas n Yaoqub d oisu. 
	 6Uca iÇra oisu belli Ispaq ibarek Yaoqub uca issekk it Var Faddan-Aram pima ad yawi i ixef 
nnes tamVart ssenni, u almi t ibarek, issekk it, inna as “War kessi tamVart zeg yessis n Kenoan”,   
7uca iÇra oisu oawed belli Yaoqub iïtao babas d yemmas u irup Var Faddan-Aram.  8Ammu iÇra oisu 
belli yessis n Kenoan d tioeffanin di tiïïawin n babas Ispaq.  9Uca irup oisu Var Ismaoil uca yiwi 
Mapalat d tamVart i ixef nnes, yarni tt-idd Var temVarin nneäni. Nettat tuVa-tt d yellis n Ismaoil, 
mmis n Ibrahim, ultmas n Nabayut. 
	 10Uca iffeV Yaoqub zi Birsiba, irup Var paran.  11Yiweä Var ij n wemcan mani yensa, minzi tuVa 
tafuct teVri. Iksi zeg iÇra n wemcan nni, issars iten am tsunta i ixef nnes uca iwäa iïïeã deg wem-
can nni.  12Yurja, aqqa da, ij n ddruj wenni ibedden x tmurt d ixef nnes itpada ajenna. Aqqa da lmalakat n 
AREBBI ttalyent hekkwant zzayes.  13Uca iÇra SIDI ibedd xas, inna “Necc d SIDI, AREBBI n Ibrahim 
babac, d AREBBI n Ispaq. Tamurt-a i xef teïïãed ad ac tt wceV i cek u i zzarioet nnek.  14Ad tili 
zzarioet nnek amecnaw acal n tmurt uca ad tiliwed Var lVarb d ccarq, Var ccamal d ljunub uca dayek 
u di zzarioet nnek ad twabarkent marra tqebbal n tmurt.  15Aqqa-yi, necc ad iliV akik, ad cek päiV 
mani mma tekkid, ad cek-dd ssoeqbeV Var tmurt-a, minzi war cek tejjiV al i Va kemmleV min d ac 
nniV.”  16lami dd-ifaq Yaoqub zi tarjit nnes, inna “S tidett SIDI aqqa-t deg wemcan-a u necc war ssineV 
ca!”  17TuVa iggwed aïïas, inna “Mecpal isseggwad wemcan-a! Aqqa ta mVir d taddart n AREBBI u tanita 
d tawwart n ujenna!” 
	 18Ikkar Yaoqub uca iksi aÇru nni i tuVa issars am tsummet, igga it amecnaw ij n umayäu uca 
iseyyeb zzect sennej i ixef nnes.  19IlaVa isem n wemcan nni Bitil, maca zeg umezwaru tuVa-t isem n 
wemcan nni Luz.  20Uca iwaod Yaoqub, inna “Mala AREBBI aqqa-t akidi uca ad ayi ipäa deg webrid i uy-
ureV, ad ayi iwc aVrum pima ad cceV d warruä pima ad aräeV  21u mala dewleV Var taddart n baba 
di lehna, xenni SIDI ad yili d AREBBI i necc.   22D weÇru-ya i ggiV d amayäu, ad tili d taddart n 
AREBBI u zi marra min d ayi i Va tewced, ad ac wceV leocur!” 

Yaoqub ak-d Laban d lemlac nnes 

29 1Uca inhezz Yaoqub, iksi deg iäaren nnes uca irup Var tmurt n ayt n ccarq.  2IxÇar uca iÇra 
anu deg iyyar uca tuVa din tlata n tpimriwin n wulli jnant zzates, minzi zeg wanu nni tticcen i 

wulli tisessi. TuVa din ij n weÇru x uqemmum n wanu.  3Ssmunen din marra tipimriwin uca kksen aÇru x 
uqemmum n wanu uca warden ulli, xenni arrin aÇru x uqemmum n wanu Var wemcan nnes.  4Inna asen Yaoqub “Aytma 
inu, manis kenniw?” Nitni arrin-dd “Zi paran i nella.”  5Netta inna asen “Ma tessnem Laban, mmis n Napur?” Nitni 
arrin-dd “Wah, nessen it.”  6Inna asen netta “Mammec illa?” Arrin-dd “Aqqa-t d lmlip, xzar, aqqa yellis 
Rapil tus-dd ak-d wulli.”  7Inna as “XÇar, aqqa oad azil imVar, war yelli bu lweqt pima ad nendeh 
lebhayem. Wardem ulli uca rupem mapend ad ten tepäam.”   8Nitni arrin-dd “War nzemmar ad t negg al dd 
Va imun marra wulli, ad sseqrujjoen aÇru x uqemmum n wanu, hima ad nwared ulli.” 
	 9lami tuVa kisen issawal oad, tus-dd Rapil s wulli n babas, minzi nettat tuVa-tt d taniltit.  10lami 
iÇra Yaoqub Rapil, yellis n Laban, umas n yemmas, ak-d wulli n Laban, umas n yemmas, ixecc-dd Yaoqub 
uca isseplulled aÇru x uqemmum n wanu, iward ulli n Laban umas n yemmas.  11Uca Yaoqub issudem Rapil, 
isVuy s jjehd.  12Inna Yaoqub i Rapil mammec netta d umas n babas, i mammec illa d mmis n Rifka. 
Uca nettat tuzzel, txebbar babas. 
	 13Umi isla Laban lexbar x Yaoqub, mmis n ultmas, yuzzel ad t ilqa uca idarreo as, issudem it, 
indeh it Var taddart nnes. Uca netta ioawed marra timeslayin-a i Laban.  14Laban inna “D tidett cek d 
iVes inu d aysum inu i tellid.” Uca iqqim ij n lqedd n ijj n uyur ikmel.  15lexdenni inna Laban i Yaoqub “Umi 
cek d uma i tellid, ma ad ayi txedmed baïel? Ini ayi min i Va tili lmunet nnek?”  16Uca Laban Vares tnayen 
n yessis. Isem n tmenzut d Liya u isem n tmazust, Rapil.  17Tiïïawin n Liya tuVa kecoent, maca Rapil 



tuVa tjebbed lxeÇrat u dayes aÇli.  18Yaoqub ixs Rapil. Inna “Necc ad ac xedmeV seboa n isegÅusa 
x Rapil yellis tmazust.”  19Laban yarraadaroillu “Xar ad ac tt wceV i cek niV ad tt wceV i weryaz 
nneäni. Qqim akidi.” 
	 20Ammu ixdem Yaoqub x Rapil seboa n isegÅusa maca äharen as-dd d walu, minzi tuVa ittexs itt.  
21Uca inna Yaoqub i Laban “Ewc ayi lexxu tamVart inu, minzi ussan n lmijal inu kemmleV ten pima ad xas 
adfeV.”  22lexdenni Laban issmun marra iryazen n wemcan nni, igga urar.  23Temsar lami tuVa d aoecci, 
zeoma netta iksi Liya yellis uca issiweä as tt-idd uca netta yudef xas.  24Uca iwca Laban tayya nnes 
Zilba i yellis Liya d tayya.  25Tiwecca nnes iÇra Yaoqub belli d Liya. Xenni inna i Laban “Min d ayi 
teggid? Ma war d ac xdimeV x Rapil? MaVar, xenni d ayi tcemted?”  26Laban yarra “War ittili uya di 
tmurt nneV, ad newc tamazust qbel i tmenzut.  27Kemmel simana-ya n wurar n ta uca ad ac tt newc oawed 
x lxedmet i Va tegged akidi oad seboa n isegÅusa nneäni.”  28Uca igga Yaoqub amenni, ikemmel simana n 
wurar n tenni. Xenni iwca as Rapil yellis d tamVart   29uca iwca Laban tayya nnes Bilha i Rapil yellis 
d tayya.  30Uca yudef Yaoqub oawed x Rapil uca ixs Rapil ktar x Liya. Ixdem akis oawed seboa n 
isegÅusa nneäni. 

Ipenjiren n Yaoqub

31Umi iÇra SIDI belli Liya tuVa tettwassepqar, yarzem lwalda nnes, maca Rapil tuVa war tettilu 
ca.  32Teksi Liya s ddeyset uca tulu apenjir uca igga as Rubin, minzi tenna “ lami ixÇar SIDI Var 
uspissef inu, lexxu aqqa ad ayi ixs weryaz inu.”  33Teksi oawed s ddeyset, tulu apenjir, tenna “Umi 
isla SIDI belli necc twacarheV, iwc ayi oawed wa.” Uca tegga as Simoun.  34Teksi oawed s ddeyset, 
tulu apenjir, tenna “lexxu twala-ya ad imun weryaz inu akidi, minzi ulweV as-dd tlata n ipenjiren.” S uya 
igga as Lawi.  35Teksi twala nneäni s ddeyset, tulu apenjir uca tenna “Twala-ya ad ssemVareV SIDI.” X 
uya tegga as Yahuda. Awarni man aya tessbedd tarwa. 

30 1TeÇra Rapil belli war tettilu i Yaoqub, tusem zeg ultmas uca tenna i Yaoqub “Ewc ayi tarrawt, 
mala war d ayi tt tewcid, ad mmteV.”  2Yaoqub ixeyyeq x Rapil, inna “Ma aqqa-yi nnec deg wemcan n 

AREBBI, wenni itteïïfen lVillet n uoeddis nnem?”  3Tenna “Aqqa da tayya inu Bilha, adef xas, pima ad talu 
x ifadden inu uca ula d nnec ad Vari tili tarrawt zzayes.”  4Tewca as Bilha, tayya nnes, d tamVart 
uca yudef xas Yaoqub.  5Teksi Bilha s ddeyset uca tulu i Yaoqub apenjir.  6Tenna Rapil “Iwca ayi 
AREBBI tasVart uca isla oawed i tmijja inu. Iwca ayi mmi.” S uya tegga as Dan.  7Teksi Bilha, tayya 
n Rapil, twala nneäni s ddeyset uca tulu i Yaoqub apenjir wiss tnayen.  8Tenna Rapil “S imenVan n Arebbi 
mmenVeV ak-d ultma uca VelbeV.” TlaVa as Naftali. 
	 9Umi teÇra Liya tessbedd tarwa, teksi Zilba, tayya nnes, tewca itt i Yaoqub d tamVart.  10Uca 
Zilba, tayya n Liya, tulu i Yaoqub apenjir.  11Tenna Liya “Mana lxir-a!” uca tegga as Gad.  12Zilba, tayya 
n Liya, tulu apenjir wiss tnayen i Yaoqub.  13Tenna Liya “A sseod inu!”, minzi tibliVin ad ayi pesbent d 
sseod” uca tegga as Acir.  14Uca irup Rubin di lweqt n tmeyra n irden uca yufa ‘titeffapin n tayri’ 
deg iyar uca yiwy itent i Liya, yemmas. Xenni tenna Rapil i Liya “TtzawgeV cem ad ayi tewced zi ‘ti-
teffapin n tayri’ n mmim.”  15Nettat tenna as “Ma war illi drus, lami tiwyed aryaz inu, maca lexxu oawed 
texsed ad dd-tawyed ‘titeffapin n tayri’ n mmi?” Xenni tenna Rapil “Aqqa ad iïïeã akidem lliret-a x 
‘teteffapin n tayri’ n mmim.”   16Umi dd-ioqeb Yaoqub zeg iyar s tmeddit, teffeV-dd Liya Vares tenna 
as “Ad xafi tadfed, minzi nican criV cek s ‘teteffapin n tayri’ n mmi.” Uca ammu i iïïeã akis lliret 
nni.  17Isla AREBBI i Liya uca teksi s ddeyset uca tulu i Yaoqub apenjir wiss xemsa.  18Tenna Liya 
“AREBBI ixelleã ayi x umi wciV tayya inu i weryaz inu” uca tegga as Issakar.  19Teksi Liya oawed s 
ddeyset uca tulu apenjir wiss setta i Yaoqub.  20Tenna Liya “AREBBI iwca ayi ij n ãadaq icna. lexxu 
ad kidi izdeV weryaz inu, minzi ulweV as-dd setta n ipenjiren.” Uca tegga as Zabulun.”  21Uca awarni 
man aya tulu tapenjirt. Tegga as Dina. 
	 22Ifekkar AREBBI di Rapil uca isla as AREBBI uca yarzem lwalda nnes.  23Teksi s ddeyset uca 
tulu apenjir, tenna “Ikkes AREBBI lpegra inu!”   24Uca tegga as Yusef, tenna “Ad ayi yarni SIDI apenjir 
nneäni.” 



loapd jar Yaoqub d Laban
25lami dd-tejja Rapil Yusef, inna Yaoqub i Laban “Sekk ayi uca ad rapeV Var dcar inu d tmurt inu.  
26Ewc ayi timVarin inu d ipenjiren inu x min xef xak xedmeV, tejjed ayi ad uyureV. Aqqa cek tessned 
belli xedmeV ac am ismeV.”  27Inna as Laban “Ad afeV lexxu nniomet di tiïïawin nnek. ÇriV belli SIDI 
ibarek ayi di ïïweo nnek.”  28Yarni inna “Ini ayi zeoma man lmunet i texsed, aqqa necc ad ac tt wceV.”  
29Xenni inna as “Cek tessned mammec d ac xedmeV d mammec uyureV ak-d lebhayem nnek zeg wami kic 
lliV.  30Minzi drust i tuVa Varek lexdenni qibalt i tiïtawin inu, imVar idwel d aïïas u SIDI ibarek 
ic zeg wami ssarseV aäar inu deg wexxam nnek. lexxu, melmi zemmareV oad ad rapeV ad xedmeV i 
taddart inu?   31Inna as “Min d ac i Va wceV?”. Yarra Yaoqub “War d ayi tewcid walu, maca samp ayi 
aya waha, xenni ad dewleV ad arewseV ulli nnek.  32Ass-a ad odiV x marra tapimart n wulli nnek, ad ggeV 
x uVezdis marra ulli ibeqqäen d iqarqac, marra ulli abarcan jar ipuliyyen d min illan d aqarqac 
niV s ibeqqiäen jar iVayäen. Ejj ad yili man aya d lmunet inu.  33Ammu i Va iban ããah inu tiwecca, ma 
mãurrfeV akik s ããfa zi jjihet n lmunet inu zzat i cek: mala itwaf Vari min war illin ibeqqeä niV 
iqarqec jar iVayäen d min illan d abarcan jar ipuliyyen, aqqa ad itwapaseb itwacar jar min illan inu.”   
34Xenni inna Laban “XÇar, mli i Va yili am mammec i d ayi tennid!” 
	 35Deg wass nni ifarq iwetma n iVayäen icaräen d inni ibeqqäen d marra iVayäen ibeqqäen d iqarqa-
cen d marra inni i di tella ca temlel, ula d marra min illan d abarcan jar ipuliyyen uca issars iten 
deg ufus n tarwa nnes.  36Xenni igga tlata n wussan n webrid jaras d Yaoqub. Uca Yaoqub yarwes ulli 
iqqimen n Laban. 
	 37Xenni iksi Yaoqub tiseäwin n ããefãaf d tcejjart n lluz d tcejjart n dulb. Netta iqeccar daysen 
iceïïiäen d icemlalen mapend ad iffeV x ucemlal n tseäwin.  38Uca issars tiseäwin-a iqeccaren qibalt 
i wulli di taryiwin d leqwareb mani dd-yusa wulli mapend ad issu uca ammu i dewlen tthajan xmi dd-
tasen ad swen.  39Uca itthaja wulli zzat i tseäwin, xenni ulwen iseyman s icariäen u s ibeqqiäen ula d 
inni d iqarqacen.   40Uca tuVa Yaoqub ibeïïa ipuliyyen uca yarr-dd ulli s uzellif nsen Var min illan s 
icariäen d min illan d abarcan jar wulli n Laban. Uca ipäa tipemriwin nnes Var uVezdis, war tent iggi 
ak-d wulli n Laban.  41Kul amul xmi pemman inni ijehden zeg wulli, Yaoqub ittegg tiseäwin qibalt i wulli 
di taryiwin, pima ad hajen Var tseäwin.  42Maca mala ulli iäeof, war ten issars ca. Ammu tuVa inni 
iäeofen i Laban d inni ijehden i Yaoqub.  43Uca imVar wagra n weryaz-a al ïïarf. TuVa Vares aïïas n 
wulli d teyya d isemVan d ileVman d yeVyal. 

Tarewla n Yaoqub

31 1Uca isla Yaoqub awalen n tarwa n Laban inni iqqaren “Yaoqub iksi marra min tuVa n babatneV u s 
min tuVa n babatneV aqqa ikseb marra aoulli-ya  2IxÇar oawed Yaoqub Var uVembub n Laban uca 

iÇra belli war illi akis amecnaw iäennaä d fariäennaä.  3Inna SIDI i Yaoqub “Dwel Var tmurt n lejdud 
nnek u Var lall nnek, aqqa necc ad iliV akik.  4Issekk Yaoqub uca ilaVa i Rapil d Liya Var iyar Var 
wulli nnes.  5Inna asent “TtwaliV belli aVembub n babatkent war illi kidi amecnaw iäennaä niV d fariäennaä. 
Maca AREBBI n lejdud inu aqqa-t akidi.  6Kenniw tessnem belli aqqa xedmeV i babatwem s marra min 
Vari d jjehd.  7Maca babatwem iVecc ayi, ibeddel lmunet inu oecra n twalawin, maca AREBBI war d 
as isemmep pima ad ayi igg lVar.  8Mala netta inna ‘Ibeqqiäen ad ilin d lmunet nnek’, lexdenni marra ulli 
ulwen ulli s ibeqqiäen, mala inna ‘Inni s icariäen ad ilin d lmunet nnek’, lexdenni marra ulli ulwen ulli s 
icariäen.  9Ammu ikkes AREBBI lebhayem n babatwem uca iwca ayi t i necc.  10Imsar Var lweqt umi ulli 
mmeVren, gaoodeV tmuVli inu uca ÇriV di tarjit, aqqa da iwetman iVayäen inni ineqzen x wulli, tuVa-tent 
s icariäen d ibeqqiäen d iqarqacen.  11Inna ayi lmalak n AREBBI di tarjit ‘Yaoqub!’ Necc nniV ‘Aqqa-yi 
da!’  12Uca inna ‘Ndar tiïïawin nnek, xÇar, marra iwetman iVayäen inni neqzen x wulli, aqqa-ten s icariäen 
d ibeqqiäen d iqarqacen, minzi necc ÇriV marra, ÇriV marra, min d ac igga Laban.   13Necc d Arebbi 
n Bitil, mani tessgaooded amayäu u mani d ayi tewcid ij n lwaod. Kkar lexxu, teffVed zi tmurt-a, 
oqeb Var tmurt n tlalit nnek.’ ”  14Xenni arrint Rapil d Liya, nnant as “Ma din oad d tasVart niV ict n 
lwart i neccin di taddart n babatneV?  15Ma oad d aneV ipesseb amecnaw lbarrani? Aqqa netta izzenz 
aneV u netta aqqa oad iqeïïa marra leflus nneV.  16Minzi marra agra nni i ikkes AREBBI i babatneV d 
nneV i illa u n tarwa nneV. lexxu oad, egg marra min d ac inna AREBBI.” 
	 17lexdenni ikkar Yaoqub uca issgaooed tarwa nnes d temVarin nnes x ileVman.  18Uca igga deg webrid 
marra lebhayem nnes d marra agra nnes min ikseb, d lebhayem i yarbep di Fadan-Aram, pima ad 



dd-ioqeb Var Ispaq babas di tmurt n Kenoan.  19Laban irup xenni Var tirsa n tpimart nnes. Uca Rapil 
tucar ‘laãnam’ n babas.  20Uca iÇwa Yaoqub ul n Laban Aramiyu, umi war as iolim belli yarwel.  21Yarwel 
s marra min Vares. Ikkar, iÇwa iVzar uca iwejjeh s wudem nnes Var wedrar. 
	 22Uca itwassxebbar Laban deg wass wiss tlata, aqqa yarwel Yaoqub.  23lexdenni yiwi aytmas akis, 
irup awarni as abrid n seboa n wussan, ixecc xas deg wedrar n Jiload.  24Uca yus-dd AREBBI Var Laban, 
Aramiyu, di tarjit di lliret, inna as “Varek ad tessiwled s lxar niV s lVar ak-d Yaoqub.”   25Ireppeg 
xenni Laban x Yaoqub. Yaoqub tuVa iwta aqiäun nnes deg wedrar. Laban oawed iwta iqiäan nnes ak-d aytmas 
deg wedrar n Jiload.  26Xenni inna Laban i Yaoqub “Min teggid, teÇwid ayi ul uca tiwyid yessi amecnaw 
timepbas n garra?  27Mayemmi tarewled s tnuffla u tucared ayi u mayemmi war d ayi txebbared, hima ad 
cek ssqebbäeV s lefrapet, s leVnuj s wallun u s loud?  28Aqqa oad war d ayi tejjid ad sellmeV tarwa 
inu d yessi s usudem. lexxu xenni d tubbuhelya i teggid.  29Vari izemmar deg ifassen inu pima ad cek 
äarreV, maca AREBBI n babatwem issiwel akidi lliret-a inna ‘Varek ad tessiwled s lxar niV s lVar 
ak-d Yaoqub.’  30Uca am teggured, minzi dayek meÇri n taddart n babac, mayemmi d ayi tucared laãnam 
inu?”  31Yaoqub yarra, inna as i Laban “Minzi tuVa ggwedeV, nniV ‘pima war zzayi tekksed yessic s uVil.  
32Var wenni i Va tafed laãnam nnek, war ttessoizz tudart nnes! Qibalt i tawmat nneV ad tmeyyzed min illan 
nnek, arr it-idd Varek.” MaVar Yaoqub war issin belli Rapil i ten yucaren. 
	 33Uca yudef Laban deg uqiäun n Yaoqub, deg uqiäun n Liya, deg uqiäun n tnayen n tiyya uca war yufi walu. 
lami dd-iffeV zeg uqiäun n Liya, yudef Var uqiäun n Rapil.  34Maca teksi Rapil laãnam, teggi ten deg 
Varenyen n welVem uca teqqim xasen. Iqelleb Laban uqiäun marra, maca war yufi walu.  35Tenna i babas “War 
ittxeyyeq sidi inu, minzi war zemmareV ad kkareV qibalt nnek, maVar aqqa-yi s tnamit n temVarin. Uca 
yarzu, maca war yufi laãnam.  36Rexdenni ittxeyyeq Yaoqub uca imcubbec ak-d Laban. Yarra Yaoqub, inna 
i Laban “Mani illa uxeïïu inu, man wen illan d ddenb inu, mapend ad ayi teäfared s tmessi?  37Cek tbeqced 
marra leqcuo inu, min tufid zi marra lehwayej n taddart nnek? Egg iten da zzat n aytma d aytmac uca 
ejj iten ad pekmen jaraneV s tnayen idsen.  38oicrin n isegÅusa ik ic qqimeV. Tixeswin nnek d tVayäin 
nnek oemmarã war ssutmen niV necc cciV imyan n wulli nnek.  39War d ac-dd arriV min itwamezzqen, necc 
xeïãeV taxessart s yixef inu. Min itwacaren deg wass niV di lliret, aqqa zeg ifassen inu tetta-
red t.  40Aqqa odun xafi wussan min di dayi ittekkes lepmu tilmect u s lliret ttejmideV zi sqio u 
iäeã yarwel ayi zi tiïïawin inu.  41Ammu i d ayi tuVa di taddart nnek oicrin n isegÅusa. XedmeV ac 
arbeoïac n isegÅusa i tnayen n yessic d setta n isegÅusa x wulli uca tbeddled lmunet inu oecra n 
twalawin.   42Mala AREBBI n baba, AREBBI n Ibrahim d tiggwudi n Ispaq, ila war illi akidi, d ããep 
ili ad ayi tessqaded lexxu s ifassen xwan, IÇra AREBBI tamara d tumar n ifassen inu uca ideqmar 
ac iäennaä di llilet.” 
	 43Yarra Laban uca inna i Yaoqub “Tipenjirin-a d yessi, d ipenjiren-a d tarwa inu llan, d ulli-ya d 
ulli inu d marra min twalid illa inu. Min zemmareV xenni ad ggeV lexxu s yessi niV s tarwa nsent inni 
ulwent?  44Vawer oad lexxu, ad negg ij n loahd, necc d cek, ad yili d chadet jarayi d cek!”  45lexdenni 
Yaoqub iksi aÇru, igaooed it amecnaw amayäu.  46Uca inna Yaoqub i aytmas “Smunem iÇra!” Ksin iÇra 
uca ggin taqellijt uca ccin din x taqellijt nni.  47Uca Laban igga as Jirar-Sahaduta, maca Yaoqub igga 
as Jiload.  48Xenni inna Laban “Taqellijt-a ad tili d tacehhadt ass-a jarayi d cek!” X uya tuVa ilaVa 
isem nnes Jiload  49d Mizba, minzi netta inna “Ili SIDI ad ipäa jarayi d cek, xmi i Va inuffar ijjen 
x wenneäni.  50Mala tessepqared yessi niV ad tmelced timVarin nneäni x yessi, war yelli din ped i t i 
Va ittwalan, AREBBI ad yili d acehhad jarayi d cek!”  51Inna oawed Laban i Yaoqub “Aqqa da, taqellijt-
a, aqqa da amayäu wenni ssbeddeV jarayi d cek.  52Taqellijt-a d umayäu-ya ad ilin d acehhad belli 
necc war Varek-dd ÇekkwiV ca x taqellijt-a ula d cek war Vari-dd tÇekkwid ca x taqellijt-a ula 
x umayäu-ya, i lVar!   53AREBBI n Ibrahim d AREBBI n Napur, AREBBI n lejdud nsen ad ipkem jaraneV!” 
Uca Yaoqub ijjell s tiggwudi n Ispaq babas.  54lexdenni Yaoqub iVarã ict n teVarãt deg wedrar 
uca ilaVa i aytmas ad ccen aVrum. Uca ccin aVrum, ïïãen lliret nni deg wedrar. 

Aslap jar Yaoqub d oisu

32 1Uca ikkar Laban zic, issudem x tarwa nnes d yessis, ibark iten. Xenni irup Laban, ioqeb-dd 
Var wemcan nnes.  2Uca Yaoqub iïïef abrid nnes uca usint-idd lmalakat n AREBBI, lqan t-idd.  3Inna 

Yaoqub umi ten iÇra “loeskar n AREBBI d wa!” uca ilaVa isem n wemcan nni Mapanayim.  4Issekk Yaoqub 



ireqqasen zzates Var oisu umas Var tmurt n Saoir, aqqa-tt d jwayeh n Idum.  5Uca issekk iten, inna 
asen “Ammu ad tinim i sidi inu oisu “Ammu iqqar uxeddam nnek Yaoqub: Ak Laban zedVeV uca qqimeV din 
al i lexxu.  6Vari ifunasen d yeVyal d wulli d isemVan d tiyya uca ssekkeV pima ad t iniV i sidi 
inu, mahend ad afeV nniomet di tiïïawin nnek. 
	 7Uca ireqqasen dewlen-dd Var Yaoqub, nnan “Nrup Var umac oisu u netta oawed yus-dd ad cek ilqa d 
arebomya n yeryazen akis.”  8lexdenni Yaoqub tudef it tiggwudi temVar uca issqenä it lpal. Ibda 
iwdan inni akis d ulli d ifunasen d tfunasin d ileVman x tnayen n terbipin n loeskar.  9Inna “Mala yus-dd 
oisu Var ij n terbipt n loeskar, ad t iteppa, amayuz nneäni ad yarwel.”   10Xenni inna Yaoqub “A AREBBI 
n baba Ibrahim d AREBBI n baba Ispaq, a SIDI wenni d ayi innan: Dwel Var tmurt nnek d rall nnek uca 
necc ad ac ggeV mlip!   11War lliV sennej x marra lemlapet d marra atiqqi i tsexxared x ismeV nnek, 
minzi ÇwiV Lurdun s uoekkaz lami dd-ffVeV uca lexxu dewleV d tnayen n terbipin n loeskar.  12Senj ayi 
lexxu zeg ufus n oisu uma, minzi ttgwedeV balak ad dd-yas uca ad ayi isshellek ula d tyemmatin 
d tarwa!  13Uca cek tennid ‘Necc ad kik ggeV mlip, ad ggeV zzarioet nnek amecnaw ijdi n lebpar i war 
izemmar ad itwapseb zi ssibbet n ubarru nnes!’ ” 
	 14Iïïeã din llilet nni uca iksi zi min dd-yusin deg ifassen nnes d agra mapend ad t yewc d ari-
Valu i umas oisu:   15mitayn n tVayäin d oecrin n iwetma n iVayäen d mitayn-u-oecrin n txeswin d oecrin 
n icariyyen  16d tlatin n tleVmatin ulwent ak-d tarwa nsent, areboin n tfunasin d oecra n imwan d oecrin 
n teVyal d oecra n yeVyal.  17Isseodu ten Var ifassen n ixeddamen nnes, kul tapimart wepdes uca inna i 
ixeddamen nnes “odum kenniw lexxu zzat inu, ggem ttasio jar tpimart d tpimart.”  18Xenni yumur umezwar, 
inna as “Mala ad cek ilqa oisu uca isseqsa ac “Wi c yilan d mani i Va traped u umi d tina i illan 
zzatek?’   19lexdenni ini ‘D ariValu i illa n uxeddam nnek Yaoqub, wenni dd-issekk i sidi inu oisu, aqqa 
da, netta oawed yus-dd awarni aneV!’ ”  20Yumur oawed wenni d wiss tnayen, d wiss tlata inni igguren 
awarni i tpimriwin, inna “Siwlem awalen-a d ijjen i oisu, xmi t ad telqam.  21Kenniw oawed ad tinim ‘Aqqa 
da, axeddam nnek Yaoqub yus-dd awarni aneV!’ ” Minzi inna “Ad t ssareyyheV s ariValu-ya i dd-yusin 
zzat inu. Xenni awarni man aya ad ÇareV aVembub nnes, balak ad iqbel aVembub inu zzates.” 
	 22Ammu i issizzar ariValu zzates am netta iïïeã lliret nni di tesqift n terbipt n loeskar.  
23Ikkar llilet nni uca iksi tnayen n temVarin nnes d tnayen n tiyya d pidoac n tarwa nnes, iÇwa aseÇwi n 
Yabbuk.  24Yiwy iten uca isseÇwa iten yeVzar d marra min Vares yarr iten Çwan. 
	 25Maca iqqim Yaoqub wepdes u netta immuVzel ak-d ij n weryaz almi d tuffut n lefjar.  26Umi iÇra 
belli war xas iqedd ca, ipada t Var wemcan n teVruät n tmeããat nnes, mahend ad tenxuxer as-dd 
tmeããat n Yaoqub alami tuVa kis ittmuVzul.  27Inna “Ejj ayi ad rapeV, aqqa tcarä tzict.” Maca netta 
inna “War cek ttejjiV, mVir mala d ayi tbarked.”  28Uca netta inna as “Mammec d ac qqaren?” Yarra xas 
“Yaoqub.”  29Xenni inna as “War d ac qqaren oad Yaoqub, maca Israyil, minzi temmenVed ak-d AREBBI d 
iwdan uca cek tVelbed.”  30lexdenni Yaoqub isseqsa, inna “Ini ayi lexxu isem nnek!” Yarra xas “MaVar 
tesseqsid x isem inu?” Uca ibark it din.  31Uca ilaVa Yaoqub isem n wemcan nni Fanuwil, inna “Minzi ÇriV 
AREBBI aVembub deg uVembub uca ssnejmeV leomar inu.  32Uca tnedqar tfuct umi tuVa iodu x Fanuwil 
uca yuyur itzeppef zi tmeããaï nnes.  33X uya war ttetten ayt n Israyil ar ass-a zeg wezwar igdaren 
i illan di tmeããat n wadday, minzi ipada tameããaï n Yaoqub amcan nni manis inneoäeb wezwar igdaren. 

33 1Issarep Yaoqub tamuVli nnes uca iÇra aqqa da oisu d arbeomya n yeryazen akis. lexdenni 
ifarq iharmucen x Liya d Rapil d tnayen n tiyya.  2Igga tiyya d tarwa nsent Var zzat, awarni 

asent Liya d tarwa nnes u Rapil d Yusef Var äeffar qao.  3Umi netta iodu zzat i tiïtawin nsen, issjed 
Var tmurt seboa n twalawin alami dd-yiweä Var umas.  4oisu yuzzel pima ad t ilqa, idaro as, ingez 
as x yiri nnes, issudem it uca run s tnayen.  5Issgaooed tiïïawin nnes, iÇra timVarin d iparmucen nni 
uca inna “Min onan ina inni akis?” Netta yarra xas “D tarwa inni iwca AREBBI zi nniomet nnes i uxeddam nnek.”  
6Uca reppgent-idd tiyya, nitenti d tarwa nsent uca sejden.  7Treppeg-idd oawed Liya s ipenjiren nnes uca 
sejden. lexdenni iqarreb-d Yusef d Rapil uca isjed.  8Inna as “Min ixs ad yini marra abarru-ya wenni 
i lqiV?” Netta inna “Mapend ad afeV nniomet di tiïïawin n sidi inu!”  9Inna oisu “Aqqa Vari aïïas, uma inu! 
Ad yili i cek min illan nnek!”  10Inna Yaoqub “Lla, ttzawgeV cek! Mala ufiV lexxu nniomet di tiïïawin nnek, 
ksi ariValu inu zeg ifassen inu, maVar ÇriV udem nnek amecnaw axmi ÇriV udem n AREBBI uca tqebled 
xafi s lemlapet.  11Ksi, ttzawgeV cek, lbaraka inu i d ac-idd iwyeV, minzi AREBBI imãurruf akidi 
s nniomet uca necc Vari kulci. Izawg it uca iksi tt. 



	 12Netta inna “Ejj aneV ad nuyur, ad nrap. Necc ad rapeV zzatec.”  13Maca netta inna as “Sidi inu issen, 
aqqa ipenjiren-a arexfen u aqqa Vari ulli d tfunasin ulwent ssuïïuäent. Mala bnadem-a wa, waxxa illa i  
ij n nhar zeyyaren xasent aïïas, ad temmet tpimart marra.  14Ad iodu lexxu sidi inu zzat i uVembub 
n uxeddam nnek u necc ad adfeV cwayt cwayt ak-d iãuraf n leksibet i illan zzati ula ak-d iãuraf n 
ipenjiren, al dd Va yawäeV Var sidi inu di Saoir.”  15Inna oisu “Ad jjeV lexxu akik ca n iwdan inni illan 
akidi.” Inna netta “Umi ddegga? Ejj ayi ad afeV nniomet di tiïïawin n sidi inu!”  16Ammu dd-ioqeb oisu 
ass nni x webrid Var Saoir. 
	 17Uca Yaoqub iodu Var Sukkut, ibna din taddart i ixef nnes uca igga iouccuten i lebhayem nnes. S 
uya ilaVa isem n wemcan nni Sukkut.  18Uca yus-dd Yaoqub Var tendint n Cakim tenni illan di tmurt n Kenoan, 
umi dd-yusa zi Fadan-Aram uca iwta aqiäun zzat i tendint.  19IsVa ïïarf n iyyar mani iwta aqiäun nnes, 
zeg ifassen n tarwa n pamur, babas n Cakim, s mya n tepyisin n tmenyat.  20Issgaooed din ij n uoalïart 
uca ilaVa as “AREBBI d AREBBI n Israyil!” 

Asnuqqeb n Dinah zi Cakim, mmis n pamur

34 1Dina, yellis n Liya, tenni dd-tejja i Yaoqub, teffeV pima ad tarzu x yessis n tmurt.  2Cakim, 
mmis n pamur Apiwi, lpakem n tmurt nni, iÇra itt, iksi tt uca iïteã akis, issexãar itt.  

3leomar nnes ilãeq Var Dina, yellis n Liya uca netta ixs tapenjirt uca issiwel Var wul n tpenjirt.  
4Issiwel Cakim Var pamur babas, inna as “Egg illi-ya xafi d tamVart.”   5lami isla Yaoqub belli 
Cakim issexsar yellis Dina, tuVa tarwa nnes ak-d lebhayem deg iyar. Issusem Yaoqub alami dd-
oeqben nitni.  6Irup pamur, babas n Cakim Var Yaoqub, pima ad kis issiwel.  7D tarwa n Yaoqub dewlen-
dd zeg iyar uca areggben x lexbar. Yudef asen lepriq aïïas x man aya deg wul u Veäben aïïas, minzi 
igga tibuhelya-ya di Israyil umi iïïes ak-d yellis n Yaoqub. Man aya war icuwwar ca ad ittwagg.   
8Issiwel pamur akisen, inna “leomar n mmi Cakim ilãeq Var yellitwem, ttzawgeV ad as tt tewcem d 
tamVart  9uca ad tdewlem d iäewran akineV, ad aneV tewcem yellitwem, kenniw ad teksim yessitneV i 
kenniw.  10ZedVem akineV, minzi tamurt aqqa-tt zzat nwem. ZedVem u uyurem dayes uca ggem tt d agra 
i kenniw.”   11Cakim oawed inna i babas d yaytmas “Ad afeV necc nniomet di tiïïawin nwem uca ad wceV 
min d ayi i Va tinim.  12U waxxa tessdeqlem xafi lepmel aïïas n ããadaq d ssunan, aqqa necc ad wceV 
mecpal mma d ayi i Va tinim. Wcem ayi mVir tapenjirt d tamVart.”  13Arrin-dd tarwa n Yaoqub x 
Cakim d pamur, babas, s ict n tepraymect, minzi aqqa issexsar Dina ultmatsen. Nitni ssiwlen  14uca 
nnan asen “War nzemmar ad ac newc ultmatneV i weryaz wenni war ixtinen, iggur ad VarneV tili d loar.  
15Maca neccin neggur ad awem newwet lepsab, mala teggim amecnaw neccin, aqqa ad twaxetnen marra iryazen 
nwem.  16lexdenni ad awem newc yellitneV uca ad neksi neccin yessitwem, ad nezdeV akidwem, ad nili d 
ijj n lgens.  17Maca mala war d aneV teslim mapend ad txetnem, ad neksi yellitneV uca ad nuyur.”  18Qarren 
wawalen nsen mlip deg imejjan n pamur u deg imejjan n Cakim, mmis n pamur.  19Aoezri war d as icqi ad 
igg man aya, minzi netta toejb as aïïas yellis n Yaoqub u netta tuVa-t qao mweqqar di marra taddart 
n babas. 
	 20lexdenni pamur d Cakim mmis usin-dd Var tewwart n tendint nnes, ssiwlen ak-d yeryazen n tendint, 
nnan  21“Iryazen-a d imhudnen akidneV. Ejj aneV ad ten nejj ad zedVen di tmurt-a uca ad dayes uyuren. Aqqa 
da, aqqa tamurt tewseo i nitni. Neccin ad neksi yessitsen d timVarin, ad asen newc yessitneV.   22Maca 
s umtawi-a waha ad seoofen yeryazen-a pima ad kidneV zedVen pima ad dewlen d ijj n lgens, mala marra 
iryazen i illan jaraneV ad twaxetnen am mammec netwaxten neccin.  23lebhayem nsen d agra nnes d marra 
lmal nsen, ma war ttilin nneV? Ejj aneV ad ten nseooef, xenni ad zedVen akineV.”  24Marra inni dd-yusin Var 
tewwart n tendint slin i pamur d mmis Cakim uca marra iryazen inni dd-yusin Var tewwart n tendint, 
twaxetnen.  25Umi tuVa oad daysen lehriq deg wass wiss tlata, temsar, belli tnayen ipenjiren n Yaoqub, 
Simoun d Lawi, aytmas n Dina, kul ijj iksi ssif nnes uca rupen Var tendint ittbanen tehhudnen uca nVin 
marra iryazen.  26NVin pamur d Cakim, mmis, s leqäeo n ssif uca ksin Dina zi taddart n Cakim uca 
ffVen.  27D tarwa n Yaoqub usin-dd Var imettan uca keccäen tandint, minzi nitni ssexsaren ultmatsen.  
28Ksin ulli nsen d ifunasen d tfunasin nsen d yeVyal nsen d marra min tuVa di tendint u deg iyar.  29Ksin 
marra agra nnes uca iwyen-dd imepbas marra ipenjiren d temVarin nsen uca ucaren marra min tuVa di 
tudrin.  30lexdenni inna Yaoqub i Simoun d Lawi “Kenniw tessidfem ayi deg imxumbar alami dayi teggim 
di lefwapet n lewoaret ak-d imezdaV n tmurt-a, ak-d Ikenoaniyyen d Ifiriziyyen. D necc Vari drust 
n yeryazen. Mala ad munen x uzelmaä inu, ad ayi qeÇÇren, ad iliV areyyteV, necc d taddart inu.”  31Nitni 
nnan “Ma ittxeãã as ad ipseb ultmatneV amecnaw ict n lqepba?” 



Aoqeb n Yaoqub Var Bitil

35 1Uca AREBBI inna i Yaoqub “Kkar, gaooed Var Bitil uca qqim din. Egg din ij n lmedbep i Arebbi 
wenni d ac-dd ibanen umi dd-tarewled zeg uVembub n umac oisu.”  2lexdenni inna Yaoqub i lwacun nnes 

d marra inni i tuVa akis “Kksem irebbiten iVriben inni illan jarawem uca tessizdegem u tbeddlem 
arruä nwem.  3Ad nekkar, ad ngaooed Var Bitil. Necc ad ggeV din ij n uoalïar i Arebbi wenni xafi dd-
yarrin deg wass n lepsaret inu d wenni tuVa akidi deg webrid wenni uyureV.”  4Uca wcin i Yaoqub marra 
irebbiten iVriben inni tuVa Varsen d ixrazen inni tuVa deg imezzuVen nsen, Yaoqub iffar iten sadu 
tcejjart n lbelluä i tuVa zzat i Cakim.  5Xenni uyuren ssenni uca tiggwudi n AREBBI tuVa-tt x tneddam 
tinni tuVa di jwayeh i d asen-dd innäen mapend war äeffaren tarwa n Yaoqub.  6Ammu i yiweä Yaoqub Var 
Luz di tmurt n Kenoan, aqqa-tt d Bitil, netta d marra iwdan i tuVa akis.  7Uca ibna din ij n uoalïar uca 
ilaVa i wemcan nni Il-Bitil, minzi dinni i d as-dd iähar AREBBI, umi dd-yarwel zeg uVembub n umas. 
	 8lexdenni temmut Dibura, taxeddamt n Rifka uca tetwanäel swadday n Bitil, sadu tcejjart n lbel-
luä uca ilaVa isem nnes ‘Allun-Bakut’, aqqa-tt d ‘tacejjart n lbelluä n imeïïawen’.  9Iähar as-dd oawed 
AREBBI i Yaoqub umi dd-idwel zi Fadan-Aram uca ibark it  10Inna as AREBBI “Isem nnek d Yaoqub. 
Zi ssa d tsawent war ittlaVa oad isem nnek Yaoqub, maca Israyil d wa i Va yili d isem nnek.” Uca 
isemma t Israyil.  11Inna as AREBBI “Necc d Arebbi Amzemmar! Ggem lVillet, temmarnyem! Zzayek ad 
iffeV ij n lgens, wah, d ij n wegraw n legnus ad ffVen zzayek d ijelliden ad ffVen zi tojinna nnek.  12D 
tmurt-a i wciV i Ibrahim d Ispaq, i cek umi tt i Va wceV ula i zzarioet nnek awarni ac ad wceV 
tamurt-a.”  13Xenni igaooed xas AREBBI, deg wemcan mani akis issiwel.  14Yaoqub issgaooed ij n umayäu 
deg wemcan mani kis issiwel, ij n umayäu n weÇru. Izelleo xas ij n uzelleo uca ifarreV sennej nnes 
zzect.  15IlaVa Yaoqub isem n wemcan, mani kis issiwel AREBBI, Bitil. 

Axelqed n Binyamin d lmewt n Rapil 

16Rupen zi Bitil uca lami dd-usin cwayt n webrid mapend ad dd-awäen Var Ifrat, xenni tulu Rapil uca 
teVVuäed di tarwa nnes.  17Imsar, umi teVVuäed di tarwa nnes, tenna as lqabla “War tteggwed, aqqa wa 
oawed ad am yili d mmim!”  18lami zzayes iffeV bupbel, imsar, aqqa tlaVa as Bin-Uni, maca babas 
ilaVa as Binyamin.  19Ammu i temmut Rapil uca neälent tt deg webrid Var Ifrat, aqqa-tt d Baytlapm.  
20Uca igga Yaoqub ij n umayäu x wenäel nnes. D wa d amayäu n Rapil x wenäel n Rapil al wass-a. 
	 21Xenni irup Israyil, iwta aqiäun nnes x uoeddu n Migdal-oidr.  22Umi izdeV Israyil di tmurt nni, 
imsar belli Rubin irup iïïeã ak-d Bilha, tamVart n zzyada n babas, uca yiweä ad t ifhem Is-
rayil. Aqqa lexxu ayt n Israyil iwäen tenoac. 

Ayt n Yaoqub 

23D tarwa n Liya: Rubin, amenzu n Yaoqub d Simyun d Lawi d Yahuda d Issakar d Zabulun.  24D tarwa n 
Rapil: Yusef d Binyamin.  25D tarwa n Bilha, tayya n Rapil: Dan d Naftali.  26D tarwa n Zilba, tayya n 
Liya: Gad d Acir. Ina tuVa-ten d tarwa n Yaoqub inni d as-dd ixelqen di Fadan-Aram. 
	 27Uca yus-dd Yaoqub Var Ispaq babas di Mamri di Kiryat-Areboa, tenni illan d tendint n pi-
brun, mani tuVa Ibrahim izeddeV am ubarrani, uca Ispaq amenni lexxu.  28Iddar Ispaq mya-u-tmanyin n 
isegÅusa.  29Iäleq Ispaq i bupbel uca immut, Munen xas legnus nnes, iwsar, ijjiwen zi tudart uca oisu 
d Yaoqub, tarwa nnes, neälen t. 

Tarwa n oisu

36 1Ina d inni itwawalwen zi oisu, wenni illan d Idum.  2oisu iksi timVarin nnes zeg yessis n 
Kenoan: Ada, yellis n Ilun, Apitti, d Ahulibama, yellis n Ana, yellis n ãaboun, Apitti,   3d Basmat, 

yellis n Ismaoil, ultmas n Nabayut.  4Ada tulu Ilifaz i oisu uca Basmat tulu as-dd Raouwil.  5Ahulibama 
tulu Yious d Yaolam d Qurap. D ina d tarwa n oisu inni d as-dd yulwen di tmurt n Kenoan. 
	 6Uca oisu iksi timVarin nnes d tarwa nnes d yessis d marra aytbab n taddart nnes ula d lebhayem 
nnes d marra lmal nnes d marra agra nnes inni tuVa dd-ikseb di tmurt n Kenoan uca irup Var tmurt nneäni 
i iggwjen x uVembub n umas Yaoqub.  7Minzi agra nsen tuVa-t imVar al war zmiren ad zedVen jmio uca 
tamurt mani zedVen am lbarrani, war tqedd i lebhayem nsen.  8Xenni izdeV oisu deg wedrar n Saoir. 
oisu aqqa-t d Idum. 



	 9Ina d inni itwawalwen zi oisu, babas n Idum, deg wedrar n Saoir. 
	 10D ina d ismawen n tarwa n oisu: Ilifaz, mmis n Ada, tenni d tamVart n oisu, Raouwil, mmis n Basmat, 
tenni d tamVart n oisu. 
	 11D tarwa n Ilifaz tuVa-ten: Timan, Umar, ãafu, Jaotam d Qanaz. 
	 12D Timna tedwel d tamVart n zzyada n Ilifaz, mmis n oisu, tenni dd-yejjin Amalik. D ina d tarwa n 
Ada, tamVart n oisu. 
	 13D ina d tarwa n Raouwil: Nahat, Zarap, Camma d Mizza. D ina d tarwa n Basmat, tenni d tamVart n 
oisu. 
	 14D ina d tarwa n Ahulibama, tenni d tamVart n oisu, yellis n Ana, tenni d yellis n Zibyun. Nettat tulu 
Yaouc, Jaolam d Qurap i oisu. 

	 15D ina d imVaren n tarwa n oisu: tarwa n Ilifaz, amenzu n oisu: amVar Timan d umVar Umar d umVar 
ãafu d umVar Qinaz,  16d umVar Kura, d umVar Gatam, d umVar Amalak. D ina d imVaren n Ilifaz di 
tmurt n Idum, ina d tarwa n Ada. 
	 17D ina d tarwa n Raouwil, mmis n oisu: amVar Napat, d umVar Zira, d umVar Samma, d umVar Mizza. 
D ina d imVaren n Raouwil di tmurt n Idum, d ina d tarwa n Basmat, tamVart n oisu. 
	 18D ina d tarwa n Ahulibama, tamVart n oisu: amVar Yaouc, d umVar Yaolam, d umVar Qurap. D ina d 
imVaren n Ahulibama, tamVart n oisu, yellis n oana.  19D ina d tarwa n oisu d ina d imVaren nnes, aqqa-t 
d Idum. 

	 20D ina tarwa n Saoir, Apuriyu, inni d imezdaV n tmurt nni: Luïan, d Cubal, ãaboun, d oana,  21d Dicun, 
d Iãir, d Dican. Ina d imVaren n Apuriyu, tarwa n Saoir di tmurt n Idum.  22D tarwa n Luïan tuVa-ten 
Apuriyu d Himan uca tuVa Timnao d ultmas n Luïan.  23D tarwa n Cubal tuVa-ten olwan, d Manapat, d oibal, 
d Cafu, d Unam.  24D ina d tarwa n ãaboun: Aya d oana. D oana d wenni i d yufin tiyermamin di lexla, umi 
yarwes iVyal n Zibiyun babas.  25D ina d tarwa n oana: Dicun, d Ahulibama, yellis n oana.  26D ina d 
tarwa n Dicun: pamdan, d Ahban, d Yitran, d Karan.  27D ina d tarwa n Iãir: Bilhan, d Zaowan, d oaqan.  
28D ina d tarwa n Dican: ouc d Aran. 

	 29D ina d imVaren n Apuriyu: amVar Luïan, d umVar Cubal, d umVar ãaboun, d umVar oana,  30d umVar 
Dicun, d umVar Iãar, d umVar Dican. D ina d imVaren n Apuriyu olapsab imVaren nsen di tmurt n Saoir. 
	 31D ina d ijelliden inni ipekmen di tmurt n Idum qbel mma ad ipkem ujellid x ayt n Israyil:  32Bila, 
mmis n Biyur, ipkem di Idum uca isem n tendint nnes tuVa-t d Dinhaba.  33Immut Bila uca ipkem Yubab, 
mmis n Zarap zi Buãra deg wemcan nnes.  34Immut Yubab uca ipkem pucam deg wemcan nnes di tmurt n 
Timan.  35Immut pucam uca Hadad mmis n Badad wenni iVelleb x Midyan deg iyyar n Muoab, ipkem deg 
wemcan nnes. Isem n tendint nnes tuVa qqaren as oawit.  36Immut Hadad uca ipkem Samla zi Masriqa deg 
wemcan nnes.  37Immut Samla uca Cawl, zi Ripubut Var yeVzar, ipkem deg wemcan nnes.  38Immut Cawl uca 
Baol-panan, mmis n oakbur, ipkem deg wemcan nnes.  39Immut Baol-panan, mmis n oakbur uca Hadar ipkem 
deg wemcan nnes. Isem n tendint nnes tuVa qqaren as Faou d isem n temVart nnes Mahiïabil, yellis n Ma-
ïrid, yellis n Mi-Ddheb. 

	 40Ina illan d ismawen n imVaren n oisu olapsab tiqebbal nsen d imucan nsen d ismawen nsen: amVar Timna, 
d umVar oalwa, d umVar Yitit,  41d umVar Ahulibama, d umVar Ila, d umVar Finun,  42d umVar Qanaz, d 
umVar Timan, d umVar Mibzar,  43d umVar Majdiyil, d umVar oiram. D ina d imVaren n Idum olapsab 
imucan nsen, di tmurt n lmelk nsen. Wanita d Idum, aqqa-t d babas n Idumiyyen.  

Yusef itwazzenz zeg aytmas 

37 1Uca izdeV Yaoqub di tmurt n Kenoan mani tuVa izdeV babas am ubarrani. 
	 2Ina d inni itwawalwen zi Yaoqub. lami tuVa Var Yusef sbeoïac n isegÅusa yarwes ulli n 

babas ak-d aytmas. Apenjir tuVa-t ak-d tarwa n Bilha u ak-d tarwa n Zilba, timVarin n zzyada n ba-
bas uca ixebbar Yusef babas x unemmem nsen d aoeffan.  3Uca ixs Israyil Yusef qao x marra tarwa 
nnes, minzi tuVa-t Vares d mmis x tewsar nnes uca igga as arruä wepdes.  4lami Çrin aytmas belli 
babas ittexs it qao x marra aytmas, carhen t uca war zemmaren akis ssiwlen s lehna. 



	 5Uca yurja Yusef ict n tarjit, ioawd itt i aytmas u s uya nitni dewlen carhen t oad ktar.  6Inna 
asen “Slem lexxu tarjit-a tenni arjiV.  7Aqqa da, tuVa nettcedda tiqebbiäin di lwesï n iyar. U xÇar, 
taqebbiät inu tekkar, teqqim tbedd uca tiqebbiäin nwem tinni tuVa nnäent tt, sejdent i tqebbiät inu.”  
8Arrin xas aytmas “Ma ad tpekmed zeoma nican xaneV niV ad xaneV tselleäed d aselleä?” Uca carhen 
t oad ktar di ssibbet n tirja nnes d wawalen nnes.  9Uca yarja oad ict n tarjit nneäni, ioawd itt i 
aytmas, inna “Aqqa da, arjiV oad ict n tarjit nneäni. Aqqa da tafuct d uyur d pidoac n itran sejden 
ayi.”  10Ioawed itt i babas d aytmas uca babas iwebbex it, inna as “Mana tirja-ya i tarjid? Ma ad 
dd-nas jmio, necc d yemmac d aytmac, ad ac nesjed Var tmurt?”  11Aytmas usmen zzayds. Maca babas 
ioqel x wawalen-a. 
	 12Uca rupen aytmas ad arewsen ulli n babatsen Var Cakim.  13Xenni inna Israyil i Yusef “Ma war arew-
sen aytmac ulli Var Cakim? Zid, ad cek Varsen-dd ssekkeV.” Uca yarra xas “Aqqa-yi da!”  14Uca inna as 
“Rup cek, xÇar muxas llan aytmac d muxas illa ulli uca awiy ayi-dd lexbar oawed.” Ammu it issekk 
Var lewäa n pibrun uca yiweä-dd Var Cakim.  15Yufa it ij n weryaz, umi iweddar deg iyyar. Isseqsa 
t weryaz, inna “Min tarezzud?”  16Uca inna “ArezzuV x aytma. TtzawgeV cek, ini ayi mani arewsen.”  17Aryaz 
yarra “Aqqa rupen ssa, necc sliV asen qqaren ‘Ejj aneV ad nrap Var Dutan.’ ” lexdenni Yusef irup awarni 
aytmas uca ilqa ten di Dutan. 
	 18Umi nitni t Çrin zi laggwaj, qbel mma ad dd-iqarreb Varsen, moahaden äidd nnes pima ad t nVen  
19nnan ijj i wenneäni “Aqqa da, yus-dd bu-tirja!  20Zid lexxu, ejj aneV ad t nenneV uca ad t nendar deg wanu, 
ad nini ‘Ca n lwepc icca it uca ad nÇar min ilint tirja nnes.”  21Isla Rubin man aya uca iparr it zeg 
ifassen nsen, inna “War t nneqq ca!”  22Inna asen oawed Rubin “War sizzil idammen! Ndarem t deg wanu-ya 
da di lexla. War xas tteggem afus!”, pima ad t issenjem ammu zeg ifassen nsen uca ad t yarr Var 
babas. 
	 23Uca imsar, umi dd-yiweä Yusef Var aytmas, kksen as nitni arruä x Yusef, arruä aqqarqac wenni 
tuVa xas.  24Uca ïïfen t, ndaren t deg wanu. Maca anu tuVa ixwa, war tuVi dayes ca aman.  25Uca qqimen ad 
ccen aVrum, sarrhen tiïïawin nsen, zlin, ijj n uhimur n Ismaoiliyyen i dd-yusin zi Jiload. IleVman nsen 
arbun d lebzar d lefwah n balsam d mirru uca gguren ad t awyen Var Miãra.  26lexdenni inna Yahuda i 
aytmas “Man lefäer mala nenVa umatneV uca ad neffar idammen nnes?  27Vawrem, ad t nezzenz i Ismaoiliyyen, 
war ittili ufus nneV xas, aqqa d umatneV d aysum nneV.” Uca aytmas slin Vares.  28Am dd-odun tujjar n 
Midyan, jebbden u ssgaooden Yusef zeg wanu uca zzenzen t s oecrin n tepyisin n nnuqart i Ismaoiliyyen 
inni dd-yiwyen Yusef Var Miãra. 
	 29lami dd-idwel Rubin Var wanu, war din yufi Yusef oad deg wanu. Xenni icarreg arruä nnes. 

	 30Inneqleb Var aytmas, uca inna “Apenjir war din illi oad. I necc, mani i Va rapeV necc?”  31lexdenni ksin 
arruä n Yusef uca Varãen ij n wewtem n iVayäen uca marVen arruä s idammen.  32Ssekken arruä aqqarqac 
uca jjin ad t sswejden i babatsen, nnan “D wa i nufa. XÇar lexxu, ma d wah niV lla arruä n mmic.”  33Uca 
netta ioeql it, inna “Arruä n mmi i yella! Ca n lwepc icc it, Yusef s tidett itwamezzeq.”  34lexdenni 
Yaoqub icarreg arruä nnes uca yarä ict n txancet x tVardin nnes, innuri x mmis aïïas n wussan.  35Uca 
kkaren marra tarwa nnes d marra yessis mapend ad t oezzan, oad netta war ixs ad itwaoezza, inna 
“Minzi ittxeãã ayi ad dd-hwiV nnuryeV Var wenäel.” Ammu isVuy xas babas. 
	 36Uca Imidiyaniyyen zzenzen t di Miãra i Butifar, axeddam itwandeqfen n Firoun, lqebïan n ioessasen 
imezwura n loeskar. 

Yahuda d Tamar

38 1Di lweqt d ict, ibeooed Yahuda x aytmas, ihwa uca iffeV zeg webrid Var ij n weryaz d 
Adullamiti wenni umi qqaren pira.  2Uca iÇra din Yahuda yellis n ij n weryaz d Akenoani wenni 

umi qqaren Cuo. Iwy itt d tamVart uca yudef zzayes.  3Nettat teksi s ddeyset uca tulu apenjir uca 
isemma t oir.  4Uca teksi oawed s ddeyset, tulu apenjir uca isemma t Unan.  5Uca tejj-dd zi jdid 
ijj n upenjir uca tsemma t Cila. Netta tuVa-t di Kazib umi d as t-idd tulu.  6Uca Yahuda iksi ict n 
temVart i oir, amenzu nnes. Isem nnes tuVa qqarent as Tamar.  7oir, amenzu n Yahuda, tuVa-t d aoeffan 
Var tiïïawin n SIDI uca SIDI inVa it.  8lexdenni Yahuda inna i Unan “Adef x temVart n umac, mlec akis 
deg wemcan n umac, tejjed-dd zzarioet i umac.”  9Maca Unan issen belli zzarioet war tettili nnes. Uca 
ammu imsar umi yudef x temVart n umas, innVel itt di tmurt, pima war itticc zzarioet i umas.  10Min 
igga tuVa d aoeffan di tiïïawin n SIDI uca inVa it ula d netta. 



	 11Uca Yahuda inna i Tamar, taslit nnes “Qqim am tajjalt di taddart n babam, al i Va imVar Cila mmi,” 
minzi inna “Aqqa war ittmetti ula d wa amecnaw aytmas.” Uca trup Tamar, trup ad tezdeV di taddart 
n babas. 
	 12odun aïïas n wussan, xenni temmut yellis n Cuo, tamVart n Yahuda. Yahuda yarezzu ad itwaoezza 
uca igaooed Var ithimart n wulli nnes Var Timnat, netta d umedukkel nnes pira Adullami.  13oelmen as 
i Tamar uca nnan “Aqqa da, adekkwar nnem igaooed Var Timnat, ad ils ulli nnes.”  14lexdenni tekkes nettat 
xas arruä lami tt tuVa d tajjalt uca tleppef s lepjab, uca teVnes ixef nnes uca trup ad teqqim Var 
tewwart n oaynayim wenni illan deg webrid Var Timnat, minzi teÇra Cila aqqa imVar u netta tuVa war d 
as temmewc d tamVart.  15Uca iÇra itt Yahuda, ipesb itt d lqepba, minzi tuVa-tt tleppef i uVembub 
nnes.  16Uca imeyyel Var webrid Vares, inna as “Ejj ayi ad zzleV ïïarf nnem!”, minzi netta tuVa war 
issin belli nettat d taslit nnes. Nettat tenna “Min d ayi i Va tewced pima ad xafi tadfed?”  17Yarra 
“Necc ad am-dd ssekkeV ij n wewtem n iVayäen.” Tenna as “MVir ewc ayi ij n warhan, al d ayi t-idd i 
Va tessekked.”   18lexdenni inna “Man arhan i d am i Va wceV?” Nettat tenna “Txadent nnek d ttesbip nnek d 
uoekkaz i Varek deg ufus.” Uca iwc as ten, yudef xas uca teksi zzayes ddeyset.  19Uca tekkar, trup, 
tekkes xas taleppaft uca tarä arrud n tajjalt. 
	 20Uca issekk Yahuda awtem n iVayäen x ufus n umedukkel nnes Adullami, pima ad dd-yarr arhan zeg 
ufus n temVart, maca war tt yufi.  21Isseqsa iryazen x wemcan nnes, inna “ Mani tella lqepba tenni tuVa 
iqqimen x webrid Var oanayim?” Nitni arrin-dd xas “War da tuVi qao ca n lqepba.”  22lexdenni ioqeb-dd 
Var Yahuda, inna “War tt ufiV ca, ula d iryazen n wemcan nni nnan “War da tuVi qao ca n lqepba.”  23lexdenni 
inna Yahuda “Ejj itt ad tejj Vares, pima war d tili d loar xaneV. Aqqa da, necc aqqa ssekkeV iVayä-a 
uca cek war tt tufid.” 
	 24olapal awarni tlata n iyuren temsar, aqqa xebbaren Yahuda, nnan “Tamar, taslit nnek, aqqa tefãed uca 
lexxu netta aqqa-tt s ddeyset n tuqepbit.” Xenni inna Yahuda “SuffVem tt-idd aqqa teggur ad tecmeä!”   
25Umi tt-idd yiwyen Var barra, tessekk-dd ijjen Var uäekkwar nnes, mapend ad yini “Zeg weryaz n 
lepwayej-a, aqqa ksiV s ddeyset.” Tenna oad “Ini xenni, wi ilan txaäent-a d ttesbipin-a d uoekkaz-a?”  
26lexdenni Yahuda ioeql iten, inna “Aqqa-tt d taseggadt xafi, x mechal war tt wciV d tamVart i Cila 
mmi.” War iqqim issen itt oad. 
	 27Di lweqt umi d tiweä ad talu, ffVen-dd wacniwen zeg uoeddis nnes.  28Umi dd-tiweä lweqt ad tulu, 
issuffeV-dd afus n ijjen uca lqabla teksi t uca tcedd it Var ufus nnes s ij n ufilu, tenna “Wa i dd-
iffVen d amezwar.”  29lami yarra afus nnes, iban-dd umas uca tenna “Mammec teggid tennufesled!” Xak 
i yarsa unufsel. Uca semman t Fariã.  30Awarni manawya iffeV-d umas, wenni Var illa ufilu azegÅaV n 
tifest deg ufus nnes uca isemma t Zarap. 

Yusef amepäayi x taddart n Butifar

39 1Nedhen xenni Yusef Var Miãra. IsVa it Butifar, axeddam itwandeqfen n Firoun, lqebïan n 
ioessassen n loeskar, Amiãri, zeg ufus n Ismaoiliyyen inni din t yiwyen.  2TuVa SIDI ak-d 

Yusef. Netta d aryaz Vares zhar uca tuVa-t di taddart n sides, Amiãri.   3IÇra sides belli SIDI 
tuVa-t akis u belli SIDI ittessekÆaä s ufus nnes marra min tuVa ittegg.  4Ammu yufa Yusef nniomet 
di tiïïawin nnes uca igga it netta d axeddam uca yarr it d amepdayi x taddart nnes uca igga as 
deg ufus marra min Vares.  5Zeg wass min di t igga x taddart nnes u x marra min Vares, ibark 
SIDI taddart n Umiãri di ïïweo n Yusef. TuVa lbaraka n SIDI x marra min tuVa Vares, am daxel n 
taddart d barra nnes deg iyar.  6Marra min Vares, ijj it deg ifassen n Yusef, al war issin netta 
ca ktar mVir aVrum ittett. TuVa Yusef icna di ããifet nnes u udem nnes dayes aÇri. 
	 7Imsar awarni man aya, belli tamVart n sides tendar tiïïawin nnes di Yusef, tenna “Zid, ïïess 
akidi.”  8Maca netta yugi, inna i temVart n sides “Aqqa da, sidi inu war issin min illan di taddart 
lami da lliV akides. Marra min Vares, igga it deg ufus inu.  9War da ped sennej inu di taddart-a, 
illa cem, umi tellid d tamVart nnes, Mammec xenni i Va ggeV ajram am wanita uca ad ggeV ddenb ak-d 
AREBBI!”  10Ammu tuVa nettat tessawal ak-d Yusef kul ass, war Vares ittesli pima ad iïïes ïïarf 
nnes u pima ad akis yili. 
	 11Deg ij n wass temsar, umi dd-yudef di taddart pima ad igg lxedmet nnes, war tuVi din ula d ijj 
zeg aytbab n taddart.  12Xenni teïïeff it zeg warruä nnes uca tenna “Arap-dd zzel akidi!” lexdenni ijja 
as netta arruä nnes deg ufus uca yarwel, iffeV barra.  13Umi teÇra belli ijja as arruä nnes deg ufus 



uca yarwel Var barra,  14tlaVa i aytbab n taddart, tenna asen “XÇarem, aqqa netta yiwy aneV-dd aryaz 
Aoibrani, pima ad iäpec xaneV. Yus-dd netta Vari pima akidi iïïes uca necc sVuyeV s jjehd.  15Umi 
isla belli ssgaoVdeV tmijja inu uca sVuyeV, ijja Vari arruä nnes, yarwel, iffeV barra.  16Uca nettat 
tegga zzates arruä nnes, al dd-yas sides Var taddart.  17lexdenni tessiwel akis s wawalen nni d ijjen, 
tenna “Axeddam Aoibrani wenni dd-tiwyed VarneV, yus-dd Vari pima ad ayi issourra.  18Umi ssgaoodeV 
tmijja inu, sVuyeV, ijja arruä nnes Vari uca yarwel barra.”  19Sides isla i wawalen inni d as tenna tem-
Vart nnes, tenna “Ammu d ayi igga uxeddam nnek” u netta ixeyyeq aïïas.  20Iïïeff it sidi n Yusef, igga it 
di lepbes, mani tuVa imepbas n ujellid. Ammu i iqqim di lepbes. 

Yusef di lepbes 

21Maca SIDI tuVa-t ak-d Yusef uca isswiÇeä Vares s lemlapet nnes iccuren uca iwca as nniomet di 
tiïïawin n umeqqran n lepbes.  22Uca ameqqran n lepbes yarra marra imepbas inni tuVa di lepbes sadu 
ufus n Yusef. Marra min tuVa tteggen din, tuVa ittekk x ufus nnes.  23Ameqqran n lepbes war d as iqqim 
min xef i Va innehwel zi min tuVa sadu ufus nnes, minzi SIDI tuVa-t akis. Min mma tuVa ittegg netta, 
SIDI issekkwaä it. 

Yusef ifessar tnayen n tirja

40 1Imsar awarni man aya belli awarrad n ujellid n Miãra d uxebbaz dennben äidd i siditsen, 
ajellid n Miãra.  2Uca ifugem Firoun x tnayen ixeddamen itwandeqfen nnes, x umeqqran n iwarraden 

u x umeqqran n ixebbazen.  3Uca igga ten di lepbes di taddart n lqebïan n ioessasen n loeskar, di 
taddart n lepbes mani itwamneo Yusef d amepbus.  4Uca ameqqran n loesset igga Yusef d amepdayi nsen 
uca netta tuVa ittsexxar xasen. Ammu tuVa-ten ussan di lepbes.  5S tnayen idsen urjin ict n tarjit, kul 
ijjen zzaysen yurja di llilet tarjit nnes s lmeona nnes, ammu awarrad ula d axebbaz n ujellid n Miãra 
inni tuVa itwapebbsen di taddart n toessast. 
	 6Uca yus-dd Varsen Yusef x ããbep, ixÇar daysen uca iÇar tuVa ttqellqen.   7Uca netta isseqsa 
ixeddamen itwandeqfen n Firoun, inni tuVa akis di lepbes di taddart n sides, inna “MaVar barecnen 
udmawen nwem ass-a qao ammu?”  8Nitni nnan “Aqqa nurja tarjit, war da wi tt i Va ifekken.” lexdenni inna asen 
Yusef “Ma war llin ca ifessaren zi AREBBI? Iwa, oawdem ayi tent lexxu!” 
	 9lexdenni ameqqran n iwarraden ioawd tarjit nnes i Yusef, inna as “Necc di tarjit inu ÇriV tazayart 
zzati tbedd.  10Tazayart nni Vares tlata n tseäwin, ssendyent, nuwwarent u Var izekkunen nnes iban-dd 
lhebb n uäil yiweä.   11Uca lkas n Firoun tuVa-t Vari deg ufus inu uca ksiV aäil nni uca oessareV t 
di lkas n Firoun uca sseoduV lkas Var ufus n Firoun.”  12Inna as Yusef “D wa d afessar nnes: tlata 
n tiseäwin aqqa d tlata n wussan.  13Var uneggar n tlata n wussan Firoun ad ac issgaooed azellif uca 
ad ac yarr Var tsexxart nnek, ad tesseodud lkas i Firoun deg ufus nnes, am mammec teggid zzic 
lami cek tuVa d awarrad nnes.  14Maca oqel xafi xenni, xmi d ac-dd i Va yas lxar, ttzawgeV cek ad 
tegged akidi lemlahet uca oawed xafi Var Firoun uca suffeV ayi-dd zi taddart-a.  15Minzi necc 
twacareV-dd zi tmurt n Ioibraniyyen u da war ggiV x min xef d ayi i Va ggen da di leqfez. 
	 16lami iÇra umeqqran n ixebbazen belli ifessar as mlip, inna i Yusef “Ula d necc ÇriV di tarjit 
inu tlata n tsullatin s weVrum d acemlal x uzellif inu.  17Di tsullet n sennej tuVa dayes aïïas n macca 
n Firoun i igga uxebbaz uca ijäaä ttetten zi tsullet i illan x uzellif inu.”  18lexdenni yarra Yusef “D 
wa d afessar nnes. Tlata n tsullatin d tlata n wussan.  19Var uneggar n tlata n wussan ad iqess Firoun 
azellif nnek uca ad cek yayel x ict n tcejjart u ijäaä ggur ad ccen aysum nnek.”  
	 20Deg wass wiss tlata, ass n tlalit n Firoun, imsar belli issewjed ij n umensi i marra ixed-
damen nnes uca issgaooed azellif n umeqqran n iwerraden uca azellif n umeqqran n ixebbazen tuVa-t jar 
ixeddamen nnes.  21Uca netta yarra ameqqran n iwerraden Var lxedmet nnes n uwarrad, xenni iwca aVarraf 
deg ufus n Firoun.  22Maca yuyel ameqqran n ixebbazen, am mammec d as ifessar Yusef.   23Maca ameqqran 
n iwerraden war ifekkar ca di Yusef, maca ittu t. 

Tarjit n Firoun

41 1Awarni lami odun tnayen n isegÅusa yurja Firoun aqqa netta zeoma ibedd x iVzar.  2Zeg iVzar 
gaoodent-dd seboa n tfunasin, ãebpent i lxeÇrat u oemmarent s weysum, beddent heddant x 



tma.   3Uca xÇar, seboa n tfunasin nneäni ulyent-dd awarni asent zeg iVzar. Nitenti war plint i lxeÇrat, 
aqqa uzVent uca beddent zzat i tfunasin nneäni Var tma n iVzar.  4Tifunasin i war iplin i lxeÇrat, tinni 
yuzVen, ãaräent seboa n tfunasin iãebpen i lxeÇrat u tinni iccuren s weysum. lexdenni dd-ifaq Firoun. 
	 5Iïïeã oawed uca yurja twalat nneäni, aqqa iÇra zeg ict n tseïïa gaoodent seboa n tidrin ccurent u 
cnant.  6U xÇar, awarni asent iÇra seboa n tidrin qusbarent uca isscemä itent usemmid acarqi Vemyent-
dd awarni as.   7Uca seboa n tidrin yuzVen ãaräent seboa n tidrin nni iyman u iccuren. Uca ifaq-dd 
Firoun, u d ta tuVa d tarjit. 
	 8Var ããbep iban-dd belli bupbel nnes innehwel uca issekk mapend ad laVan i marra tarwa n tsep-
hart n Miãra u i marra imiVisen. Ioawd asen Firoun tarjit nnes, maca tuVa war din ped izemmar ad 
tt ifekk.  9lexdenni ameqqran n iwerraden issiwel i Firoun, inna “Deg wass-a itwaxarããeV di xeïïu 
inu.  10Umi isxeä Firoun x ixeddamen nnes, igga ayi di lepbes di taddart n lqebïan n loesset, am necc 
am umeqqran n ixebbazen.  11Necc d netta nurja ict n tarjit di lliret d ict. Kul ijj zayneV yurja tarjit 
nnes s lmeona nnes.  12TuVa din akineV ij n ubliV d Aoibrani. TuVa-t d axeddam n lqebïan n loesset. Npaja 
as tirja nneV uca ifessar aneV tent netta. I kul ijj zzayneV ifessar as tarjit nnes.  13U mammec tent 
ifessar netta, amenni i temsar. Aqqa Firoun yarra ayi necc Var lxedmet inu u netta yuyel it.” 

Yusef ifessar tarjit n Firoun

14lexdenni Firoun issekk-dd ad laVan x Yusef uca ssuffVen t-idd deVya zi lepbes. peffen as acewwaf, 
beddlen as arruä uca ammu i yudef Var Firoun.  15Inna Firoun i Yusef “Necc urjiV ict n tarjit, war 
illi wi tt i Va ifessaren. Maca aqqa sliV xak belli cek, xmi i Va teslid i tarjit, tzemmared ad tt 
tfessared.”  16Yarra Yusef x Firoun, inna “War illi ca zzayi, maca AREBBI ggur ad yarr x usenjem n 
Firoun.”  17lexdenni Firoun inna i Yusef “Di tarjit inu ÇriV ixef inu beddeV x tma n iVzar.  18Uca xÇar, 
zeg iVzar nni gaoodent-dd seboa n tfunasin oemmarent s weysum u ãebpent i lxeÇrat, heddant x tma.  
19Awarni asent seboa n tfunasin nneäni gaoodent-dd. TuVa kuccäent u war plint deg wudem, uzVent. Ammu war 
plint, oemmars war tent ÇriV di tmurt n Miãra am tekmel.  20Uca tifunasin nni yuzVen u war iplin saräent 
seboa n tfunasin timezwura imesslen.  21Umi udfent tina deg uoeddis nsent, war as arrin lbal, belli 
aqqa udfent deg uoeddis nsent, aqqa qqiment war plint am qbel. Xenni faqeV-dd.  22Xenni ÇriV di tarjit 
inu, zeg ijj n tseïïa ffVent-dd seboa n tidrin ccurent u cnant.  23Awarni asent ÇriV, aqqa gaoodent-dd 
seboa n tidrin qusbarent, uzVent, isscemä itent usemmiä acarqi.  24Uca seboa n tidrin yuzVen, ãaräent 
seboa n tidrin nni icnan. NniV t i tarwa n tsephart, maca tuVa war din ped i izemmaren ad ayi t ifessar.” 
	 25lexdenni Yusef yarra x Firoun “Tarjit n Firoun d ict n tarjit. AREBBI ibeyyen i Firoun min iggur 
ad igg.  26Seboa n tfunasin nni icnan d seboa n isegÅusa u tidrin nni icnan d seboa n isegÅusa. D tarjit 
d ict.  27Seboa n tfunasin nni yuzVen iplin tinni dd-yulyen awarni asent d seboa n isegÅusa, u seboa n 
tidrin qusbarent tinni isscemä usemmiä acarqi, aqqa-tent d seboa n isegÅusa i di Va yili laÇ.  28D 
wa d awal i nniV i Firoun. Min i Va igg AREBBI, aqqa isscen it i Firoun.  29XÇar, aqqa awarni seboa 
n isegÅusa i dd-igguren ad dd-yas waïïas n ufeyyeä n lVillet x marra tmurt n Miãra.  30Awarni as 
ad dd-asen seboa n isegÅusa n laÇ. Di marra tamurt n Miãra ad ttun marra afeyyeä n lVillet uca laÇ 
ad iteppa tamurt.  31Uca afeyyeä war ittili itwassnen oad zi ssibbet n laÇ i t-idd iäfaren, maVar 
lpal ad yili iqsep aïïas.  32Umi Firoun yurja tnayen n imuren, s minzi man aya aqqa yura t AREBBI nican 
u AREBBI aqqa ad t igg deVya.  33Ejj xenni Firoun ad igg ij n weryaz s twengint d leoqel mapend ad 
t igg x tmurt n Miãra.  34Ejj Firoun ad igg ammu: ejj ad igg imepäayen x tmurt mapend ad ksin lex-
mus n lVillet n tmurt n Miãra di seboa n isegÅusa n ufeyyeä.  35Ejj iten ad ssmunen marra loult deg 
isegÅusa iãebpen i dd Va yasen uca ad xeznen irden n imendi sadu ufus n Firoun ad t xeznen d macca 
di tneddam.  36Iggur ad yili d lexzen i tmurt i seboa n isegÅusa n laÇ inni i dd Va yasen x tmurt 
n Miãra pima tamurt war tetwateppa ca s laÇ.” 
	 37Awal-a banen-dd d lmlip i Firoun d ixeddamen nnes. 

Yusef ad ipkem x marra tmurt n Miãra
38Xenni inna Firoun i ixeddamen nnes “Mani i Va naf aryaz nneäni amecnaw wa mani izdeV Arrup n AREBBI?”  
39Uca inna Firoun i Yusef “Umi AREBBI issbeyyen ac-dd marra aya, x uya war din yelli wenni s twengint 
d amiVis amecnaw cek.  40Cek teggured ad tilid x taddart inu u i wawal nnek ad iïtao lgens inu marra, 
mVir x loarc waha ad iliV necc d ameqqran xak.”  41Yarni inna Firoun i Yusef “Aqqa da i cek ggiV x 



marra tamurt n Miãra.”  42lexdenni ikkes Firoun txaäent nnes zeg ufus nnes, igga itt deg ufus n Yusef 
uca yarä as arruä n leqïen d azdad uca igga as ssneslet n wureV deg yiri nnes.  43Issenya it di 
tkarrust wiss tnayen i tuVa Vares uca laVan zzates “Qwes”. Ammu i t igga x marra tamurt n Miãra.  
44Inna Firoun i Yusef “Necc d Firoun, nnebla cek ula d ijj mma ad igaooed ufus nnes niV aäar nnes di 
marra tmurt n Miãra.”  45IlaVa Firoun i Yusef s yisem n ãafnat-Faonip uca iwc as Asnat d tamVart, 
tenni d yellis n Futi-Farao, akehhan n Un. Uca iffeV Yusef zi tmurt n Miãra.  46TuVa Yusef mmis n tlatin 
isegÅusa lami netta ibedd zzat i Firoun, ajellid n Miãra uca iffeV Yusef zzat i Firoun uca ijul 
x marra tmurt n Miãra. 
	 47Uca tesseVmi-dd tmurt di seboa n isegÅusa s ufeyyeä.  48Issmun marra macca n seboa n isegÅu-
sa s ufeyyeä inni tuVa di tmurt n Miãra uca ixzen macca di tneddam. Macca n iyaren i d as-dd innäen 
i kul tandint, ixzen it dayes daxeldi tendint.  49Yusef ixzen aïïas n irden, nnebla lepsab am ijdi n 
lebpar i war izemmar ad tpesbed. 

Twacult n Yusef

50Qbel mma ad dd-yas usegÅas amezwaru n laÇ, mmarenyen-dd Var Yusef tnayen n ipenjiren inni d as-dd 
tulu Asnat, yellis n Futi-Farao, akehhan n Un.  51Uca ilaVa Yusef isem n umenzu Manassi, minzi inna “AREBBI 
aqqa issettu ayi marra tamara inu d marra taddart n baba.”  52Wiss tnayen ilaVa x yisem n Ifrayim, 
minzi, inna, “AREBBI igga ayi s lVillet di tmurt n lepãaret inu.” 
	 53Xenni kemmlen seboa n isegÅusa n ufeyyeä n lVillet, inni ikkin x tmurt n Miãra. 

laÇ di Miãra

54Uca bdan ad dd-asen seboa n isegÅusa n laÇ, am mammec t inna Yusef. TuVa laÇ di marra timura, maca 
di marra tamurt n Miãra tuVa dayes oad aVrum.  55Alami tuVa laÇ di marra tamurt n Miãra, issVuyy 
lgens Var Firoun x weVrum. Uca inna Firoun i marra Imiãriyyen “Rupem Var Yusef, ggem min d awem i 
Va yini!”  56Alami tuVa laÇ izelleo x marra tamurt, yarzem Yusef x marra, mani illa ca itwaxzen uca 
izzenz it i Imiãriyyen, minzi tuVa laÇ idwel imVar di tmurt n Miãra.  57Zi marra timura usin-dd 
Var Miãra Var Yusef pima ad sVen, minzi di marra timura tuVa laÇ imVar aïïas. 

Aytmas n Yusef usin-d Var Miãra i twala wiss tamewarut

42 1Uca Yaoqub yiweä iÇra belli aqqa din imendi di Miãra, xenni inna i tarwa nnes “MaVar teqqimem 
txeÇÇarem ijjen deg wenneäni?”  2Inna netta “Aqqa necc sliV belli din imendi di Miãra. Rupem 

dinni uca sVem aneV-dd ssenni imendi, pima ad neqqim neddar uca war nettmetti ca.”   3Uca hwan oecra n 
wawmaten n Yusef mapend ad rapen ad sVen irden zi Miãra.  4Maca Yaoqub war issekk Binyamin, umas n 
Yusef, ak-d aytmas, minzi inna “pima war d as ittemsar ca n lpajet d taoeffant.”  5Uca jar inni i dd-
yusin dinni, usin-dd oawed ayt n Israyil mapend ad sVen macca, minzi tuVa din laÇ di tmurt n Kenoan.  
6Yusef tuVa d lpakem x tmurt uca izzenz imendi i marra imezdaV n tmurt. Umi dd-iwäen aytmas n 
Yusef, sejden as s uVembub nsen Var tmurt.  7Yusef iÇra aytmas uca ioqel iten, maca igga ixef nnes 
qibal nsen am ij n ubarrani , issiwel akisen s leqsapet, inna asen “Manis dd-tusim?” Nnan “Zi tmurt n 
Kenoan mapend ad nseV macca.”  8Yusef, xenni, ioeql aytmas, maca nitni war t oqilen ca.   9lexdenni ifekkar 
Yusef di tirja tinni tuVa xasen yurja, inna asen “Kenniw d ixbarjiyyen i tellam, tusim-dd pima ad 
tÇarem mani tamurt war tepäi”.  10Arrin-dd xas “Lla, a sidi, oad ixeddamen nnek usin-dd mapend ad 
sVen macca.  11Marra neccin aqqa-neV d tarwa n ijj n weryaz. Aqqa-neV d iãdiqen, ixeddamen nnek war llin 
ca d ixbarjiyyen.”   12Netta yarra xasen “Lla, kenniw tusim-dd mapend ad tÇarem mani tennurzem tmurt. ”  
13Nnan nitni “Neccin d ixeddamen nnek, aqqa-neV di tenoac n wawmaten, tarwa n ijj n weryaz di tmurt n Kenoan. 
Aqqa amazuz aqqa-t ak-d babatneV u wenneäni war illi oad.”  14Inna asen Yusef “Ma war d awem t nniV, umi 
nniV ‘Aqqa kenniw d ixbarjiyyen i tellam.’ ”   15Iwa lexxu, teggurem ad tetwajarrbem x tudart n Firoun. 
Kenniw war dd-teffVem ca ssa, mVir xmi i dd Va yas umatwem amenzu danita!  16Sekkem ijj n zzaywem, 
mapend ad dd-yawi umatwem. Xenni kenniw ad tetwapebbsem uca awalen nwem ad twaqellben, ma tessiwlem 
kenniw s tidett. Mala lla, x tudart n Firoun, aqqa kenniw d ixbarrjiyyen i tellam!”  17Uca igga ten jmio 
tlata n wussan di lepbes. 



	 18Uca Var wass wiss tlata inna asen Yusef “Ggem aya, pima ad teqqimem teddarem, necc tteggwdeV 
AREBBI.  19Mala kenniw d iryazen d iãdiqen, jjem xenni ijj n tawmat zzaywem ad iqqim icarf di tad-
dart n lepbes, xenni rupem, ksim imendi mapend ad tessesqarem laÇ n aytbab n taddart nwem.  20Awyem-
dd xenni umatwem ameÇyan mapend ad twaqellben wawalen nwem, war tettmettim ca.” Uca nitni ggin amenni.  
21Uca nnan ijjen i wenneäni “S tidett aqqa neccin nexäa di tesVart n umatneV, aqqa neÇra aodaq n leomar 
nnes umi d aneV ittar arrepmet, maca war d as nesli ca! Suyenni dd-tusa lepsaret-a xaneV .”  22lexdenni 
yarra xasen Rubin, inna “Ma war d awem t nniV, umi nniV ‘War xeïïam ca ak-d upenjir-a’, maca kenniw war 
teslim ca. Fetnem aqqa idammen nnes twarezzun!”  23Nitni war ssinen belli ifhem asen Yusef, minzi tuVa 
din ij n uturjman jarasen.  24Inneqleb xasen uca isVuyy. Awarni as inneqleb-dd oawed Varsen, issiwel 
akisen, iksi jarasen Simoun uca ipebbes it zzat i tiïtawin nsen.  25Yumur Yusef mapend ad ccuren 
tixuncay nsen s irden u ad ggen tmenyat n nnuqart di kul ict n txancet nsen u wcin asen macca i webrid. 
U ammu i kisen ggin.  26Ssarbun irden nsen x yeVyal nsen uca gwejjen ssenni. 
	 27Umi yarzem ijjen zzaysen taxancet nnes pima ad issecc aVyul nnes di lmedwed, iÇra nnuqart nnes 
deg arzam n uqemmum n txancet.  28Inna i aytmas “Nnuqart inu tedwel ayi-dd. Xzar, aqqa ufiV tt da di 
txancet inu!” lexdenni ibedd asen wul, arjijen uca nnan i wayawya “Man aya i d aneV ittegg AREBBI?”  29Uca 
reppgen Var babatsen Yaoqub di tmurt n Kenoan uca oawden as marra min xasen ikkin, nnan   30“Aryaz, lpa-
kem n tmurt, issiwel akidneV s leqsapet, ipesb aneV d ixbarjiyyen n tmurt.  31Nenna as neccin “Neccin d 
iryazen d iãdiqen, oemmarã war nelli ca d ixbarjiyyen.  32Neccin d tenoac n wawmaten, tarwa n babatneV. 
Ijjen iweddar, amenzu aqqa-t ass-a ak-d babatneV di tmurt n Kenoan.”   33Uca aryaz nni, lpakem n tmurt, inna 
aneV ‘Awarni aya ad ssneV ma aqqa kenniw d imtiqqen. Ad kidi tejjem ijjen zeg aytmatwem uca ad teksim 
macca mapend ad ssesqarem laÇ n aytbab n taddart nwem, uca ffVem.  34Awyem-dd da umatwem ameÇyan, 
xenni ad ssneV belli war tellim ca d ixbarjiyyen, maca d iãdiqen uca ad awem-dd arreV umatwem uca 
ad trapem ad tjulem di tmurt.’ ”  35Umi ssexwan tixuncay nsen, pekkaren belli di kul txancet n kul ijjen, 
dayes tacyart s nnuqart nnes. Çrin nitni d babatsen ticyar s nnuqart nsen uca tudef iten tiggwudi. 
	 36lexdenni inna asen babatsen Yaoqub “Aqqa tparrmem ayi zi tarwa inu! Yusef war dd-iähar oad ula 
d Simoun uca lexxu ad tnedhem Binyamin. Marra man aya ittemsaren di leokes inu!”   37Xenni issiwel Ru-
bin Var babas, inna “Ad tenVed tnayen n tarwa inu, mala war d ac t-idd arriV. Ewc ayi t deg ufus inu, 
necc aqqa ad ac t-idd arreV!”  38Inna as “War ittrip ca mmi akiwem, aqqa umas immut, netta wepdes i 
d ayi iqqimen. Mala ileqf it ca n druct deg webrid nni i Va tekkem, ad tessehwam ccib inu s wecäan 
Var wenäel.” 

Aytmas n Yusef usin-d Var Miãra i twala wiss tnayen

43 1Uca tuVa laÇ imVar aïïas di tmurt.  2lami kemmlen ccin irden i dd-iwyen zi Miãra, alami yiweä 
babatsen inna asen “Dewlem oawed, tesVem aneV-dd cwayt n macca.”  3Xenni issiwel Yahuda, inna “Aqqa 

aryaz nni inna aneV s urekkez, inna “War tÇarrem oad udem inu, mVir mala tiwyem-dd umatwem akiwem.”  
4Mala tessekkem umatneV akineV, ggur ad nrap din uca ad ac nseV macca,  5maca mala war t tessekkid 
akidneV, xenni war neggur ad dinni nrap, minzi aryaz nni inna aneV ‘War ggur ad tÇarem oad udem inu 
mVir mala yus-dd umatwem akiwem.’  6Inna Israyil “MaVar d ayi teggim ddegga uca tennam i weryaz nni 
belli aqqa Varwem oad ij n umatwem?”  7Nitni nnan “Aryaz nni isseqsa nican xaneV d x tmurt n lexlaq nneV, 
inna ‘Ma iddar oad babatwem? Ma Varwem ca umatwem nneäni?’ Xenni noawed as t. Ma tuVa ittxeããa ad t 
nessen neccin, ad yini ‘Awyem-dd umatwem!’?”  8lexdenni Yahuda inna i Israyil babas “Sekk apenjir akidi 
uca ad nekkar ad nrap, pima ad neddar uca war nettmetti ca neccin d cek d tarwa nneV.  9Necc ad iliV d 
arhan u zeg ufus inu ad t tettared oawed. Mala war d ac t-idd arriV uca ad t ssbeddeV zzatek, 
ggur ad yili xäiV akic i lebda.  10Maolik neccin war neqqim nettraja aïïas, ad tili lexxu nedwel-dd 
tnayen n twalawin.” 
	 11lexdenni Israyil, babatsen, yarra xasen “Mala ammu itxeããa ad tili, ggem ammu uca ksim min icnan 
aïïas n tmurt di txuncay nwem, tiwyem t i weryaz nni d ariValu: cwayt n uselVaV d cwayt n tamment, 
lebzar d mirru d teVyact n pistac d lluwz.  12Ksim tnayen n tseqqar n tenoacin n nnuqart akidwem uca 
arrem s ufus nwem nnuqart i dd-ioeqben di txuncay nwem, ad taV tuVa d ca n Valaï.  13Awyem-dd oawed 
umatwem akidwem, karrem, toeqbem Var weryaz nni.  14Uca aqqa Arebbi, Amzemmar, ad awem iwc arrep-
met zzat i wudem n weryaz nni uca ad yarxu i umatwem nneäni d Binyamin. U min d ayi iqqimen necc, am 
twaparrmeV zi tarwa inu, aqqa ad zzaysen twaparrmeV!” 



	 15Xenni iwyen iryazen ariValu uca ksin deg ufus nsen tnayen n tseqqar n tmenyat n nnuqart ula d Binyamin 
uca kkaren, hwan Var Miãra uca bedden zzat i wudem n Yusef.  16Umi iÇra Yusef Binyamin akisen, inna i 
uneVlaf n taddart nnes “Sidef iryazen-a di taddart, tVarãed ca min illan i tVarãt, sewjed it, minzi 
iryazen-a ad ccen kidi Var wezyen n wass.”  17Igga weryaz am mammec d as inna Yusef uca yiwi weryaz 
nni iryazen-a Var taddart n Yusef.  18lexdenni dewlen yeryazen nni ggwden aïïas, aqa lami ten ggin di 
taddart n Yusef uca nitni nnan “X tmenyat n nnuqart i d aneV-dd idewlen di txuncay nneV twala tamezwarut 
iwyen aneV-dd da pima xenni oawed ad xaneV oefsen uca ad xaneV oeddan, xenni ad aneV ksin d isemVan s 
yeVyal nneV.”  19Qarrben-dd Var weryaz wenni igga Yusef x taddart uca ssiwlen akis Var tewwart n 
taddart,  20nnan “A sidi, neccin aqqa nican nehwa-dd d amezwar mapend ad nseV macca.  21Imsar umi dd-
niweä Var lemrap uca narzem tixuncay nneV, neÇra nnuqart di kul ijj deg warzam n uqemmum n txancet nnes, 
nnuqart nneV s lmizan nnes nican. Aqqa narr tt-idd s ifassen nneV.  22oawed niwi-dd deg ifassen nneV nnuqart 
nneäni pima ad nseV macca. Neccin war nessin wi iggin nnuqart di txuncay nneV.”  23Yarra-dd “Slam xawem, 
war teggwedem ca! AREBBI nwem d AREBBI n babatwem iwca awem ict n txabect di txuncay nwem. Aqqa 
nnuqart nwem ïïfeV tt.” Uca issuffeV Simoun Var barra, yarra asen t-idd.  24Uca issidef weryaz 
iryazen nni Var taddart n Yusef, iwca asen aman uca sirden iäaren nsen. Iwca asen oawed leolef i yeVyal 
nsen.  25U nitni sswejden ariValu i Yusef wenni igguren ad dd-yas Var wezyen n wass, minzi nitni slin 
aqqa ad ccen aVrum dinni. 
	 26lami dd-yudef Yusef Var taddart, wcin as-dd ariValu di taddart uca sejden as Var tmurt.  
27Isseqsa ten x mammec llan uca inna “Mammec illa babatwem awessar i xef tessiwlem? Ma aqqa oad 
iddar?”  28Nitni arrin-dd “Mlih i yella ismeV nnek, babatneV, netta oad iddar.” Uca ssehwan izellifen 
nsen uca sejden as.  29Netta issgaooed tiïïawin nnes uca iÇra Binyamin, umas zeg yemmas, inna “Ma d wa 
d umatwem ameÇyan minxef d ayi tessiwlem?” Xenni inna “Ad xak ipinn AREBBI, a mmi!”   30Yusef iffeV xenni 
deVya, minzi tapnint nnes x umas tuVa temVar. Yarzu x temcant mani i Va isVuyy uca yudef deg ij n wexxam 
uca isVuyy din.  31Issird udem nnes, uca iffeV-dd Var barra, iïïef deg ixef nnes, inna “Qedmem aVrum.”  
32Uca nitni sswejden as i netta wepdes u i nitni wepedsen ula i Imiãriyyen inni akis ccin wepedsen, minzi 
Imiãriyyen war zemmaren ad ccen aVrum ak-d Ioibraniyyen, minzi d man aya d joifect Var Imiãriyyen.  
33Uca ccin zzat i wudem nnes, amenzu deg wemcan nnes olapsab tasVart n tmenzut nnes uca ameÇyan deg wemcan 
nnes olapsab temÇi nnes. TuVa iryazen ttbehten xeÇÇaren ijjen deg wenneäni.  34Uca netta iqeddem asen zi min 
tuVa illan zzates, maca tasVart n Binyamin tuVa-tt xemsa n tseqqar ktar zi tseqqart n marra idsen. 
Uca swin nitni uca kkaren akis. 

Yusef ad igg ij n valstrik

44 1Issekk Yusef Var umepäayi n taddart nnes, inna as “oemmar tixuncay n yeryazen nni s macca 
marra min zemmaren ad ksin, egg nnuqart n kul ijj deg warzam n uqemmum n txancet nnes.  2Uca 

sars lkas inu, lkas n nnuqart, deg warzam n uqemmum n txancet n umeÇyan, ak-d tmenyat n nnuqart i yarden 
nnes.” Uca igga am mammec d as inna Yusef.  3Var ããbep umi dd-yeffu lhal, jjin iryazen ad uyulen ak-d 
yeVyal nsen.  4Umi ffVen nitni zi tendint, tuVa oad war iggwijen ca, inna Yusef i umepäayi nnes “Kkar, 
äfar iryazen nni uca, xmi xasen i Va teodud, ini asen ‘MaVar dd-tarram lxar s lVar?  5Ma war illi 
d wa d lkas i zi isess sidi inu u s wa i zi isscan min i Va imsaren tiwecca? Aqqa teggim lVar 
di min teggim.’ ” 
	 6Am ten ioeddu, inna asen awalen-a beddat.  7Nitni arrin xas “Mayemmi iqqar sidi nneV awalen-a? oem-
marã ad ggen ixeddamen nnek man aya.  8Aqqa da, nnuqart i nufa deg warzam n uqemmum n tixuncay nneV, aqqa 
narr ac tt-idd zi tmurt n Kenoan. Mammec oad i Va negg ad nacar nnuqart niV ureV zi taddart n sidi 
nnek?  9Wi Var t Va naf zeg ixeddamen nnek, ad immet uca neccin oawed ad nili d isemVan n sidi inu!”  10Inna 
netta “Xenni lexxu ad yili am min iqqar wawal nwem. Wenni Var t Va naf, d netta i Va idewlen d ismeV inu, 
maca kenniw ad tilim d ifurra.”  11Uca kul ijj zzaysen iqelleq ad issars taxancet nnes di tmurt uca 
marra idsen arezmen taxancet.  12Uca netta ifettec iten, ibda zeg umeqqran u ikemmel zeg umeÇyan uca 
itwaf lkas di txancet n Binyamin. 
	 13lexdenni carrgen arruä nsen uca kul ijj issarbu oawed x weVyul nnes, uca oeqben Var tendint.  14Uca 
yiweä Yahuda ak-d aytmas Var taddart n Yusef, wenni tuVa oad simant nnes din, uca wäan as Var tmurt 
zzat i uVembub nnes.  15Inna asen Yusef “Mana cVel-a i teggim? Ma war tefhimem ca belli ij n weryaz 
amecnaw necc, iggur ad xas ikacef nican?”  16lexdenni inna Yahuda “Min i Va nini i sidi nneV d min i Va nini 
niV s minzi i Va nsegged ixef nneV? AREBBI iqelleb ddenb n ixeddamen nnek, aqqa da, neccin d isemVan 



n siditneV, neccin d wi Var itwaf lkas.”  17Maca netta yarra “oemmarã necc ad ggeV aya! Aryaz wenni 
Var itwaf lkas, netta ad yili d ismeV inu, maca kenniw rupem di lehna Var babatwem.” 
	 18lexdenni Yahuda yiweä Vares, inna “A sidi inu, ttzawgeV cek ad issiwel ismeV nnek ij n wawal deg 
umezzuV n sidi inu uca nnebla asxeä nnek x ismeV nnek, aqqa cek amecnaw Firoun.  19Sidi inu isseqsa 
isemVan nnes, inna ‘Ma Varwem tababat niV tawmat?’  20Uca neccin narra x sidi inu ‘Aqqa VarneV babatneV d 
awessar, d ij n upenjir, wenni d as-dd itwaxelqen x tewsar nnes, d amazuz oad. Umas immut, netta iqqim 
wepdes zi yemmas, uca babas ittexs it.’  21Uca cek tennid i ixeddamen nnek ‘Awyem t-idd da Vari, pima 
ad t ÇareV s tiïtawin inu.’  22Uca neccin nenna i sidi nneV ‘War izemmar upenjir ad yejj babas, minzi 
mala ijja it, babas ad immet.’  23Xenni tennid i isemVan nnek ‘Mala umatwem amazuz war dd-yusi akiwem, 
war tÇarrem oad udem inu.’  24Uca lami ngaooed Var baba, axeddam nnek, nesseodu as awalen n sidi nneV.  
25Uca babatneV inna ‘oeqbem oawed mapend ad tesVem cwayt n macca.’   26Neccin narra ‘War nzemmar ad nrap. 
Maca mala umatneV irup akidneV, ad nrap, minzi war nzemmar ad nÇar udem n weryaz nni, mVir mala aqqa 
kidneV umatneV ameÇyan.’  27lexdenni axeddam nnek, babatneV, inna aneV ‘Kenniw tessnem belli tnayen n tarwa i 
d ayi-dd tulu temVart inu.  28IffeV ijjen zi Vari uca nniV: Aqqa s tidett itwamezzeq! U al lexxu oad 
war t ÇriV.  29Mala oawed teksim ayi wa uca imsar ca n druct, ad tessehwam ccib inu s wecäan Var 
wenäel!’  30lexxu xenni, mara rupeV necc Var uxeddam nnek, baba, uca apenjir war illi akidi, - leomar 
nnes ilãeq Var leomar n babas -  31aqqa iggur ad immet xmi i Va iÇar apenjir war illi, uca isemVan 
nnek ad ssehwan ccib n uxeddam nnek, babatneV, s wecäan Var wenäel.  32Aqqa zeoma ismeV nnek d arhan 
i upenjir-a Var baba umi inna ‘Mala war d ac t-idd arriV, lexdenni necc ad iliV d amednub i baba i 
lebda!’  33Iwa lexxu, ejj axeddam nnek ad iqqim deg wemcan n upenjir-a am ismeV Var sidi inu uca ejj 
apenjir ad irap ak-d aytmas!  34MaVar mammec i Va ggeV ad rapeV Var baba mala war kidi apenjir-a, 
ma war ggureV ad aregbeV x lempayen i Va ikken x baba?” 

Yusef issargeb ixef nnes i aytmas

45 1lexdenni war izemmar oad Yusef ad iïïef ixef nnes zzat i inni akis marra uca ilaVa “SuffVem 
marra inni akidi da!” War iqqim ped akis lami isscen Yusef i aytmas min iona.  2lexdenni yarxu 

tmijja nnes s iVuyyan s jjehd, alami d as slin Imiãriyyen ula d taddart n Firoun tesla aya.   3Inna 
Yusef i aytmas “Necc d Yusef! Ma iddar oad baba? Aytmas war zemmaren ad xas-dd arren, minzi 
tuVa ggweden zzayes.  4lexdenni inna Yusef i aytmas “Qarrbem-dd lexxu Vari!” Uca nitni qarrben-dd 
Vares. Inna xenni “Necc d Yusef umatwem wenni tezzenzem i Miãra.  5lexxu oad, war kessim s wemnus u 
war tejjam axeyyeq di tiïïawin nwem umi d ayi tezzenzem da, aqqa i uheïïu n tudart nwem i d ayi-
dd issekk AREBBI zzatwem.  6Aqqa lexxu oad tnayen n isegÅusa n laÇ di tmurt uca aqqa iqqim oad 
xemsa n isegÅusa war daysen ttilin tyarza niV tmeyra.  7Maca AREBBI issekk ayi-dd zzatwem, pima 
ad awem sswejdeV amcan i ij n uoarric di tmurt u pima ad päiV tudart nwem i ij n usenjem imVar.  
8Ammu lexxu, kenniw war d ayi-dd tessekkem ca da, maca AREBBI d wenni i d ayi iggin d tababat i 
Firoun d sidi n marra taddart nnes d lpakem di marra tamurt n Miãra.  9Qellqem deVya, trupem Var 
baba, inim as ‘Ammu i iqqar mmic Yusef ‘AREBBI igga ayi d sidi n marra Miãra, Arap-dd Vari, 
war tteogiz.  10Ad tzedVed di tmurt n Jasan ad tilid zzati, cek d tarwa nnek, d tarwa n tarwa nnek, d 
wulli d ifunasen d tfunasin ula d marra min Varek.  11U din ad awem ggeV arzeq, minzi ad din ilin oad 
xemsa n isegÅusa n laÇ, hima war tetteäoifem, kenniw lla, taddart nwem lla, ula d marra min Varwem 
lla.  12Xzar, kenniw ula d uma Binyamin tettwalam s tiïïawin nwem, aqqa d necc i kidwem issawalen.  
13oelmem i baba x marra aoulli inu di Miãra d x marra min teÇrim. Qellqem deVya, tiwyem-dd baba 
da.”  14Uca ingez x yiri n Binyamin umas, ilu uca Binyamin ilu x yiri nnes.  15Issudem marra aytmas, ilu 
xasen. Awarni man aya ssiwlen akis aytmas. 
	 16lami tesla taddart n Firoun lexbar-a, nnan “Aytmas n Yusef usin-dd!” tuVa-t d lexbar asebpan di tiïïa-
win n Faroun d ixeddamen nnes.  17Inna Firoun i Yusef “Ini i aytmac ‘Ggem aya: sarbum zwayel nwem uca gaoodem, 
rupem Var tmurt n Kenoan.  18Ksim-dd babatwem d rall nwem, tusim-dd Vari uca aqqa ad awem wceV lemlip 
n tmurt n Miãra uca ad teccem zi min icnan n tmurt.  19D man aya i xawem umureV, ggem aya: ksim zi tmurt 
n Miãra ikarruten i ipenjiren nwem u i temVarin nwem, awyem-dd zzayes babatwem uca asem-dd da.  20War 
tejjim tiïïawin nwem ad sspissfent i ddenb nwem, minzi lemlip n tmurt n Miãra ad yili nwem.” 
	 21Uca ammu i ggin ayt n Israyil. Iwc asen Yusef ikarruten x wawal n lumur n Firoun uca iwca asen 
macca i webrid.  22Iwca i kul ij zzaysen wepdes arruä d jdid, maca i Binyamin iwca as teltmya n 



iqariäen n nnuqart d xemsa n tyuya n warruä n jdid.   23U ammu oawed issekk i babas oecra n yeVyal ccu-
ren s min ifarzen n Miãra u oecra n teVyal ccurent s irden d weVrum d macca i babas xmi i Va yili i 
webrid.  24Iqebbeä aytmas uca rupen, inna asen netta “War ttmenVim ca deg webrid.”  25Gaooden zi Miãra, 
iwäen Var tmurt n Kenoan Var Yaoqub babatsen.  26Wcin as lexbar, nnan “Yusef aqqa iddar oad, wah, aqqa-t 
d sidi n marra tamurt n Miãra.” Xenni isxef wul nnes, minzi war ten yumin ca.  27Umi d as oawden marra 
awalen n Yusef inni i d asen inna u lami iÇra ikarruten inni dd-issekk Yusef pima ad t awyen, ioqeb-dd 
bupbel n babatsen Yaoqub.  28Uca inna Israyil “Kfa! Yusef mmi aqqa oad iddar! Ad rapeV uca ad t ÇarV 
qbel ma ad mteV!” 

Aytmas n Yusef usin-d Var Miãra ak-d Yaoqub

46 1Uca irup Israyil s marra min Vares uca yiweä Var Birsiba, iqeddem din tiVarãa i AREBBI 
n babas Ispaq.  2Uca issiwel AREBBI i Israyil di lewhi di llilet, inna “Yaoqub, Yaoqub!” uca 

inna netta “Aqqa-yi da!”  3Inna “Necc d Arebbi, AREBBI n babac. War tteggwed mapend ad tehwid Var 
Miãra, minzi necc ad cek ggeV din d ij n lgens imVar.  4Necc ggureV ad kik hwiV Var Miãra uca necc 
oawed ad ad cek ssgaoodeV u Yusef iggur ad xak issars ifassen nnes x tiïïawin nnek.” 
	 5Ikkar Yaoqub, iffeV zi Birsiba uca tarwa n Israyil ksin babatsen Yaoqub d ipenjiren nsen d 
temVarin nsen deg ikarruten inni dd-issekk Firoun mapend ad t yawi.  6Ksin lebhayem nsen d wagra inni 
yarebpen di tmurt n Kenoan uca iwäen Var Miãra, Yaoqub d marra zzarioet nnes akis:  7tarwa nnes d 
tarwa n tarwa nnes inni tuVa akis, yessis, d ipenjiren n yessis, aqqa yiwi akis marra zzarioet nnes 
Var Miãra. 

Tarwa n Yaoqub

8D ina d ismawen n ayt n Israyil, inni yudfen di Miãra: Yaoqub d tarwa nnes. D amenzu n Yaoqub: Rubin. 

	 9D tarwa n Rubin: panuk d Fallu d Hiãrun d Karmi. 
	 10D tarwa n Cimoun: Yimuwil d Yamin d Uhad d Yakin d ãupar d Cawul, mmis n ict n temVart tkenoanit. 
	 11D tarwa n Lawi: Jircun d Quhat d Mirari. 
	 12D tarwa n Yahuda: oir d Unan d Cila d Fariã d Zarap. Maca oir d Unan mmuten di tmurt n Kenoan. 
D tarwa n Fariã tuVa-ten piãrun d pamul. 
	 13D tarwa n Isakkar: Tulao d Fawwa d Jub d Simrun. 
	 14D tarwa n Zabulun: Sarad d Ilun d Yapalwil. 
	 15D ina d tarwa n Liya, tulu as-dd i Yaoqub di Fadan-Aram, uca oawed yellis Dina. Marra tarwa nnes 
d yessis d tlata-u-tlatin n leomur. 

	 16D tarwa n Jad: ãifyun d pajji d Cuni d Aãbun d oiri d Arudi d Arwili. 
	 17D tarwa n Acir: Yimna d Yiswi d Barioa d Carap, ultmatsen. D tarwa n Barioa: pabir d Malkiyil. 
	 18D ina d tarwa n Zilba, tenni iwca Laban i yellis Liya. Nettat tejj-dd ina i Yaoqub, ina seïac n le-
omur. 

	 19D tarwa n Rapil, tamVart n Yaoqub: Yusef d Binyamin. 
	 20Uca twaxelqen-dd i Yusef di tmurt n Miãra Manassi d Ifrayim, inni i d as-dd tulu Asnat, yellis 
n Fuïi-Farao, akehhan n Un. 
	 21Uca tarwa n Binyamin: Balao d Bakir d Acbil d Jira d Naoman d Ipi d Ruc d Muffim d puffim d 
Ard. 
	 22Ina tuVa d tarwa n Rapil, inni i d as-dd yulwen i Yaoqub, marra arbeoïac n leomur. 

	 23D tarwa n Dan: pucim. 
	 24D tarwa n Naftali: Yapaãwil d Juni d Yiãru d Callim. 
	 25D ina d tarwa n Bilha, tenni i d as iwca Laban i Rapil yellis. Tejja as-dd ina i Yaoqub, ina marra 
seboa n leomur. 



	 26Marra leomur inni i dd-yusin ak-d Yaoqub Var Miãra i dd-iffVen zi tejoinna nnes, nnebla timVa-
rin n tarwa n Yaoqub, ina marra setta-u-settin n leomur.  27D tarwa n Yusef inni i d as-dd itwaxelqen 
di Miãra, aqqa tnayen n leomur. Marra leomur n taddart n Yaoqub inni yudfen Var Miãra, tuVa-ten di 
seboin. 

Israyil yiweä-d Var Miãra

28Uca issekk Yahuda zzates Var Yusef pima ad isscen abrid zzates Var Jasan uca iwäen Var tmurt 
n Jasan.  29Xenni idhen akarru nnes uca igaooed Var Jasan mapend ad ilqa Israyil babas. Umi d as imel 
ixef nnes, ingez as x yiri, isVuyy x yiri nnes aïïas.  30lexdenni inna Israyil i Yusef “lexxu zemmareV 
ad mteV necc lexxu, aqqa ÇriV aVembub nnek, aqqa oad teddared!”  31Xenni inna Yusef i aytmas u i aytbab 
n d taddart n babas “Ad gaoodeV ad iniV i Firoun, ad iniV ‘Aytma d taddart n baba, inni illan di 
tmurt n Kenoan, aqqa usin-dd Vari.  32Iryazen d iniltan n wulli tuVa ceVlen ixef nsen ak d lebhayem. Aqqa 
iwyen-dd ulli nsen d ifunasen d tfunasin nsen d marra min Varsen.  33Umi d awem-dd ilaVa Firoun uca ad 
awem yini ‘Min tetteggem di lxedmet nwem?’,   34lexdenni inim ‘Ixeddamen nnek d iryazen inni iceVlen ak-d 
lebhayem zi temÇi nsen alami d lexxu, neccin ula d lejdud nneV’, pima ad tzedVem di tmurt n Jasan, 
minzi Imiãriyyen ttoiffan marra iniltan n wulli.” 

Israyil ad izdeV di Jasan

47 1U lami dd-yusa Yusef, ixebbar Firoun, inna as “Baba d aytma d wulli nsen d ifunasen d tfunasin 
nsen d marra min Varsen, aqqa usin-dd zi tmurt n Kenoan. xÇar, aqqa-ten di tmurt n Jasan.  2Uca 

ixäar ca zeg aytmas, xemsa n yeryazen, iqeddem as ten i Firoun.  3Xenni inna Firoun i aytmas “Min teona 
lxedmet i tetteggem?” Nitni arrin x Firoun “Ixeddamen nnek d iniltan n wulli, amecnaw lejdud nneV.”  4Nnan 
oawed i Firoun “I tzeddiVt di tmurt-a am ibarraniyyen i dd-nusa, minzi war yelli wefsu i wulli n 
ixeddamen nnek, minzi laÇ iqsep di tmurt n Kenoan. Xenni, nettzawg i cek, ejj ixeddamen nnek ad zedVen di 
tmurt n Jasan!”  5lexdenni Firoun issiwel ak-d Yusef, inna “Babac d aytmac usin-dd Varek.   6Tamurt 
n Miãra aqqa-tt nnek marra. Ejj babac d aytmac ad zedVen di tmurt isebpen, ejj iten ad zedVen di 
tmurt n Jasan uca mala tpekkared belli aqqa jarasen iryazen iwengiten, ggem ten d imepäayen n lebhayem 
inu.”  7Uca Yusef indeh babas, iqeddem it i Firoun uca Yaoqub ibarek Firoun.  8Inna Firoun i Yaoqub 
“Mechal Varek n isegÅusa?”  9Yaoqub yarra x Firoun “Mya-u-tlatin n isegÅusa i ddareV d abarrani. 
Ussan n isegÅusa n tudart inu udrusen u ccuren s lVar. War iwiäen ca wussan n isegÅusa n tudart n 
lejdud inu deg wussan n lVurba nsen.”  10Yaoqub ibark Firoun uca iffeV ssenni zzat i wudem n Firoun. 
	 11Ammu i isscen Yusef tazeddiVt i babas d aytmas, iwc asen tasVart di tmurt n Miãra, di 
lemlip n tmurt, di tmurt n Ramisis am mammec t yumur Firoun.  12U ioewwel Yusef babas d aytmas d 
marra taddart n babas s weVrum, ula iseyman. 

Aseyyar n Yusef di lweqt n laÇ

13AVrum tuVa war illi di tmurt marra, minzi laÇ tuVa iqsep aïïas, al lami tiweä tmurt n Miãra d 
tmurt n Kenoan fennant s laÇ.  14Uca iyru Yusef marra nnuqart nni illan di tmurt n Miãra d di tmurt n 
Kenoan i imendi i isVin. Igga Yusef nnuqart nni di taddart n Firoun.  15Umi kemmlen iqariäen n nnuqart 
zi tmurt n Miãra d tmurt n Kenoan, usin-dd marra Imiãriyyen Var Yusef nnan “Ewc aneV aVrum, maVar 
mayemmi i Va nemmet zzatek? War din oad bu nnuqart.”  16Yusef inna “Wcem xenni lmal nwem. Mala war 
Varwen bu nnuqart oad, xenni necc ad awem wceV macca di leowayed n lebhayem nwem.”  17Nitni iwyen-dd 
lmal Var Yusef uca Yusef iwc asen aVrum di leowayed n iysan, n wulli, n ifunasen d tfunasin u n zwayel 
uca ioewwel iten s weVrum di leowayed n marra lebhayem nsen deg usegÅas nni. 
	 18Umi iodu usegÅas nni, usin-dd Vares deg usegÅas wiss tnayen uca nnan as “War netteffar ca x 
sidi nneV belli aqqa iqariäen n nnuqart qäan uca lebhayem aqqa-tent deg ufus n sidi inu. War iqqim walu 
zzat i wudem n sidi nneV, mVir arrimet nneV d iyaren nneV.  19Mayemmi i Va nemmet zzat i tiïïawin nnek, 
ula d neccin ula d tamurt nneV? SeV aneV, teãVed tmurt nneV i weVrum uca neccin d tmurt nneV ad nili d 
isemVan n Firoun. Ewc aneV zzarioet pima ad neddar war nettmetti ca uca tamurt war teddikÆil d 
amessuci!” 



	 20lexdenni isVa Yusef marra tamurt n Miãra i Firoun, minzi Imiãriyyen zzenzen marra idsen iyar 
nsen, minzi tuVa laÇ iqsep xasen. U ammu i tedwel tmurt d agra n Firoun.  21Uca issmuïïi lgens zeg 
uneggaru n weymar al aneggaru nneäni n weymar n Miãra Var tneddam.  22MVir tamurt n ikehhanen war tt 
isVi ca. Aqqa ikehhanen Varsen ict n lmunet zi Firoun, nitni ttetten tasVart nsen tenni i d asen iwca 
Firoun. X uya war zzenzen ca tamurt nsen.  23Xenni inna Yusef i lgens “Aqqa da, ass-a necc sViV kenniw 
ula d tamurt nwem i Firoun. XÇarem, aqqa da zzarioet nwem mapend ad zzayes tzaroem tamurt.  24Zi 
lVillet ad tewcem taxemmast i Firoun u areboa n tseqqar i iqqimen ad ilint i yixef nwem d zzarioet 
i iyar uca ad ilint mapend ad zzayes teccem ak-d aytbab n taddart nwem u oawed mapend ad zzayes 
ccen ipenjiren imeÇyanen nwem.  25Nitni nnan “Cek tessnejmed tudart nneV. Ejj aneV ad naf nniomet di tiïïawin 
n sidi inu uca neccin ad nili d isemVan i Firoun.”  26Xenni Yusef igga aya d taVilt i din illan al ass-a 
x tmurt n Miãra: ict n txemmast ad tili i Firoun. MVir iyaren n ikehhanen war dwilen ca i Firoun. 

lmewt n Yaoqub tudes-d

27Ammu i izdeV Israyil di tmurt n Miãra, di tmurt n Jasan, mellken dayes uca wcin lVillet uca ktaren 
s ij n cckel imVar.  28Iddar Yaoqub di tmurt n Miãra seboïac n isegÅusa uca tuVa ussan n Yaoqub, 
isegÅusa n tudart nnes, mya-u-seboa-u-areboin n isegÅusa.  29Umi dd-iwäen wussan i Israyil ad 
immet, ilaVa x Yusef mmis, inna as “Mala ufiV nniomet di tiïïawin nnek, ttzawgeV cek, ad tegged afus 
nnek sadu tameããaï inu uca egg akidi s lmeoruf d ttiqqet u war d ayi neïïel ca di Miãra,  30maca 
ad ïïãeV ak-d lejdud inu. Awi ayi zi Miãra uca näel ayi deg wenäel nsen. Yarra xas “Necc ad ggeV min 
tennid!”  31Uca inna as “Jall ayi!” uca ijjull as. lexdenni isjed Israyil x uzellif n qama. 

Yaoqub ad ibarek tarwa n Yaoqub

48 1Awarni man aya ittemsar, lami itwanna i Yusef “XÇar, aqqa babac iplec!” Xenni iksi akis tnayen 
n tarwa nnes Manassi d Ifrayim.  2Xebbaren Yaoqub uca inna “XÇar, aqqa mmic Yusef ad Varek 

dd-yas!” lexdenni Israyil igga ul deg ixef nnes uca ikkar iqqim x qama.  3Xenni inna Yaoqub i Yusef 
“Arebbi, Amzemmar, aqqa iban ayi-dd di Luz, di tmurt n Kenoan u aqqa Netta ibark ayi.  4U aqqa netta 
inna ayi “Xzar, necc ggureV ad cek arreV ad tegged lVillet uca ad cek ssktareV, ad cek ggeV d ij 
n wegraw n legnus, ad d ac wceV tamurt-a u i zzarioet nnek awarni ac d lwart i lebda.  5Uca lexxu, 
aqqa tnayen n tarwa nnek, Ifrayim d Manassi, inni d ac-dd itwaxelqen di tmurt n Miãra qbel mma ad 
Varek-dd aseV Var tmurt n Miãra, aqqa-ten inu, amecnaw Rubin d Simoun i illan inu.  6Maca inni i dd Va 
yasen awarni asen, ad ilin nnek. Ad twasemman x isem n aytmatsen di lwart nsen.  7Minzi umi dd-usiV zi 
Fadan-Aram, temmut Rapil zzati di tmurt n Kenoan deg webrid, lami tuVa oad war tiggwij x Ifrata. 
NeäleV tt din deg webrid Var Ifrata, aqqa-tt d Baytlapm.  8Uca Israyil iÇra tarwa n Yusef uca inna 
“Min onan ina?”  9Yarra Yusef x babas “D tarwa inu i d ayi iwca AREBBI danita”. Inna as “Qarrbem-dd 
lexxu Vari uca ad asen barkeV!”  10Uca tiïïawin n Israyil tuVa äeofent s tewsar, war iqqim ittwala. 
Issqarreb as ten-dd, xenni issudem iten, idarreo asen.  11Inna Israyil i Yusef “War fekkareV ad 
ÇareV oad udem nnek, xÇar aqqa AREBBI igga ayi oad ad ÇareV zzarioet nnek!”  12lexdenni ijja Yusef 
ad dd-äaren x ifadden nnes uca isjed aïïas s wudem nnes Var tmurt.  13Yusef iksi ten s tnayen idsen, 
Ifrayim s ufusi nnes arendad n uzelmaä n Israyil d Manassi s uzelmaä nnes arendad n ufusi n Israyil 
uca issqarb as ten-dd.  14lexdenni isswiÇeä Israyil yeffus nnes, issars it x uzellif n Ifrayim, 
wenni tuVa d ameÇyan, d uzelmaä nnes x uzellif n Manassi. Issars ammu ifassen nnes mammec nneäni, waxxa 
Manassi tuVa-t d amenzu.  15Ibark Yusef, inna “D AREBBI wenni umi lejdud inu, Ibrahim d Ispaq, uyuren 
zzates, AREBBI, wenni illan d anilti inu zeg wami lliV al ass-a,  16Lmalak, wenni i d ayi issnejmen zi 
marra tuoeffna, ili netta ad ibark ipenjiren-a uca ili ad itwalaVa isem inu daysen ula d isem n lejdud 
inu, Ibrahim d Ispaq, ad mmarenyen am iselman al dewlen d ij n ubarru n legnus di lwesï n tmurt!” 
	 17Umi iÇra Yusef, belli babas igga afus afusi nnes x uzellif n Ifrayim, tuVa tt d ict n leolamet 
war tepli Vares di tiïïawin nnes uca issgaooed afus n babas, pima ad t ibeddel zeg uzellif n 
Ifrayim Var uzellif n Manassi.  18Inna Yusef i babas “Maci ammu, a baba inu, minzi d wa d amenzu, egg 
afusi nnek x uzellif nnes.”  19Maca babas war ixs ca, inna “SsneV, a mmi inu, ssneV. oawed netta ad idwel 
d ij n lgens, ad yili oawed iyma, maca umas amazuz ad yili ktar zzayes, zzarioet nnes ad tedwel d 
ij n ubarru iccuren n legnus.”  20Ibark iten ass nni, inna “Dayek ad tetwabarek Israyil!’ uca inna oawed 



“Ili ad ac iwc AREBBI amcan amecnaw i Ifrayim d Manassi!” Uca imeyyez Ifrayim x Manassi.  21Inna 
Israyil i Yusef “XÇar, ad mteV, maca AREBBI ad yili akiwem, ad kenniw issmuïïi Var tmurt n lejdud 
nwem.  22Necc wciV ac tasVart x aytmac, tenni ksiV necc zeg ifassen n Imuriyyen s ssif d fritca inu.” 

Yaoqub ibarek tarwa nnes

49 1IlaVa Yaoqub x tarwa nnes, inna “Smunem ixef nwem, ad awem iniV min d awem i Va imsaren deg 
wussan ineggura.  2Smunem ixef nwem uca slem, kenniw, tarwa n Yaoqub, slem i babatwem Israyil. 

	 3Rubin, cek d amenzu inu, d jjehd inu, d amezwar n tzemmar inu, d amoeffar qao d wenni ittoeyyqen 
di jjehd.  4Cek amecnaw aman war ittnedqimen, wat tettriped ca tiggwejed, aqqa cek tgaooded Var 
lectu n babac, lexdenni tessfeäp t. Aqqa Var lectu inu igaooed. 
	 5Simyun d Lawi d awmaten! lemwas nsen d lesnap n lounf.  6Di tmeomult nsen war ittidef leomar inu, 
deg wegraw nsen war icarrec wul inu. Aqqa deg uxeyyeq nsen nVin iryazen uca tuVa ioejeb asen ad teppan 
ifunasen.  7Itwanoel lVaäab nsen, minzi tuVa ijhed aïïas, ula d wesxeä nsen, minzi iqsep. Necc ad ten 
bäiV x Yaoqub, ad ten sszelloeV di Israyil. 
	 8Yahuda, aytmac d cek ssemVaren, afus nnek ad yili x tiri n loedyan nnek uca tarwa n babac ad ac 
sejden.  9Yahuda d ij n mmis n wayrad. Zi tukkaräa i tulyed, a mmi inu. Iqwes amecnaw ayrad u amecmaw 
tizemt. Wi izemmaren ad t-idd issfaq?  10Azellaä n ujellid war itwakkes x Yahuda ula d amcarreo zi 
jar iäaren nnes, al t Va cenoen uca ad as ïïaoen legnus.  11Iqqen Var tzayart asnus nnes d mmis n teVyult 
nnes Var tzayart icenoen, issird arruä nnes di binu, u arruä nnes deg idammen n uäil.  12Tiïïawin nnes 
barecnent x binu u tiVmas nnes d ticemlalin x uVi.
	 13Zabulun ad izdeV Var tma n rebpar, ad yili d lmuyyi i iVarruba. AVezdis nnes ad yareyyep x 
Sidun. 
	 14Issakar d ij n weVyul iqsep, izzel jar tnayen n lmedwedat.  15Umi iÇra areyyap d lemlip u tamurt 
aqqa tarecceq, ioarra x ifassen mapend ad yarbu arrmep uca idwel d axeddam i uxelleã.  
	 16Dan ad ipkem s uzerf lgens nnes, am ict zi tqebbal n Israyil.  17Ad yili Dan d afiVar deg we-
brid, tarefsa zzat i umesruq, wenni izeoofen di tmessaï n uyis, al Va iwäa wenni inyin xas Var 
äeffar.  18Asenjem nnek i ttrajiV, a SIDI! 
	 19Jad, ad xas pejmen iqïaïoiyyen, maca ad xasen idarrec d adrac.  
	 20Acir, aVrum nnes ad yili d aVrum ismen, netta ad iqeddem macca yiziden igellden. 
	 21Naftali d ict n tVazalt tiVayäet äelqen as, ad yini awalen icnan. 
	 22Yusuf d mmis n ict n tcejjart itticcen lVillet, mmis n ict n tcejjart itticcen lVillet Var tala. 
Yessis nnes ggurent x weVbar.  23Ineyyacen n fritca marrten t, tuVa-ten deg waïïas u carhen t,  24maca 
lqews nnes iqqim yuzeV u iVallen d ifassen nnes qqimen arxun s ifassen n Umzemmar n Yaoqub, x uya netta 
d anilti d taãäart n Israyil,  25s Arebbi n babac wenni cek i Va ioawnen, Amzemmar, wenni cek i Va 
ibarken s lbarakat n ujenna sennej, s lbarakat n lallaV n waman i illan swadday, s lbarakat n tubbect d 
lwalda.  26Lbarakat n babac d timeqqranin x lbarakat n inni i d ayi-dd yejjin uca ttiwäent Var tqic-
catin yuolan qao n tewratin n lebda. Ad ilint x uzellif n Yusef, x uceqquf n wenni itwapuzen x aytmas. 
	 27Binyamin d ijj n wuccen ineqqen. Var ããbep ad iãarä teymar u s llilet ad ibäa taneymart. 
	 28Marra ina d tenoac n tqebbal n Israyil. D man aya min d asen inna babatsen uca ibark iten. Ibarek 
iten, kul ijj s lbaraka nnes.  29Yumur iten xenni, inna asen “Ad rapeV ad muneV ak-d weydud inu. Neälem ayi 
ak-d lejdud inu deg ifri wenni illan deg iyar n Ifrun, Apitti,  30deg ifri wenni illan deg iyar n Makfila 
i illan zzat i Mamri di tmurt n Kenoan, tenni isVa Ibrahim ak-d iyar zi Ifrun, Apitti, amecnaw anäel 
nnes.  31Dinni i neälen Ibrahim d Sara tamVart nnes. Dinni i neälen Ispaq d temVart nnes Rifka. U necc 
neäleV din Liya.  32Iyyar s ifri tuVa dayes illan immseV x tarwa n pit. 
	 33Umi ikemmel Yaoqub ad iweããa tarwa nnes, ikemmec iäaren nnes di qama uca iffeV it bupbel uca 
itwassmun ak-d lejdud nnes.  



Anäel n Yaoqub

50 1lexdenni ingez Yusef x uVembub n babas, ilu xas uca issudem it.  2Uca yumur Yusef ixeddamen 
nnes, iäbiben, ad pennïen babasuca iäbiben pennïen Israyil.  3Areboin n wussan i dayes kkin, minzi 

pdajen ussan nni mapend ad kemmlen apenneï uca run marra Imiãriyyen seboin n wussan.  4Umi odun wussan 
n leozat, issiwel Yusef ak-d inni n taddart n Firoun, inna “Mala ufiV lexxu nniomet di tiïïawin nwem, 
ttzawgeV kenniw, ad tessiwlem deg imejjan n Firoun, inim  5“Baba inu ejj ayi ad jjulleV uca inna ‘Aqqa 
ttmettiV. Ittxeããa ad ayi tneäled deg wenäel wenni xebceV i ixef inu di tmurt n Kenoan!’ Xenni, ttzawgeV, 
ejj ayi ad rapeV lexxu ad neäleV baba. Awarni man aya ad oeqbeV.”  6Uca Firoun inna “Rup, näel babac, 
am mammec cek ijja ad tejjulled.” 
	 7Uca Yusef igaooed pima ad inäel babas uca gaooden marra ixeddamen n Firoun akis, iwessura 
n taddart nnes d marra iwessura n tmurt n Miãra   8ula d marra taddart n Yusef d aytmas nnes d 
taddart n babas. Jjin di tmurt n Jasan ipenjiren imeÇyanen nsen d wulli nsen d ifunasen d tfunasin nsen 
waha.  9Uca gaooden akis ikarruten d inni inyin x iysan uca ggin ij n uqarru imVar.  10Iwäen Var wendrar 
n Atad, wenni illan x ujemmaäin nneäni n Lurdun, ssgaooden din ict n tVuyyit temVar ijehden aïïas uca igga 
Yusef din ij n wecäan imVar ij n lmijal n seboa n wussan x babas.  11Çrin imezdaV n tmurt, Ikenoaniyyen, 
acäan deg wendrar n Atad, nnan “Wa d acäan imVar n Imiãriyyen”. X uya laVan isem nnes Abil-Miãrayim 
wenni illan x tma nneäni n Lurdun.  12Ggin tarwa nnes zzayes am mammec ten iweããa.  13Minzi iwyen t tarwa 
nnes Var tmurt n Kenoan, neälen t deg ifri deg iyar n Makfila arendad n Mamri wenni isVa Ibrahim ak-d 
iyar zi Ifrun, Apitti, mapend ad yili d anäel i isVa netta.  14Awarni lami inäel babas, ioqeb Yusef 
Var Miãra, netta d aytmas d marra inni akis igaooden mapend ad neälen babas.  
	 15Umi Çrin aytmas n Yusef babatsen immut, nnan “Ad taV ad aneV icarh Yusef uca ad aneV ixelleã qao 
marra lVar i dayes negga.”  16S uyenni xebbaren Yusef, nnan “Babac iweããa qbel lmewt nnes, inna  17‘Ammu 
i i Va tinim i Yusef: TtzawgeV cek, Vfar lexxu xeïïu n aytmac d ddenb nsen d lVar i d ac ggin. 
Vfar xenni xeïïu ixeddamen n AREBBI n babac!” Uca isVuyy Yusef am kis ssawalen ammu.  18Xenni usin-dd 
“oawed aytmas s yixef nsen, wäan as Var iäaren nnes, nnan “Aqqa aneV da d ixeddamen nnek!”  19Yarra xasen 
Yusef “War tteggwdem ca! Ma aqqa ayi necc deg wemcan n AREBBI?  20Waxxa kenniw teggim dayi lVar, 
maca AREBBI indeh man aya Var lxar, pima ad yegg, am mammec neÇra ass-a, ad ijj di tudart ij n 
weydud d ameqqran.   21lexxu xenni, war tteggwdem ca! Necc ad kenniw oewwleV, kenniw d ipenjiren nwem.” 
Ammu ten ioezza uca issiwel akisen Var wulawen nsen. 
	 22Aqqa Yusef tuVa izeddeV di Miãra, netta d taddart n babas uca iddar Yusef mya-u-oecra n 
isegÅusa.  23Uca iÇra Yusef tarwa n Ifrayim al jjil wiss tlata. oawed tarwa n Makir, mmis n Ma-
nassi, aqqa twawalwen x ifadden n Yusef. 

lmewt n Yusef
24Uca inna Yusef i aytmas “Necc ad mteV, maca AREBBI ad kenniw yarzef s tidett uca ad kenniw 
issgaooed zi tmurt-a Var tmurt i iwaod s tjallit Ibrahim d Ispaq d Yaoqub.”  25Uca Yusef igga 
ad jjallen ayt n Israyil, inna “AREBBI ad kenniw yarzef s tidett uca xenni ad teksim ssa ixsan inu!’  
26Immut Yusef umi tuVa Vares mya-u-oecra n isegÅusa. Hennïen t uca ssarsen t di ssenduq di Miãra. 

www.tarifit.info


